СТЕНОГРАФСКИ БЕЛЕШКИ

oд Четврттото продолжение на Сто и триесетата седница  на Собранието на Република Македонија, одржана 
на 11 јануари 2011 година

Седницата се одржа во Собранинето на Република Македонија, сала 1, со почеток во 12,30 часот. 

Седницата ја отвори и на неа претседаваше господин Трајко Вељаноски, претседател на Собранието на Република Македонија. 

Трајко Вељаноски:  Продолжуваме со работа по   130-та седница на Собранието на Република Македонија.

Пратениците: Арбен Џафери, Мендух Тачи, Имер Алиу, Садије Илјази, Мерал Узеири Ферати, Борислав Стоименов, Али Ахмети, Теута Арифи, Ермира Мехмети, Фазли Велиу, Вулнет Амети, Хајрула Мисини, Фиат Цаноски, Ќенан Хасипи, Владо Стефановски, Владимир Ѓорчев, Даут Реџепи, Ѓорѓи Оровчанец, Имер Селмани, Сулејман Рушити, Бесим Догани, Станка Анастасова ме известија дека се спречени да присуствуваат на седницата. 
Минуваме на точката 35.- Предлог на закон за изменување и дополнување на Изборниот законик - прво читање, поднесен од пратениците Станка Анастасова, Миле Андонов, Весна Бендевска, Владо Бучковски, Славица Грковска, Менде Диневски, Цветанка Иванова, Игор Ивановски, Јани Макрадули, Горан Минчев, Марјанчо Николов, Андреј Петров, Емилијан Станковиќ, Горан Сугарески, Маринела Тушева, Никола Ќуркчиев, Томе Чинговски, Радмила Шекернска-Јанковска, Тито Петковски, Стојан Андов, Ѓорѓи Оровчанец, Соња Мираковска и Горан Мисовски.
Предлогот на законот, извештаите на Комисијата за политички систем и односи меѓу заедниците, како матично работно тело и Законодавно-правна комисија и мислењето на Владата ви се доставени, односно поделени. 

Отворам општа расправа. 

Ги повикувам предлагачот и пратениците кои сакаат да говорат во општата расправа по Предлогот на законот да се пријват за збор. Благодарам. 

За збор се јавија поголем број на пратеници. 

Ги молам службите да поделат листинг на пријвени пратеници за збор. 

Како овластен претставник на предлагачите, пратеникот госпоѓа Иванова Цветанка, повелете. 

Цветанка Иванова: Почитуван претседателе, почитувани колеги пратеници, 

Конечно, еве дојде на дневен ред и Изборниот законик, односно измените и дополнувањата на Изборниот законик. Како што е познато и на вас, како пратеници и на јавноста, тоа беше дел од пакетот на акти што СДС заедно со Нова Социјалдеморкатска партија, Либералната партија и Нова Алтернатива, ги поднесе во собраниска процедура после маршот од 5 декември како израз на барања на граѓаните на Република Македонија за предвремени избори и секако, за распуштање на Парламентот и регулирање на прашањата за фер и демократски избори. Тоа беше Изборниот законик и Анкетната комисија за контрола на избирачките списоци. 

За судбината на Одлуката за распуштање на Парламентот веќе ви е познато. Исходот ви е познат. Денеска ќе расправаме за Изборниот законик, измените, но сеуште не ни е јасно каде заглави Одлуката за формирање на Анкетна комисија за контрола на избирачките списоци што, како акт, секако е многу важна за фер и демократски избори. 

Но, да се вратам на прашањето на измените и дополнувањата на Изборниот законик. 

Изборниот законик или решенијата што ги нуди Изборниот законик гарантираат во голема мера фер и демократски избори. Секако дека ќе се сложите и најсовршен законик не може да гарантира фер и демократски избори доколку нема политичка волја за такво нешто, доколку оној кој ги спроведува изборите, а тоа е власта, нема јасна политичка волја за фер и демократски избори. Меѓутоа, секој  законодавен дом треба да се стреми Изборниот законик да го донесе во една мирна атмосфера и со, што е можно повисок консензус и со што е можно повеќе јасни решенија што ќе гарантираат фер и демократски избори. 

Почитувани колеги, 

Новините што ги нудиме како предлагачи во измените и дополнувањата на Изборниот законик можат да се поделат во три дела:

Едниот дел на предлогот на решенијата се однесуваат на препораките на ОБСЕ и ОДХР, тоа се од последните избори што беа, забележани бројни слабости и пропусти и секако, во овој  извештај се содржани тие препораки и обврска е за земјата што е обсервирана од ОБСЕ и ОДХР да својот изборен законик, секако ако има политичка волја да го усогласи со овие препораки. 

Тие препораки се доволно познати за сите пратеници. меѓутоа за јавноста би сакала да спомнам само некој од нив. Се однесува на условите на кандидат за избор, во делот каде што имавме проблеми со осудуваноста.

Надлежностите на Советот за радиодифузна дејнсот, исто така, каде што имавме ситуации на нерамноправен пристап до медиумите и секако, платеното политичко рекламирање, како и можноста на Советот за радиодифузна дејност да покрена соодветна постапка против прекршителите. Во оваа насока ќе ги спомнам само позначајните измени. Тоа е: 

Навремено донесување на Правилник за медиумско претставување од страна на Советот за радиодифузна дејност, потоа 15 минутното дополнително време на рекламирање на реален час како платена политичка програма, но од кои најмногу 10 минути за еден учесник, потоа што е многу важно објавување на ценовниците, најмалку два пати и тоа во изборната кампања и секако, политичкото рекламирање да биде видно назначено и да не може платено политичко рекламирање да има во време на прајмтајм, во време на вести, во време на одредени емисии што се резервирани за деца, спортски активности итн. 
Секако, препорака од ОБСЕ, што е значајно е делот на финансирање на политичките партии ова е, навистина рак рана во Република Македонија и еднаш навистина треба да се реши овој проблем, затоа што од финансирањето на изборната кампања зависи и легитимитетот на власта. Затоа што една власт што е избрана со нечисти пари, нормално е дека таа власт ќе рефлектира криминогени работи во текот на својот мандат. Затоа, во овој дел имаме доста новини. 

Секако дека имавме извесни проблеми што се однесуваат на контролата на финансиските средства во изборната кампања и сега, според препораките, предвидуваме два пати организаторот на кампањата да поднесува извештај до органите надлежни да го следат овој процес, а тоа е Државниот завод за ревизија, Државната комисија за спречување на корупција, Државната изборна комисија, и со ова практично ќе се врши строга контрола на финансирањето на кампањите.

Секако, тука имаме и запретена казна за организаторот на кампањите во оној момент кога ндлежниот орган ќе констатира дека се одвивало незаконско финансирање на изборната кампања. 

Новина е тоа што, сега веќе, бидејќи во изминатите избори имавме злоупотреба на недефинираниот поим што е изборна кампања и од кога почнува изборната кампања, сега имаме строга дефиниција. 

Имаме новини за испитување неможност на испитување и соопштување на јавно мислење на денот на избори, што беше злоупотребувано во одредени изборни циклуси и секако дека тоа ќе може сега да биде правено, но најдоцна пет дена пред денот на изборите, со тоа што ќе има строги информации и за нарачателот и за оној кој ја спроведува, односно кој нарачал изборна кампања. 

Ова се новините што се однесуваат на овој дел, што се препораки на ОБСЕ и ОДХР и секако делот што претставувале правни празнини во Изборниот законик,а покажале дека овие правни празнини, дека од овие правни празнини произлегуваат и нерегуларности. 

Вториот дел на измени би ги класифицирала во делот што се однесува на гласање надијаспората. 

Почитувани колеги, 2008 година, кога напрвивме последни измени на Изборниот законик се договоривме сите или постигнавме висок, многу висок политички консензус и дадовме законска можност дијаспората да гласа за парламентарни и претседателски избори. Меѓутоа, на сите ви е јасно дека со овие одредби што се содржани во постојниот Изборниот законик не може да се направи, да се спроведат избори во дијаспората, затоа што нема доволно механизми, нема доволно решенија што ќе го гарантираат тоа. Сега, со овие измени ние, предлагачите, бидејќи имаме цврста политичка волја лицата кои се на привремена работа во странство, да гласаат на наредните избори, го доуредуваме ова прашање во насока што сега веќе даваме можност, покрај во дипломатско конзуларните претставништва, овие наши граѓани, државјани на Република Македонија да гласаат и во дипломатски канцеларии заради создавање на еднакви можности, пристапност до гласачките места и секако, нудиме решенија за дорегулирање на постапката околу запишување во Избирачкиот список и секако во делот на опфатот, што е тоа, бидејќи во основниот текст не е доволно јасно или е ограничено што е тоа лице на привремена работа во странство. Сметаме дека со овие решенија ќе овозможиме на првите наредни избори кои што ние како опозиција се надеваме да бидат предвремени да може и дијаспората да гласа и да избира свои претставници. 
Во овој дел би спомнала дека нудиме решение во однос на избирачките одбори во дијаспората, во странство, секако и кај нас, имајќи во превид дека имаме висока политизација на јавната администрација кое не што е потврдено и со Извештајот на Европската комисија, а секако и општо прифатено, граѓаните тоа го мислат, бараме повторно да се врати решението за избирачките одбори каде што само претседателот и заменикот би биле вработени во државната администрација, а останатите претставници на политички партии, што ќе рече во дијаспората вработени во Министерството за надворешни работи, а во државата во администрација. 

И секако дека третиот сет на измени се однесуваат на загарантираните мандати на припадниците на помалите етнички заедници. 
Сметаме дека време е ова прашање да се реши затоа што сметаме дека од она што досега го имаме како став на политичките партии, релевантните политички субјекти, јас не видов дека, или ние како предлагачи не видовме дека некој се противи на воведување на загарантирани мандати на припадниците на помалите етнички заедници. Тоа еве овдека може да го докажеме во минатото, било предлог и на Влада, било предлог и на пратеници, меѓутоа во еден момент Социјалдемократскиот сојуз како партија во Парламентот имал покрут став по однос на ова прашање, сметајќи дека Република Македонија треба да гради граѓанска држава, треба да гради држава која што ќе припаѓа на сите граѓани. Меѓутоа е таков амбиентот, свесни за барањата и потребите на помалите етнички заедници предлагаме со овие измени да се воведат овие изборни загарантирани мандати. 
Оваа тема е отворана на повеќе наврати и мислам дека оваа понудена рака од поголем дел од опозицијата треба да ја прифати парламентарното мнозинство. Затоа што, мислам дека ова е ветување, односно на сите им е јасно дека ова ветување беше предизборно на ВМРО ДПМНЕ, ова е веќе став на поголем дел од опозицијата, веќе и ДУИ се изјасни дека е за загарантирани мандати, меѓутоа треба да изнајдеме решение да може да се заштити принципот на гласање по Бадинтер и мислам дека се созреани условите, да го прифатиме, односно за утврдување потреба од донесување на овој закон, и да ги моделираме со амандмани решенијата за кои што во 100% немаме заеднички став. 

Сметам дека ова е добро време избрано за измени на овој законик, затоа што не ни претстојат во овој момент за месец дена или повеќе барем избори, мислам дека се созреани сите услови за една ваква измена и на крајот на краиштата ако сакате околу, имаме и владин предлог кој што во голем број од решенијата се совпаѓаат со решенијата која што ги нуди опозицијата и мислам дека совршен е моментот кога треба навистина сите да утврдиме потреба за да можеме на еден начин да испратиме позитивна порака од овој Парламент дека деморкатските услови во Република Македонија почнуваат да созреваат. Дека, парламентарното мнозинство може да се надмине и да гласа за потреба, на измени на Изборниот законик кој што е на предлог на опозицијата. Благодарам. 

Уште една минута имам.

Трајко Вељаноски: Добро.
Уште една минута има оставено. 
За реплика е пријавен господинот Алити Рафис, повелете. 
Рафис Алити:  Благодарам претседателе.

Навистина,  крајно време е во Собранието на Република Македонија, било од политичките субјекти, било од претставници на помалите етнички заедници да се дадат предлози како овој што го предложи СДСМ, за кој ние денес ќе расправаме. Велам  крајно време е да ја напуштиме дневно политичката политика да не манипулираме со помалите етнички заедници бидејќи ова е следно настојување да се манипулира со истите за партиски интереси и предизборни интереси.

Велам ова е сериозна, чувствителна тема и навистина да се допре таму каде што им е како Албанци, како ДУИ сме многу чувствителни, да се засили механизмот каде етничката албанска заедница, се разбира со уставните во 2011 година создадде заштитен механизам да не се надгласа од мнозинството. На овој начин, би рекол, вака како што СДСМ ги предлага овие измени и дополнувања на Изборниот законик, не дека е манипулација туку навистина воопшто не е сериозен предлог. Велам несериозен затоа што што свесно оди против уставните одредби, свесно предлагате предлог закон за кој и вие сте убедени дека пред Уставниот суд овој предлог ќе падне. Предлагате предлог каде на помалите етнички заедници, на нивните претставници им давате загарантирани места. Пратениците кои ќе го земат гласот на етничката заедница немаат право да ги штитат интересите на својата заедница, додека пратениците кои ќе се изберат на избирачкиот список од другите политички  субјекти да го имаат тоа право. Мислам дека нема никаква лигика во овој предлог.

Уште еднаш ќе повторам, крајно време е да имаме сериозен пристап по ова прашање, а ние од ДУИ имаме сериозен пристап кон ова прашање. Побаравме и бараме избори, начелни сме во нашите настојувања тогаш кога бевме во опозција и сега. Да, треба да има загарантирани места и пратениците треба да ги штитат интересите на своите етнички заедници, да имаат право да гласаат со Бандитер, но не да се предлага тој начин како што е предложено од СДСМ. Благодарам.

Трајко Вељаноски: Благодарам.

Контра реплика има госпоѓа Цветанка Иванова, повелете.

Цветанка Иванова: Колега Алити, навистина тиоа воопшто не е ниту манипулурање, ниту злоупотреба на помалите етнички заедници затоа што ние се наоѓаме пред избори па сега нешто да манипулураме и да блефираме за ситни политички поени. Ова е, вие секако се сеќавате, ветување на ВМРО ДПМНЕ пред изборите 2008 година. Ова е потреба на помалите етнички заедници кои многу пати до сега ја бараат. Ова е, ако веќе сакате, и став на СДСМ аргументиран и барање на СДСМ, НСДП на Демократскиот сојуз и Нoва Алтернатива. 

Јас не ве слушнав вие овде да кажете дека сте против загарантираните мандати помалите етнички заедници туку дека решението кое го нудиме не нуди заштита од Бадинтер. Дајте да уврдиме потреба, јас и на комискиските расправи кажав, подадена е раката да моделираме решенија кое ќе ги одрази сите овие интереси што претходно ги кажав. 

Трајко Вељаноски: Благодарам.

Реплика има господинот Андреј Жерновски, повелете.

Андреј Жерновски: Благодарам.

Веднаш на почетокот да ви кажам колешке дека ЛДП ќе се спротивстави на пинг понг политиката на ВМРО ДПМНЕ и СДСМ, секогаш во свои потреби да ги менвуаат предлозите. Неодамна имавме предлог од ВМРО ДПМНЕ за десет загарантирани места. Тогаш СДСМ одби, е денес СДСМ го предлага, а ВМРО ДПМНЕ одбива.

Вие колешке со право го кажавте ставот на ВМРО ДПМНЕ во  тој период дека се согласува, а не слушнав да го кажете ставот на СДСМ тогаш.

Ќе ви го цитирам ставот на СДСМ, на координаторот на вашата пратеничка група кој вели: - ваквиот предлог за СДСМ е неприфатлив. Дополнителниот начин на избор на два, три или повеќе исклучоци, може само уште повеќе да ја подели Република Македонија. СДСМ нема никогаш да прифати ваков предлог.

Што се случи во меѓувреме, СДСМ одеднаш да покаже грижа за помалите етнички заедници, а ВМРО ДПМНЕ одеднаш да нема за помалите етнички заедници. Јас мислам дека треба и ВМРО ДПМНЕ и СДСМ  да го профатат ставот на ЛДП, да се намали бројот на пратеници во ова Собрание. Наместо да одиме кон помалку и ВМРО ДПМНЕ и СДСМ секогаш го кажуваат, при усогласувањето на нашето со европското законодавство, ја цитираме Словенија. Словенија со 2 милион жители има 90 пратеници. во Словенија се одвива дискусија за намалување на 80 пратеници. денес и двете наши партии  предлагаат  не 120, туку прво да имаме 3 од дијаспората, со што вие како СДСМ се согласувате, иако знаете не можеме да добиеме никаков одговор од Владата, ниту колкав е бројот на оние што ќе гласаат, ниту кој ќе гласа, ниту  колку ќе чини избирачкиот список и плус десет. ВМРО ДПМНЕ и СДСМ се од 120 да има 133 пратеници.

Вашиот идеолог Фрчовски еве што вели за предлогот на ЛДП. „Нема никаков проблем да се намали бројот на пратениците. Со намалување на бројот на пратениците не треба и не мора да се наруши еетничкиот баланс во државата“.

Мислам дека тука треба да престане ова лицемерие на двете пратии на кои во  рок од една година еден предлог им  одговара, друг предлог не одговара.  Прифатете една изборна единица, бидејќи некој ќе каже ЛДП не води сметка за етничките заедници. Прифатете го тоа што самите етнички заедници го бараат, една изборна единица и тогаш да  одиме на избори. Ако сакате демократија како големи партии, како најголеми во Република Македонија, прифатете гласање со отворени листи. Тогаш ќе докажате дека ја сакате демократијата.

Она што сакав да ве прашам е што во меѓувреме се промени за да го промените ставот на СДСМ. Благодарам.

Трајко Вељаноски: Благодарам.

Контра реплика има госпоѓа Цветанка Иванова, повелете.

Цветанка Иванова: Благодарам. 

Колега Жерновски, она што го читавте како став се однесуваше за гласањето на дијспората. Меѓутоа, без разлика за што се однесувало, ставовите не смеат да бидат цврсти. Тоа значи дека мора да евалуиераме. Некогаш сме грешеле и ние признаваме дека грешиме. Сега ова е став на СДСМ и на мене како овластен предлагач на овој закон и ние бараме ова решение што го нудиме, секако да добиеми пдршка од сите и истото да го реализираме. Нема блеф.

Колега Жерновски, ако не гласате за потребата од донесување на овој закон, не можете да ја ефектуирате вашата заложба за намалување на мандати во Собранието. Со напад и на едните и на другите не можете да добиете некои големи политички поени, барем во  овој закон. Ако сакате вашата идеја да ја претворите во реалност, гласајате за потребата од донесување на овој закон, па ќе следува амандманска расправа, каде што ќе расправаме и за вашето решение. Вака однапред се убива идејата.

Трајко Вељаноски: Благодарам.

Следен за збор  е Зоран Петрески, повелете.

Зоран Петрески: Благодарам.

Почитувани колеги, да бидам искрен, се надевав дека после завршување на еуфоријата која што го зафати со организацијата на таканаречениот марш, дека ќе го повлечете овој предлог закон  затоа што  и овој закон беше само едно дополнување на таа еуфорија што ве зафати и имаше за цел еден ден во Собранието да го потрошиме на меѓусебни препукувања и убедувања за тоа кој е за вакво или онакво решение во Изборниот законик. Но, колку што гледам и оваа година, очигледно е дека ќе продолжите со вашата политика, а тоа е бесцелно да го губите времето на пратениците и да ги трошите парите на граѓаните. Но тоа е ваша определба и тука ние ништо не можеме да правиме. За тоа своето мислење ќе го дадат граѓаните на првите следни избори.

Што се однесува до предложеното решение, како што веќе кажав тоа решение е предложено во момент на еуфорија, набрзина подготвено, пуштено во Собранието на Република Македонија со една единствена цел да покаже дека вие навистина сте сериозни во барањето на предвремени избори, иако сите знаеме дека не бевте сериозни.

Никогаш, во Република Македонија, ниту било каде во светот не се случува еден Изборен законик да биде предложен од некого односно да биде надгласан некој друг, односно изборни правила не се наметнуваат, изборни правила во принцип се договараат со општ консензус помеѓу сите политички чинители во земјата. Токму за ова не би требало да ве потсетувам што се зборувавте во 2007 година кога како политичка партија предцложивме измени на Изборниот законик кој во голема мера го содржи токму предлозите што денес се предложени од ваша страна.

Целта на ова предложено решение е  да се купи, пред се наклоноста на помалите етнички заедници и да се добие впечаток кај нив дека СДСМ бара нешто за нивно добро, а другите не го даваат. Да бидеме на чисто дека ВМРО ДПМНЕ е таа политичка партија која го предложи овој модел и ВМРО ДПМНЕ до ден денес не го променила тој став. Таа е за тоа помалубројните етнички заедници да добијат 10  загарантирани места во Парламентот и конечно тие да не зависат од волјата на големите коалиции, односно големите политички партии и да бне зависат од тоа колку ќе добијат на нивните листи. Но, свесни сме дека, како што веќе спомнав, изборно правило не може да биде наметнато. За жал и во 2007 година и денес ние немаме консензус помеѓу политичките чинители и немаме согласност од сите политички партии ова решение да биде прифатено. Тогаш скоро сите политички парти беа против. Денес имаме поинаква слика и добро е што е така. ВМРО ДПМНЕ е задволна што денес СДСМ го прифаќа предлогот на ВМРО ДПМНЕ за загарантирани места за помалите етнички заедници. Но, со жалање констатираме дека сеуште постојат политички партии кои што не се убедени во тоа дека ова решение е добро. ВМРО ДПМНЕ во наредниот период ќе продолжи да работи на усогласување на сите политички парти да конеќно дојдеме до момент кога сите ќе го прифатиме овој предлог.

Инаку вашето предложено решение што предлага  пратениците кои ќе бидат избрани на посебната листа, односно ќе бидат избрани на листите помалите етнички заедници, немаат право да гласаат во двојното гласање односно во таканаречното бандинтерово гласање, што апсолутно ги става во нееднаква положба. Имаме пратеници со едни права и имаме пратеници со помалку права. Самите знаете дека тоа не уставно, но сепак го предлагате како решение, знаејќи дека ќе падне на Уставен суд. Мислам дека тоа дава една дополнителна несериозност на предложените. Да се знае дека одреден предлог е неуставен, а повторно да се стои зад него не доликува на опозициона партија која претендира да биде најголема и еден да победи на изборите. Како што реков Изборниот законик мора да обезбеди консензус помеѓу сите политички чинители во земјата. Во спротивно, до колку не беше така, секоја политичка партија ќе предлагаше и ќе се залгаше за свој модел и тоа никаде немаше да не одведе. 

Колку што знам ДУИ се залага за постоење на три изборни единици, или во крајна линија една изборна единица. Слушнавме дека ЛДП сака да има една изборна единица во Република Македонија. знам дека и други политички партии се залагаат за овој модел.

ВМРО ДПМНЕ стои на тоа односно наш предлог е да имаме мнозински модел во еден изборен круг, нокаут систем во кој ќе се потрошат помалку пари, ќе имаме изборни единици и ќе добиеме пратеници од повеќе места во Република Македонија што самите граѓани ќе гласаат за нив, ќе доаѓаат од тие места и подостоинствено ќе ги претставуваат или посилно, или интересите на тие граѓани што ги избрале и во крајна линија ќе бидат граѓани, односно пратеници што не така лесно ќе можат да бидат управувани од политичките елити. 

Еве да го прифатиме овој модел што ВМРО ДПМНЕ го нуди. Но, за жал и за овој модел немаме согласност од ниту една политичка партија во Република Македонија и нормално ВМРО ДПМНЕ заради тоа го подржува и се залага за овој модел за кој има минимум консензус односно е прифатен од повеќето политички партии во Република Македонија.

Конечно, сите знаете и вие како предлагачи дека постои Изборен законик во една фаза, кој е избработен од Владата на Република Македонија, Изборниот законик кој во најголема мера ги содрѓи предлозите во овој Изборен законик, нормално не содржи некои неуставни и нелогични предлози и истиот Предлог законик се наоѓа на разгледување кај  ОБСЕ и ОДИХР и нормално се очекува нивно мислење и се надеваме дека во најскоро време овој Изборен законик ќе се најде пред Собранието на Република Македонија каде што сите политички партии претходно ќе можат да дадат свое мислење, да го дополниме и да го усвоиме со консензус од сите политички партии.

Како што кажав и на почетокот, очекувам да го прифатите тоа дека без консензус не може да биде донесен еден изборен законик и дека изборни правила не се наметнуваат, туку се договараат и овој ваш предлог повлечете го. Инаку ВМРО ДПМНЕ нема да го подржи овој предлог. Благодарам.

Трајко Вељаноски: Благодарам и јас.

Реплика има господинот Јани Макрадули, повелете.

Јани Макрадули: Благодарам претседателе.

Господине Петрески, сериозен бевте кога го дискутиравте ова, подговтвени го читавте ова? 

Внимавајте што велите, лошо е кога се наметнува Изборен законик. Па во 2007 година вие сами ги предложивте Изборниот законик. Дали се слушавте што зборувавте? Значи во 2007 година вие го предложивте и тогаш координаторот на СДСМ, Јани Макрадули и сега го има истиот став дека тоа беше трик решение за да ги купите гласовите на помалите етнички заедници, заради дијаспората, да ги купите и нив, да ги излажете во дијаспората, затоа што нема да се случи на следните избори да гласаат бидејќи не сте обезбедиле механизми. И тогаш  и сега имам исто мислење дека тоа беше подметнувачко кукавичко јајце за тоа јас немам дилема, за тогашниот ваш предлог. 
Втора работа, господине Петревски, знаете на 17 јануари што закажа претседателот на Собрание? Комисија за уставни прашања. Па вие Устав менувате без да ни се јавите по телефон нас дека ќе го менувате Уставот, а не за дијалог да зборувате. Замислете, до каде оди вашиот говор што тотално нема врска со реалноста. Вие Устав менувате без да не информирате, а не да не консултирате. Дали се сеќавате во 2006 изборниот законик премиерот на тогашната Влада и претседател на СДСМ што направи. Свика лидерска средба. Вие менувате Устав без лидерска средба, не сакате воопшто да разговарате со нас и вие сега аргументите за овој законик го барате во нешто што нема врска со реалноста. 

Трета работа, викате бесцелно губење време. А последната реченица ви беше, Владата има предлог за изборен законик. Сега кога ќе дојде тој изборен законик, тоа ќе биде со цел, целно губење на време? Замислете, на што вие се базираше вашата аргументација. На тотално факти кои што не кореспондираат со реалноста и аргументи кои што исто не можете да ги употербите, ниту политички дијалог, ниту нешто што не сме го направиле итн. Значи, мојата реплика ќе ја завршам со прашање, се надевам ќе ми одговорите. Дали знаете во тој Предлог што го дал министерот Маневски од ОБСЕ  и ОДИХР дали се вклучени етничките заедници и загарантираните места? Не се. Затоа ВМРО-ДПМНЕ денеска најдобро што може да направи е да го подржи првото читање и да се обиде амандмански да интервенира. Благодарам.

Трајко Вељаноски: Благодарам.

Господинот Зоран Петрески има контра реплика, повелете.

Зоран Петрески: Господине Макрадули, кога ВМРО-ДПМНЕ го предложи во 2006 тој закон имаше апсолутно подршка од владината коалиција и го предложи до сите парламентарни партии на разгледување и мислам дека имаше сериозни разговори и преговори околу тогаш прифаќањето или неприфаќањето. Видовме дека политичката партија ДУИ не го прифаќа во тој момент, не го прифаќавте ни вие како предлог. Затоа и тој закон не беше донесен, од причина што не беше прифатен од повеќето политички партии. Ако сакавме ние не можевме да го донесеме тогаш имавме мнозинство, ќе запневме и ќе го донесевме. Така што не знам зошто сега се обидувате да аргументирате и да споредувате нешто што не е за споредување. Благодарам.

Трајко Вељаноски: Благодарам.

Господинот Тито Петковски има реплика, повелете.

Тито Петковски: Благодарам почитуван претседател, причина да излезам да реплицирам  е дел од дискусијата на господинот Петрески по однос и на ова што се разви практично дебата, дијалог меѓу господинот Макрадули и господинот Петрески.  Една од забелешките на Еврпска комисија во континуитет е токму ова. Во Македонија не постои политички дијалог. Јас не подразбирам под политички дијалог само лидерски средби, политички дијалог е и ова во Собранието. Зошто толку со понижување се однесуваме, или со игнорирање се однесуваме кон било која идеа која не доаѓа од нас, туку која доаѓа од друга политичка партија. Зошто тоа не биде основ да почнеме да разговараме за една мошне важна тема како што е изборниот законик. Значи, ако се залагате за политички дијалог, сами велите дека не може да биде наметнат модел односно изборен законик, туку за него треба консензус, треба да се договориме. Како ќе го постигнеме тој консензус ако не седнеме да разговараме. Јас не знам на кој начин. Дали ова не го прифаќате како легитимен начин на пласирање на политичка идеја за консензус, за разговор. Зошто не го сфатите овој Предлог за донесување на закон основа за политички дијалог, па да седнеме да ги договориме изборните правила. Вие многу добро знаете дека во демократскиот свет изборните правила не се менуваат 5,6 месеци пред избори. Во Македонија е можно тоа да се направи и два месеци пред избори, или месец дена пред избори. Како ќе и одговара на владеачката политичка партија, така ги распишува изборите и таков модел наметнува. Значи, ние овде имаме на дневен ред предлог за донесување на закон кој што ги уредува правилата за избор и за тие правила да седнеме да се договараме. Зошто тогаш не го прифатите, туку го критикувате. Не ми е јасно. Значи, било кој да покрене иницијатива од друга политичка партија, тој не е прифатлив. Зошто? Владата има таква идеа. Ќе ја видиме идеата на Владата, ќе го видиме предлогот за донесување на Владата. Ама зошто од опозицијата предлогот за вас не е легитимен основ за политичка дебата, за консензус, па да кажеме зошто сметаме дека некои одредби што тука се содржани не се добри, а зошто други се добри. И на која основа треба да ги темелиме дефинитивно нашите одлуки, да донесеме закон со кој ќе се утврдуваат изборни правила кои ќе бидат по мерка на мнозинството политички актери во државата, а не вака да излеземе на избори општо само да се надмине политичкиот противник, а помалите политички партии условно речено се игнорираат и на тој начин ние практично суспендираме разговор меѓу политичките партии. Тоа не е добро. 

Трајко Вељаноски: Благодарам.

Господинот Зоран Петрески има контра реплика, повелете.

Зоран Петрески: Господине Петковски, никој не го омаловажува предлогот на СДСМ, ниту пак било кој предлог што доаѓа во Собранието. Апсолутно со голема сориозност секој предлог се разгледува од страна на ВМРО-ДПМНЕ.  Причините зошто не ги прифаќаме се две. Прво, затоа што како што веќе ви кажавме е предложен во налет на еуфорија без некоја издржана анализа, туку целта е само да биде дополнително подршка на барањето за предвремени избори. И второ, затоа што веќе во процедура е еден изборен законик подготвен од Владата со сите предлози и забелешки кои што во изминатиот период биле дадени кон постоечките изборни правила и кој што изборен законик во моментот се наоѓа пред ОБСЕ и ОДИХР и се очекува мислење од нив по истиот и кој што многу скоро ќе се најде во Собранието на Република Македонија. Токму затоа цениме дека треба овој предлог да биде одбиен заради ништо друго.

Трајко Вељаноски: Благодарам.

Господинот Андреј Жерновски има реплика, повелете.

Андреј Жерновски: Благодарам претседателе.

Господине Петрески, ова веќе навистина е непријатно да се слуша. Ова е потценување на граѓаните на Република Македонија. И сметате  дека не ги прателе дискусиите што се одвивале на последната тема кога сме разговарале за ваши предлози. Слушнавме дека СДСМ еволуирал. Па гледам и вие сте еволуирале. Сега вие не го прифаќате предлогот на СДСМ. Сега ќе ви ги цитирам вашите ставови. СДСМ сака да ја купи наклонетоста. Вие не сакавте да ја купите наклонетоста тогаш? Ги напаѓате колегите од СДСМ, велите не може ова да биде наметнато. Па вие го наметнувавте тогаш. Тогаш немаше никаков консензус и бевте нападнати од Европска унија затоа што на еден начин на силување сакате да го протнете ова во Собранието. Трет напад врз предлагачите, ова не е уставно. Па тогаш беше уставно кога го предлагавте вие? Ама ова кога го гледа граѓанин, не знае веќе што да прави. Се менуваат ставовите во зависност од тоа кој како му одговара. Зборуваме за изборен законик во Република Македонија. Ниту тогаш имаше консензус, ни сега нема консензус. Тоа го знаат и колегите од СДСМ. ЛДП и тогаш и сега ви кажува дека не е за вакво нешто. Во Европа се разговара за намалување, а ние одиме кон зголемување, односно вие одите. Зборувам за земји кои што се колку Македонија. Во Европска унија, Летонија, 2,3 милиони жители имаат 100. Сега ние сме најпаметните, или најголемите демократи, или едноставно како им одговара на политичките партии, така ќе предлагаат овде. Зошто? За да се додворат на етничките заедници, а тие истите бараат една изборна единица. Ако толку водите сметка како ВМРО-ДПМНЕ и СДСМ, тогаш прифатете го и тогаш ќе докажете на сите граѓани дека навистина водите сметка. Ама нема да прифатите никогаш како најголема политичка партија во Република Македонија една изборна единица, затоа што не ви одговара. Не ви одговара затоа што сакате да доминирате. Јас и вас ве повикувам да почнеме да резонираме онака како што изјавува Владата. Нели треба да се штеди, нели е светска економска криза која што влијае на макеоднската криза. Тогаш, ајде да намалиме. Имаме рекорден број на министри. Втори сме во Европа, а после реформата во Србија ќе бидеме први, вашата Влада. Тоа предложете го. Прифатете отворени листи ако сакате демократија. Со отворените листи тогаш граѓание ќе го конституираат Собранието, а не партиските лидери. Тоа прифатете го. Вака со дискусии кои што се менуваат, па човек да ги спореди изјавите на пратениците на СДСМ, или на ВМРО-ДПМНЕ ќе се збуни, не знае што да прави. Значи, целосно сте неискрени и целосно неискрена одбрана. А вие ги напаѓате нив по три основни за кои што истото важеше и тогаш. Затоа би ве замолил кој е тој консензус кој што тогаш го имавте, дали тогаш беше уставно и дали тогаш сакавте да ја купите наклонетоста, или сега се случува нешто друго. 

Трајко Вељаноски: Благодарам.

Господинот Зоран Петрески има контра реплика, повелете.

Зоран Петрески: Господине Жерновски, апсолутно ја разбирам вашата потреба да се наметнете како трета опција и постојано да излегувате овде и да не критикувате и нас и СДСМ. Мислам дека тоа е очигледно. Има голема разлика помеѓу тогашниот наш предлог и сегашниот предлог на СДСМ. Тогаш ние го предложивме како мнозинство и имавме можност тоа да го донесеме како таков. Видовме дека има отпор пред се од СДСМ, потоа од ДУИ, потоа од другите политички партии и отстапивме од таа идеа. Сега, СДСМ знае дека не може да биде донесен овој предлог и повторно го предлага. Знае дека нема консензус по ова прашање, но упорно оди со овој предлог. Тука мислам дека има сериозна и голема разлика. 

Трајко Вељаноски: Благодарам.

Госпоѓа Весна Бендевска има реплика, повелете.

Весна Бендевска: Господине претседател на Комисијата за политички систем, вие ниту збор не кажавте на седницата на работното тело со кое раководите, ниту по првото, ниту по амандманската расправа на нашиот предлог. Денес сте првиот преставник на ВМРО-ДПМНЕ  и ако добро се следевте  и ако добро ја следевте идејата што сакавте да ја презентирате, јасно ли ви е дека покажавте врв на хипокризија, но веќе видлива и препознатлива за секого. Значи, ако аргумент прв на ВМРО-ДПМНЕ зошто нема да ги предложи овие измени е дека немало консензус, а правила за избори не се наметнуваат. Апсолутно се согласувам. Но, не ви наликува ли ова на народната: не ме гледај што правам, слушај што зборувам. Хипокризија е господине Петрески за политичка опција која сама го донесе Деловникот во отсуство на опозицијата да говори дека сте биле спремни за политички консензус. Врв на хипокризија е колега Петрески кога уставните измени што првиот меѓу еднаквите господинот Вељаноски веќе ја закажа на 17-ти седницата на Комисијата за уставни прашања без ни грам консултација со било кој политички субјект. Тоа е класично манифестирање на политчка моќ и сила. Но јасно е и факт е и аргумент е од кој не можете да избегате. ВМРО-ДПМНЕ нема политички капацитет  ниту политичка волја за да обезбеди сериозен политички дијалог кој е единствен пат кој води кон политички консензус. Говорите дека аргумент за неприфаќање на нашиот предлог е немањето на консензус. Но, идејата сме ја украле од вас, бидејќи сте промовирале пред две години не аргумент минус, туку аргумент плус. Вие можете да го задржите авторското право на идејата. Одлично, прифатете, еве, ние сега седнавме еволуиравме како што сакаат колегите со потполно право и легитимитет да кажат, но бегате само од одговорот кој го бараме. Зошто ВМРО-ДПМНЕ се плаши од избори? Зошто побегнавте од избори? Јасно ли ви е дека од позиција на власт ќе мора да обезбедите фер и демократски избори. Со постојниот изборен закон срушено е уставното право на секому да биде биран и да бира, а тоа се припадниците не само на помалите етнички заедници. Сега говорам и во име на граѓаните кои се потпишале на последниот попис во колона: други, со кои со чиј став потполно се согласувам. 

Трајко Вељаноски: Благодарам.

Господинот Зоран Петрески има контра реплика, повелете.

Зоран Петрески: Госпоѓо Бендевска, вие сте вториот дискутант денеска кој што зборува за други работи, а не ми реплицирате за тоа што јас го зборував како аргументација за тоа зошто не треба да биде прифатен овој ваш предлог. Но, мислам дека сите навикнавме на вашите говори во кои што користите многу термини за се и сешто, зборувате од околу, округло на ќоше итн. Но, ништо конкретно не кажувате. Значи, како што веќе споменав, ВМРО-ДПМНЕ овој концепт го предложи 2007 година и имаше можност тој концепт да биде донесен. Ако сакавме на мускули да го донесеме ќе го донесевме, не 500, не 1000 амандмани, месец, два месеца ќе работевме и ќе го донесевме. Видовме дека нема политички консензус, дека нема согласност од сите политички партии и се повлековте. Затоа ние и сега ви велиме, нема согласност од сите политички партии, затоа не треба  да биде прифатен. 

Трајко Вељаноски: Благодарам.

Госпоѓа Цветанка Иванова има реплика, повелете.

Цветанка Иванова: Благодарам претседателе.

Колега Петрески, јас навистина сум разочарана од вашиот говор. Вие одговоривте со вашиот говор практично ги кажавте ставовите на ВМРО-ДПМНЕ, дека единствена причина заради која што не се прифаќа овој предлог е заради тоа што е предложен од опозиција. Е ова е сликата за политичкиот дијалог, ова е сликата за еднаквиот третман на пратениците и на иницијативите на пратениците во овој состав. Ова е што постојано како пратеници го кажуваме, како пратеници од опозицијата, дека не може во Собранието да се раководиме од позиција на сила. Не може да водиме политика на исклучивост, не може заради тоа што овој предлог е од опозицијата да биде неприфатлив за ВМРО-ДПМНЕ. Дотолку повеќе ако истиот овој став го имале 2007 и се уште не е променет. Ако истиот овој став било ветување изборно, ако сега ја придобиле најголемата опозициона партија, тогаш треба да биде се во ред и ова решение да помине. Зошто сметате дека овој Предлог е губење време и еуфоричен акт на СДСМ? Го знаете ли текстот на законот од Владата кој што е во работна верзија? Знаете дека скоро сите решенија се содржани во овој наш предлог. Кога ќе дојде во собраниска процедура, како ќе го браните тој текст на законот? Повторно како губење време, или тогаш ќе повикате да го подржиме тој закон. Како тогаш од нас како опозиција ќе побарате подршка за тој закон, ако сега вие не сте го прифатиле овој наш предлог. Дволичноста е огромна. Околу консензусот доволно зборуваа моите колеги. Значи, да не се чувствува обврска за постигнување на консензус околу најважното прашање, измени на Уставот. А овде да се држи предавање за изборен законик дека не бил со консензус, не е ништо повеќе од огромно лицемерие и дволичност. И каков уште поголем консензус колега Петрески сакате да постигнеме? Ова за гарантираните мандати, затоа што тоа е темата, беше ваше предизборно ветување и со Предлог на закон потврдено кој што не помина не заради СДСМ, заради четири илјади амандмани на ДУИ. Ова е и барање на помалите етнички заедници. Ова е веќе и наш предлог на поголем дел од опозицијата. Ова е предлог и на ДУИ, само со тоа што треба да изнајдеме начин, механизам да се заштити принципот на Бадинтер при гласањето. Поголем консензус од ова, здравје. Меѓутоа, пораката е јасна, се што доаѓа од оваа страна па макар било и најпаметно, не е прифатливо.

Трајко Вељаноски: Благодарам.

Господинот Зоран Петрески има контра реплика, повелете.
Зоран Петрески:  Колешке Иванова, 

Очигледно не се слушаме или не сакаме да се слушнеме. 

Мислењето што е доставено од Владата, мислам дека доста концизно е наведено зошто ова решение не треба да биде прифатено. Има формирано Комисија односно работна група уште во 2009 година што работи на подготовки и на измени и дополнувања на изборниот законик. Во таа работна група има невладини организации, претставници на меѓународни заедници итн. 

Сите знаеме дека имаме Изборниот законик што е во процедура и што во моментов чека мислење од ОБСЕ и од ОДХР. Сега предлагаме нов Изборниот законик на брзина, подготвен за еден или два дена и сега зошто не го прифаќате? Па, не можете вака несериозно да настапувате а да претендирате да бидете сериозна политичка партија што претендира да дојде на власт. 

Трајко Вељаноски: Благодарам.
Господинот Бучковски Владо има реплика, повелете. 

Владо Бучковски: Господине Петрески, 

Сакав само кусо да расчистиме една дилема а потоа ќе кажам она што мислам дека треба да биде кажано, затоа што сум следниот дискутант. 

Како прво, најмалку вие, како претседател на Комисијата за политички систем и односи меѓу заедниците треба да го спомнувате Уставниот суд и ВМРО ДПМНЕ. Немојте да си ја преземате таа улога и во стартот да тврдите дека некое решение е неуставно. Ние, денеска бараме само да се расправа за потребата дали треба да се менува Изборниот законик.

Што сте толку, вие сте смирен човек, не само што ви делам комплименти дека сте еден од ретките автохтони или автентични ВМРО-ци, туку сте смирен човек. Што толку се плашите од избори? Изборите си доаѓаат. Не може како во Казакстан да направите референдум да нема избори. Ете и тој таму владетел, што веројатно е урнек за вашиот диктатор и тој се откажа под притисок на јавноста. 

Од денеска, господине Петрески до редовниот термин, за што вие сега се држите како слеп за стап има само 12 месеци. Во нормални демократии тоа е препораката на ОБСЕ и ОДХР велат најдоцна 6 месеци пред изборите мора да се дефинирани изборните правила. Значи дека ние доцниме. 

Ако го чекаме Маневски и неговата Комисија, каде што за прв пат во историјата на Република Македонија нема ниту еден опозиционер, не бива од таа работа ништо. Ние само сакаме да ги забрзаме процесите. А јас верувам, ако сакате да зборувате за Уставниот суд и вие ќе дадете придонес во расчистувањето на некои дилеми за што и вие сте сведоци. А тоа е дека бевте приморани, како член на парламентарната комисија за политички систем и потоа во Законодавно-правна комисија да носите решенија спротивни на Уставот. По одлука на Уставен суд. А тоа е за Законот за судски совет, каде што предупредувавме јас и колешката Цветанка Иванова дека не може да има ретроактивно дејство на законите. И дека тоа смислено го прави министерот Маневски. 

Не го прифативте нашето барање, донесовте спротивно на Уставот решение. Со тоа решение, што е спротивно на Уставот се разрешени двајца судии. И вие ги носите на душа, затоа што знаете што се случува и што ќе биде епилогот. Благодарам. 

Трајко Вељаноски: Господинот Петрески Зоран има контрареплика, повелете. 

Зоран Петрески: Господине Бучковски, ВМРО ДПМНЕ не се плаши од избори. Секогаш кога треба да се излезе на избори ВМРО ДПМНЕ е тука да се излезе пред граѓаните и да се побара отчет. Таа шанса ви ја дадовме 2008 година и сега не можеме ние постојано дајте друга шанса. И што ако повторно резултато биде ист!? Ќе биде трета шанса?! Мислам дека е тоа несериозен предлог. 

Што се однесува до тоа дали треба или не треба да го спомнуваме Уставниот суд, Уставниот суд не е тема на разговор. Зборуваме за уставноста на конкретно предложеното решение. 

Давате предлог во кој што давате различни права на пратениците. Едни пратеници имаат едни права, други пратеници други права. Мислам дека и бруцош по право, па дури и човек кој нема врска со правото му е јасно дека таквата позиција на пратениците е уставно неподдржана, односно не може да помине. 

Трајко Вељаноски: Благодарам. 

Господинот Бучковски Владо има збор, повелете. 

Владо Бучковски: Почитуван претседателе, почитувани пратеници, 

Пред вас е предлогот на опозицијата за подготовки за избори. Значи, така сфатете го нашиот предлог. Ниту како еуфорија, ниту како одек од најмасовниот протестен марш до сега во Република Македонија, туку како подготовка за избори. Соочете се дека избори се ближат и дека е крајно време да седнеме да се договориме како луѓе како треба да обезбедиме фер и демократски избори. 

Вие, очигледно, иако се обидувате со вашите фалсификувани анкети да ја држите, условно речено, добрата насмевка или постојаната насмевка на вашето лице, не можете да ја сокриете нервозата. Вие сте нервозни од самото тоа што се ближат изборите. Ние тука не можеме да ви помогнеме. Ние сакаме само да почне една редовна процедура, што ние ви ја приуштивме кога вие бевте опозиција. Јас имам право да говорам на оваа тема и да ве потсетам, во 2005 година, веројатно плашејќи се дека ќе имаме позитивен извештај и позитивен исход, како што беше во декември 2005 година, дека ќе добиеме статус на кандидат за членство во Европската унија, вие, по локалните избори во март 2005 година побаравте предвремени избори. Ние седнавме, разговаравме. Прашајте го вашиот Никола Груевски, прашајте го и првиот меѓу еднаквите кој седи зад мене дали не почнаа такви консултации уште во средината на 2005 година. 

Прво се договоривме дека, пред да говориме за предвремени избори, мора а се договориме за измените на Изборниот законик. Да го напрвиме тоа со минимум консензус. Иако јас тврдам дека тогаш тоа го направивме со максимален консензус. Од 10 барања на тогашната ВМРО ДПМНЕ прифативме во целост 8 барања само за да имаме таква атмосфера дека никој не може, утредента, да се повика дека немала, држава што претендира да биде членка на Европската унија и членка на НАТО, атмосфера што доликулва на модерните демократии. Направивме европски избори, што требаше да бидат клучниот предуслов за да добиеме  датум за преговори во 2006 година. Но, упропастивте се. 

И сега, кога сакаме ние да обезбедиме поправна шанса за Република Македонија, следете ги чекорите што ви ги предлага опозицијата, затоа што тоа се модерни европски демократски чекори. А тоа е, да почнеме да разговараме за избори. Затоа што и тоа што вие сакате да се случи, а тоа е изборите да бидат во март 2012 година е само ваша волја. Граѓаните на Република Македонија, евидентно, бараат избори, дека не сакаат да го арчат времето со вас. 

Друго е, како да дојдеме до изборите. Но, тоа д енеска не е тема. Денеска е тема да стигнеме чекор побрзо до избори. Тоа е да се усогласиме за Изборниот законик. 

Главниот проблем, јас признавам е, да не биде нарушен уставниот принцип што е загарантиран во делот на двојното гласање. Да не направиме белја, да не биде суспендирано правото што популарно го нарекуваме по пат на Бадинтер, припадниците на етничките заедници да гласаат, а при тоа, почитуван Рафис Алити, да не се роди некоја нова Анита Кипаризовска која ќе го загрози тој принцип. Не опозицијата, вашите коалициони партнери. И затоа треба да разговараме. За мааните, аномалиите, во сегашното функционирање и гласањето, да не направиме прво, Македонија да биде бинационална држава и затоа треба да дадеме загарантирани мандати. Тоа го сфати СДСМ и затоа го ревидираше својот став, затоа што вака заличува дека Македонија, иако беше модел на мултиетничко општество, мултиконфесионално, мултикултурно, го направивме поинакво општество. И гледаме има два дела, еден македонски, друг албански. Ги нема другите етнички заедници. И тие со право бараат да има загарантирани мандати. 

Полесно е ако вие, до крај го браните овој став што сметам дека е релевантен, дека вие немате ништо против. Туку, треба да се изгради механизам. 

Јас ви потврдим на Комисијата за политички систем дека сегашниот предлог во делот на гласањето може да го загрози ставот на најголемата албанска политичка партија и всушност да го загрози принципот на Бадинтер. Затоа треба да се бара некое средно решение. 

Ако има дополнителни 10 мандати, тогаш припадниците на етничкјите заедници кои се на листите на партиите кои нема да се борат за 10 мандати, нема да гласаат во оние прашања каде што може да биде загрозено правото на најголемата партија, во конкретниот случај од албанскиот етникум. 

Тоа значи дека во нашиот случај Маринела Тушева и Емилијан Станковиќ, нема да гласаат кога се гласа по принципот на Бадинтер. Или нема да гласа Анита Кипаризова, Косана Мазнева и кои се други кои гласаат по тој принцип, а се избрани на листите на пртии што не претендираат утре со измена на Изборниот законик да се гласа не со заокружување на редниот број туку со заокружување на буквата. Значи, ќе има потреба драги пријатели од власта да оставиме време граѓаните на Република Македонија да тренираат какво ќе биде гласањето на овие листи, каде што ќе има загарантирани мандати на кои нема да се гласа со заокружување на бројки туку ќе бидат заокружувани буквите, за да се даде можност на оние кои сакаат на тој начин да го остварат своето право, да го направат така. 

И тука мислам дека клучот е кај ДУИ. И ДУИ не треба да тактизира. Јас жалам што овде ги нема неколкумина колеги што во изминатиот период често даваа изјави на оваа тема, а се претставници на помалите етнички заедници, пред се колегите Ќенан Хасипи, Иван Стоиљковиќ. Дури, читам овие денови Иван Стоиљковиќ си преземал ореол на лидер на помалите етнички заедници, вели дека разговараат со вас колега Рафис Алити и дека сте блиску до договор. Па, може ли да ни кажете како ќе изгледа тој договор? Да го вклучиме ние во втората фаза. Нека биде ваш заеднички амандман. Ние сме отворени да дојдеме до решение што ќе биде изградено со консензус. 

Мислам дека тука, ако има искрена намера на сите во Парламентот, можеме многу полесно да го изградиме овде како консензус, отколку во Комисијата на Маневски. Комисијата на Маневски, уште во стартот, заради вашата резерва околу неговјиот демократски капацитет, е осудена на пропаст. Се гледа, тој манипулира и со претставниците на ОБСЕ и ОДХР, со целата наша јавност со тоа дека некој нешто работи. Не може нешто да работи ако нема претставник на опозицијата. Па вие заборавате дека во 2006 година една од најркупните придобивки што треба да ја негуваме е на сите идни парламентарни избори првиот човек на Државната изборна комисија, да биде на предлог на опозицијата. Ако е тој на предлог на опозицијата, како предуслов за фер и демократски избори, тогаш мора и во таа Комисија фамозна, што никој не ја знае, да има претставници на опозицијата. 

И на крајот, колеги од власта, овие решенија се истите оние што вие за прв пат ги предложивте во август 2007, ги блокираше ДУИ со над 4000 амандмани. Сега вели можевте, откако заврши „Косовскиот бој“, сега се прави некој јунак како Зоран Перески, можевте ако сакате да правиме уште една војна. Инаку, по инаку не можеше. И затао се предадовте, капитулацијата беше го распуштивте Парламентот и се договоривте со ДУИ нешто друго. 

Во јануари 2008 година Кипаризовска има ист предлог за да на крајот ист предлог даде Министерството за правда во октомври 2008 година. Но, ние денеска, бидејќи ја почитуваме само постапката и говориме за потребата, бараме поддршка од сите вас. 

Уште еднаш потврдувам дека сето она што ДУИ ќе го даде како амандман, ние ќе го прифатиме, затоа што не сакаме со ова законско решение што го нудиме да биде загрозено уставното начело на кое што почива, условно речено Охридскиот рамковен договор, а тоа е да нема мајоризација. Ние, од СДСМ тоа најдобро го знаеме и доследно сме го почитувале. 

Затоа, колеги од ДУИ, немој да се сомневате дека ние ќе ви подметнеме „кукавичко јајце“. Не. Ние ќе отвориме можност, во една сериозна дебата што не можеме на друго место да ја имаме, да донесеме Изборниот законик што ќе биде првиот сигнал, првиот позитивен знак дека Македонија може да организира  фер и демократски избори. 

Да не се залажуваме, последните избори беше коректен СДСМ и проголта нешто, затоа што мислевме дека мора да влеземе по секоја цена во НАТО. Последните избори беа најкатастрофалните избори. Имаше мртви, имаше заплашувања, имаше пукотници. Имаше трет изборен круг, што, ако не беше организиран, ДУИ денеска немаше да биде во власта. 

Затоа, имајќи го сето тоа во предвид очекуваме максимална поддршка од сите оние кои знаат, на своја кожа почувствувале што значат добри правила донесени на време. Благодарам. 

Трајко Вељаноски: Благодарам. 

Господинот Алити Рафис има реплика повелете. 

Рафис Алити: Благодарам претседателе. 

Почитуван колега Бучковски, 

Засегнавте многу прашања во вашето излагање, за што, за три минути не можам да одговорам. Но, пред се, почнавте дека треба да седнеме и да се договориме. 

Ние седнавме со помалите етнички заедници и се договоривме. Им рековме повелете, изнајдете решение и ние ќе ви дадеме поддршка. 

Навистина, да не се за сегне тоа што е Бадинтер, да не се повреди, наруши тоа начело. Ние не сме против помалите етнички заедници да имаат загарантирани мандати. Сме кажале и повторно велиме. Не е коректно од ниту една политичка партија во Република Македонија да манипулира со помалите етнички за едници, наводно дека еве, ДУИ го попречува донесувањето на еден ваков законик, затоа што се создаде таква клима во минатото, а и сега има тенденции да се создаде, ние да дојдеме во судир со помалите етнички заедници, дека наводно ние сме пречка. 

ДУИ не е пречка за донесување на законикот, при што ќе се гарантираат 10 места за помалите етнички заедници. Но, вашиот предлог нема логика. Велам нема никаква логика, токму тие пратеници кои ќе добијат глас, ќе ги застапуваат помалите етнички заедници, токму тие пратеници да немаат право да гласаат кога се донесува Законот за образование, за култура итн. 

Значи, ова е нелогично и јас не верувам, искрено велам дека не верувам дека вие, како професор, им предавате на студентите, дека свесно одите против Уставот. Рековте дека ќе поддржиме ваква варијанта ако ДУИ поддржи ваква варијанта. Ние имаме горчливи искуства од минатото со Уставниот суд. Утре, токму овој став од овој закон ќе го укине Уставниот суд и ќе дојде до тоа што го велиме ние од ДУИ. Значи, да имаме 10 з агарантирани места, плус 15 места во листите на другите партии, пратеници на помалите етнички заедници и тука е она што го сугерираме дека ќе се повреди Бадинтеровото начело. 

Многу теми отворивте, ја засегнавте мултиетничката држава, бинационална држава итн. ние сме овде и ќе бидеме, повелете да разговараме и да донесеме еден Изборниот законик што навистина ќе гарантира застапеност на помалите етнички заедници, но закон што навистина ќе биде во интерес за сите граѓани на Република Македонија. Благодарам. 

Трајко Вељаноски: Благодарам. 

Господинот Бучковски Владо има контра реплика повелете. 

Владо Бучковски:  Господине Алити,

Ако е вака како што велите, лесно ќе се договориме. Прифаќаме, оние кои ќе бидат избрани на листите, тие да немаат право да гласаат според принципот на Бадинтер. И сега, во овој момент гласаат теоретски 38-мина во двојното гласање. 

Ние сега предлагаме, ќе бидат избрани повторно на следните избори 28 припадници на албанската заедница и уште 10 на загарантираните, тоа се 38. Нема да гласаат, вие реков, Косана, Маринела, нема да гласа Кипаризовска. Ќе биде почисто гласањето. Сега имате погорко искуство со овој принцип на гласање. Аните Кипарисовска, откако завршија изборите се пријави дека е влаинка. Заради тоа вие и влеговте во оние мајски договори со ВМРО ДПМНЕ, тогаш, да не се лажеме, знаеме се. 

Ако е проблем тој член, ќе го тргнеме. Дајте поддршка да продолжи процедурата. 

Трајко Вељаноски: Благодарам.

За реплика е пријавена госпоѓа Цветковска Соња, повелете.

Соња Цветковска: Благодарам почитуван претседателе.

Почитуван колега Бучковски,

Морам на самиот почеток да кажам дека лично јас од вас сум многу изненадена од вашата денешна аргументација од предложениот Изборен законик, каде што вие како и секогаш, и сега пројавивте една тотална контрадикција на она што вие ги велевте и го кажувавте пред сами три години, односно август 2007 година. Погледнете ги вашите стенограми, вашите говори и реплики во тоа време кога ВМРО ДПМНЕ пред Собранието предложи закон каде што три компемненти беа битни. Тоа добро го знаете, а тоа се: право на глас на дијаспората, загарантирани места на помалите етнички заедници и техничките забелешки кои секако го имаше од страна на  ОБСЕ  и  ОДИХР. Вие тогаш велевте дека со ова се прави позитивна дискримација, следува мајоризација на помалите етнички заедници. 

Денес слободно ќе ви кажам дека со ваков предлог каков што вие го нудите, а не се согласуваат помалите етнички заедници вршите класинчна мајоризација.

Спомнавте со цел да се наметнете како референтен и главен политички субјект во Република Македонија, веројатно понесени од идејата дека вие сте идните што би го зазеле мнозиството, но за тоа се прашуваат граѓаните и тие донесуваат таква одлука. За маршот дека бил најголем во историјата, јас ќе ви кажам како историчар, тој ваш марш најголем како што велите вие беше одраз  и фобија од сите севкупни и коренити реформи што ги презема и прави и сеуште ќе ги прави ВМРО ДПМНЕ  заедно со коалиционите партнери. Затоа вие ги собравте вашите партиски членови. Не велам војници, јас ги почитувам вашите членови, дури се дрзнавте во училиштата во Куманово и во другите општини каде што сте на власт со сила и закани да ги полните  истите - немојте, ве молам, затоа што такви ситни  политички поени каде што велите дека пукало по сите шавови, веројатно сте вдахновени од идејата дека после сите 4 години би требало наредна опција да дојде на власт. Сега не е така за прв пат и тоа ќе го потенцирам, во историјата имаме влада која неуморно и упорно работи и народот, граѓаните ги ценат делата, а не зборовите. Вие впрочем и немате дела понатаму. Благодарам.

Трајко Вељаноски: Благодарам.

Господин Бучковски Владо има контра реплика, повелете.

Владо Бучковски: Госпоѓо Соња, ја измешавте репликата, можевте на другите мои колеги да го кажете тоа. За волја на вистината во 2007 година бев малцинство во СДСМ и прифаќам дека тоа беше став тогаш на мнозинството членови на партијата кој разговараше  како претседател на СДСМ со помалите етнички заедници. Го имате Кенан Хасипи, Иван Стоиљковиќ, ќе ви потврдат до каде стигнаа нашите разговори. Дури и договорот меѓу ВМРО ДПМНЕ и СДСМ го направивме Груевски и јас, наместо вашата желба да има 20, уште една да има, седма изборна единица, да има тројца претставници симболично и тоа го прифати вашиот претседател. Во стартот погрешивте што треба да дебатирате, а за маршот дека тоа биле  фобични исплашени луѓе од реформи, ќе ги видиите на изборите. Дајте, распуштете го Парламентот, ќе видите колку такви исплашени луѓи има! Илјадници и илјадници. 

Трајко Вељаноски:  Благодарам.

Господинот Лазарев Јован има реплика, повелете.

Јован Лазарев: Почитуван господин Бучковски, бидејќи сте професор на Правниот факултет, сакам да ве прашам дали со закон може да се дерогира право кое е загарантирано со Устав. Имено, ќе ги прочитам Амандманот 10 став 2 кој што вели: за закони кои директно ги засегаат културата, употребата на јазиците, образованието, личните документи  и употребата на симболите Собранието одлучува со мнозинство гласови од присутните пратеници, при што мора да има мнозинство гласови од присутните пратници кои припаѓаат на заедниците кои не се мнозинство во Република Македонија. амандманот не прави никакви разлики на пратеници од листи и пратеници од мнозински листи, пратеници од пропорционални листи или од оваа заедница, вели „заедниците“. Затоа почитуван господине Бучковски јас сметам дека овој закон е само манипулација со помалите етнички заедници и додворување  на ДУИ, меѓутоа, еве слушанавме  што кажа ДУИ, ДУИ кажа преку потпретседателот на Собранието господинот Рафис Алити. Благодарам.

Трајко Вељаноски: Благодарам.

Господин Бучковски Владо има контра реплика, повелете.

Владо Бучковски: Професоре Јован Лазарев, дојдовме до ова дереџе затоа што машински инженери како вас  го толкуваат Уставот и го толкуваат погрешно. Значи го толкуваат погрешно. Ако се договориме за измени на Изборниот законик, тогаш вие на листата од Социјалистичка партија, вие социјалистите сите ќе бидете европејци како и ние, нема да се делиме по етнички клуч. Тие што сакаат да се гласа со загарантирани мандати, само тие ќе гласаат кога ќе има двојно гласање. Значи нема во партиите, во листите да пополнуваме етничка припадност, листа на Социјалистичка партија, листа  на ВМРО ДПМНЕ и ние не гласаме двојно, ние сем европејци, ќе треба да ги почекаме и другите да сфатат дека европска Македонија треба да има левица, десница и центар, но сеуште не е е созреано времето, со етнички предзнак виреат партиите. 

Трајко Вељаноски: Благодарам.

Господинот Николовски Александар има реплика, повелете.

Александар Николовски: Благодарам.

Денес имаме предлог на СДСМ кој беше дел од еден пакет кој се однесуваше на барањето за предвремени избори, што во Собранието не помина, така што малку губи од актуелност целиот предлог, но мислам дека има некои работи кои се значајни и треба да бидат коментирани.

Првата работа која што вреди да биде коментирана е тоа што СДСМ овие измени, би сакал да потсетам  на Изборниот законик, ги поднесе како една манипулација во обидот на барање избори, а изборите никогаш да не се случат. Би сакал да ве потсетам дека прв пат во историјата на македонскиот Парламент ние добивме барање од опозицијата за предвремени избори со услови и со одложено важање, што е спротивно на Уставот и спротивно на сите демократски принципи, така што ова веќе е еден дел од тој цел пакет како требаше целата јавност да се изманипулира. И би сакал за ова да ги потсетам граѓаните затоа што не беше така одамна. Имено, првиот пат кога се собраа на митинг претседателот на СДСМ кажа дека ќе бараат предвремени избори на тој начин што ќе бараат доверба на Владата. Едното со другото е неспоиво. Теоретски дури и да падне Владата тоа не значи дека треба да се оди на избори, тоа е прва работа. Втора работа, откако видоа дека тоа не поминува во јавност рекоа ќе бараме предвремени избори со одложено важење, односно ќе важат на денот кога ќе се усвојат измените на Изборниот законик и ќе се формираат некои анкетни комисии кои што треба да ги прочистат изборниот список што асполутно не е нивна работа, тоа други органи го прават и откако сето тоа ќе се усогласи ќе важи одлуката што е исто така апсолутно невозможна категорија и неуставна заради тоа што ако ние решевме да се распуштиме од утредента немаше да бидеме пратеници и соодветно немаше да можеме да гласаме закони тука. Тоа е околу мотивите. 

Околу самиот законик мислам дека не е добро што се поднесува законик кој што не е усогласен, меѓутоа тоа е поврзано со ова претходново. 

И би сакал да го коментирам делот што се однесува на етничките заедници, на гласањето на дијспората, до колку имам време во оваа минута.

Прво по однос на етничките заедници, ставот на ВМРО ДПМНЕ е јасен и првично е промовиран. Ова што сега го предлага СДСМ да имаат право да гласаат по таканаречен Бадинтер само тие кои што се избрани во оваа процедура, а не  останитите, мислам дека не само преставува дискриминација, не само што преставува неуставна  категорија туку е спротивно на духот на  Охридскиот рамковен договор зарадо е вовед во дводомност во Собранието што асполутно не е ни цел, ни намера, ни тенденција на Охридскиот рамковен договор.

И втора работа, по однос на гласање на дијаспората сметам дека има значајни забелешки и размисли кои што се во овој законик и  што вредат внимание и кои што треба да бидат соодветно размислувани во фазата кога веројатно на предлог на Владата или на ВМРО ДПМНЕ или  заеднички ќе усогласиме некој друг Изборен законик заради тоа што судбината на овој е многу јасно. Благодарам.

Трајко Вељаноски: Благодарам.

Господин Бучковски Владо има контра реплика, повелете.

Владо Бучковски: Александар, сакам да те уверам дека веќе нема простор за манипулации. 12 месеци сме од редовниот термин  на  избори кога треба да се распушти Парламентот. Ви реков, погледнете, има еден роковник  што го предлага на сите држави како Македонија,  ОБСЕ  и ОДИХР кои сеуште не се зрели демократии, треба да бидат дефинирани изборните правила. Вели најдоцна  6 месеци пред изборите. Ако сакаме, вие не спорите, да гласаат, да има загарантирани мандати за помалите етнички заедници, тоа значи новина во гласањето. Ќе треба да има 3 до 6 месеци обука како не треба да се заокружува бројот, туку треба да се заокружува бројката. Ако се договориме дека тоа не е спорно треба да изнајдеме механизам како треба да се заштити евентуалната мајоризација на албанската заедница од помалите етнички заедници и сме ја завршиле работата. Но тоа треба да го направиме веднаш. Тоа е нашиот предлог. 

Трајко Вељаноски: Благодарам.

Госпоѓа Кипаризовска Крстевска Анита има реплика, повелете.

Анита Кипаризовска Крстевска: Колега Бучковски, на 4.09.2007 година велевте: со новиот Изборен законик власта сака да предизвика дестабилизација во Македонија. Што сакате сега вие колега Бучковски и вие колеги од СДСМ да предизвикате. Јас сметам дека единствена цел ви е да се обидете да внесете раздор помеѓу етничките заедници, коалиционите партнери, помеѓу ВМРО ДПМНЕ, меѓутоа неуспешен ќе биде обидот. Затоа што немојте да ги потценувате. Станува збор сепак се искусни политичари. А  за тоа дали се родила или не уште еднаш Кипаризовска Крстевска Анита нема потреба, еден човек еднаш постои за себе. Меѓутоа јас сум сигурна, односно се надевам дека никој пат во законодавен дом некој нема да се обиде да прави кристални ноќи. Барем во тоа се надевам колега Бучковски дека никој пат нема да се обиде да направи кристална ноќ во законодавен дом. Благодарам.

Трајко Вељаноски: Благодарам.

Господин Бучковски Владо има контра реплика, повелете.

Владо Бучковски: Почитувана Анита ние не треба да бидеме гатачи и да земеме кристални топки, препознаваме што прави ВМРО ДПМНЕ. и тоа што сме предвидувале со септември 2007 година дека ќе ја дестабилизирате Македонија се случи. Наместо да ги решавате проблемот од кој зависеше нашето членство во НАТО, вие се фативте со Изборниот законик и ги искомплициравте сите можни варијанти тогаш за решение кое ќе не донесеше до НАТО. И денес, кога веќе сакате да говориме, погледнете си го вашиот предлог од јануари 2008 година, 99% е истиот ние денес што го предложивме. 

Трајко Вељаноски: Благодарам.

Тука ја прекинувам седницата.

Продолжуваме во 15,05 часот. 

(Пауза) 
(По паузата седницата продолжи со работа во 15,09 часот)
Светлана Јакимовска: Продолжуваме со работа.

Збор има господин Спасеноски Александар, повелете.

Александар Спасеноски: Почитувана потпретседателке на Собранието, почитувани колеги пратеници.

Дозволете да го искажам моето мислење во рамките на дебатата околу Предлогот на СДСМ и на други опозициски пратеници за промена на изборниот законик во Република Македонија. 

На самиот почеток дозволете да истакнам дека карактерот на  промената која што ја предлага опозицијата е исклучително значајна, таа е суштинска и во огромна мера задира во карактерот на уставниот и политичкиот систем на Република Македонија. 

Не треба да ве потсетувам дека изборното законодавство претставува основа на секоја парламентарна демократија и од начинот на кој истото ќе биде конструирано во голема мера зависи и правецот во кој ќе се движи и ќе се развива воспоставениот уставен и политички систем на односната држава. 

Во оваа прилика кога говориме за македонскиот изборен законик односно за изборен законик на Република Македонија би сакал да ве потсетам на најмалку два примери, се разбира парламентарната демократија и парламентарната историја познаваат многу повеќе, кои говорат за тоа како државите му пристапуваат на прашањето на изборениот законик односно на изборниот модел  во односната држава. Така да речеме, сите знаеме и во теоријата често пати говориме за британскиот модел на изборен систем, кој говори за мнозински изборен круг во еден круг или сите често пати кога говориме за изборните модели се присетуваме и на американскиот модел на изборен систем за претседател на државата кој што се состои од воспоставениот ситем на електори. Овие системи постојат како такви долги децении, некои од нив траат со векови, но исто така со децении, а можеби и малку подолго траат и дебатите во развиените парламентарни држави за тоа во кој правец треба да се движи реформата на изборниот модел односно на изборните системи на односните држави. Заклучокот од оваа кратка експликација особено во однос на британскиот и на американскиот модел на изборен систем е дека развиените демократски држави имаат стабилни изборни системи, а промените на истите се случуваат после долгогодишни дебати во рамките на широката политичка, научна и општествена јавност. 

Република Македонија како млада држава, трет изборен циклус спроведува постоечки изборен модел кој што се состои односно кој што е дел на концептот на пропорционален регионален модел во 6 изборни единици. Рамковниот договор и уставните измени беа повод за неговото воведување наспроти претходно поставениот изборен  модел. Заклучокот од кој што можеме да го извлечеме врз основа на ова што го кажав е дека Република Македонија како резултат на потпишувањето на Рамковниот договор и на уставните измени се одлучи за промена на овој изборен модел. 

Предлогот на СДСМ односно на опозицијата претставува корекција на поставениот изборен модел и тоа во повеќе делови од кои еден е главен. Имено, воведување на десет пратенички мандати за помалите етнички заедници односно за Турците, Ромите, Србите, Власите и Бошњаците. Според предлогот на СДСМ овие пратеници би ги немале истите права како и останатите пратеници со тоа што не би гласле за законите за кои е потребно двојно односно Бадентерово мнозиноство. Според мене, ова е недоволно обмислен предлог. Тој е од една страна неуставен, но од друга страна заради неговата неуставност можеме да заклучиме дека тој има сосема друга партиска односно политичка цел. Предлогот на СДСМ е трета фаза од проектот за подобрување на сопствената политичка позиција. Првата фаза почитувани колеги беше митингот, кој што е легитимен и кој што го одржа оваа партија, втората фаза беше барањето на распуштање на Собранието и третата фаза е оваа дебата која што се одвива во моментот, а се однесува на предлогот на опозицијата за промена на изборниот законик.

Текстот на предлогот за распуштање на Собранието доколку го анализираме и тогаш јавно тоа го искажав јас и повеќе други пратеници беше во стилот бараме избори, меѓутоа му се молиме на бога тие да не се случат. Распуштеното Собрание според текстот на предлогот на СДСМ требаше надвор од секоја правна логика да донесе две одлуки. Прво, изборен закони и, второ, анкетна комисија која што ќе се грижи околу карактерот на избирачкиот список во Република Македонија. Значи заклучокот беше дека, нелегитимно Собрание треба да донесе изборен закони. Не пратеници требаше да членуваат во анкетна комисија. Затоа тогаш рековме дека СДСМ бараат избори, меѓутоа тие не сакаат да се случат. Истото се однесува и во однос на сегашниот предлог за промена на Изборен законик на опозицијата во стилот бараме изборен законик, меѓутоа исто така правиме се тој да не биде усвоен или да го конструираме на таков начин за да падне пред Уставниот суд. Имено, СДСМ предлага десетте пратеници  на помалите етнички заедници сликовито кажано да бидат полупратеници затоа што нема да имаат право да гласаат за законите со двојно мнозинство како и останатите пратеници од етничките заедници. Во Собранието според предлогот на СДСМ односно на опозицијата ќе имаме пратеници со поголемо и пратеници со помало значење. Ќе имаме пратеници од прв и пратеници од втор ред. Пратеници Албанци, Турци, Роми, Власи, Бошњаци со целосен мандат, права и обврски и други  пратеници Турци, Роми, Власи, Бошњаци избрани од листите на партиите од помалите етнички заедници без целосен мандат, без целосни права и обврски. 

Законот на опозицијата во таа смисла почитувани колеги, или го пишувала личност без правно искуство во што се сомневам, бидејќи оваа партија има исклучителен број на експерти од областа на правните науки или мотивите за неговото поднесување се сосема поинакви. Според мене единствената позитивна околност на предложеното решение е дека дискутираме за адаптација во изборниот модел на Република Македонија односно расправаме за начинот на кој што тој е конструиран односно е поставен. Но сепак, вистинските причини, зошто опозицијата го поднесе предлогот, спред мене се најмалку три. 

Првата, обид, значи неговото поднесување заедно со другите активности кои што претходеа, претставува обид за зголемување на политичкиот простор за делување на опозицијата односно за зголемување на коалицискиот капацитет на СДСМ.

Второ, тоа исто така можеме да го толкуваме и како ветер во едра на партиите од помалите етнички заедници од нивната коалиција кои немаат ни приближно таква подршка каква што ја имаат партиите членки на коалицијата за подобра Македонија  односно за коалицијата предводена од ВМРО-ДПМНЕ и, 

Трето, сметам дека основната трета причина на СДСМ зошто се одлучи за овој предлог е во рамките на оваа идеа опозицијата се обидува да го зголеми манипулативниот простор меѓутоа исто така и да не се конфронтира со партиите на етничките Албанци заради тоа што го знаат нивниот став околу предложеното законско решение. 

Во прилог на споменатото е и фактот кој што го знае и опозицијата, го знаат и останатите партии, како и пратениците во Собранието на Република Македонија, а тоа е дека Владата на Република Македонија, заедно со меѓународни експерти, во консултации со научната јавност работи на корекции на постојниот изборен законик во Република Македонија. Исто така важно е да споменеме дека тие измени се доставени до сите регистрирани партии од листата на регистрирани партии во Република Македонија, а не само до парламентарните, како што е случај со овој предлог и исто така, што  е еднакво важно, тие измени се предмет на стручна анализа од страна на канцаларијата во рамките на ОБСЕ, која што се грижи за изборите и други релевантни меѓународни организации кои исто така ќе го дадат своето експертско мислење во однос на предложените промени на Изборниот законик. 

Врз основа на сето ова, почитувани колеги, можеме да заклучиме дека предлогот на опозицијата во многу помала мера има државна мотивираност во смисла на подобрување на изборното законодавство во Република Македонија, а многу повеќе партиска и политичка мотивираност што е исто така легитимно. 

Исто така, според мене предлогот ваков каков што е даден е неуставен, бидејќи ги става пратениците во нееднаква положба. Ќе имаме пратеници со целосен и пратеници со нецелосен мандат. Ќе имаме вистински пратеници од помалите етнички заедници и пратеници со помал обем на надлежности, кои што исто така ќе доаѓаат од помалите етнички заедници. Ќе имаме пратеници Турци, Роми, Власи, Срби и  Бошњаци кои што ќе гласаат за законите за кои што е потребно двојно  односно бадинтерово мнозинство и пратеници Срби, Турци, Роми, Власи и Бошњаци на кои што ќе им биде ускратено правото да гласаат за закони со двојно односно бадинтерово мнозинство.

Сепак, на крајот сакам да заклучам дека ваквото предложено решение има позитивна карактеристика, а тоа е дека  дебатираме за промена на изборното законодавство во Република Македонија како резултат на воочените слабости поврзани со конструирањето на изборниот модел и со одредените забелешки на меѓународните организации после спроведувањето на секој изборен цеклус во Република Македонија. Благодарам.

Светлана Јакимовска: Благодарам.

За реплика е пријавена госпоѓа Иванова Цветанка, повелете.

Цветанка Иванова: Благодарам потпретседателке.

Почитуван колега Александар Спасеноски, зборувавте во вашиот говор за мотивите од кои што се раководел СДСМ и останатите НСДП, ЛП и Нова алтернатива за поднесување на овој изборен законик. И верувајте не сте во право затоа што немате аргументи. Немате аргументи, се бавите  со мотивите. Ако е така, ако сме поднеле одлука за распуштање на Парламентот, а бога сме молеле да не се распушти Парламентот, зошто тогаш вие народски кажано, не не  зафркнавте па да гласавте за таа одлука за распуштање на Парламентот, прва работа.

Втора работа, зошто мислите дека изборниот законик и избирачките списоци се само манипулативно барање на СДСМ за да си ја подобри, како што кажавте политичката позиција. Вие не сметате дека треба многу порано пред изборите да се отпочне и заврши со оваа работа со изборниот закони? Вие го погледнавте нашите решение на изборниот законик? Вие ги знаете решенијата што ги нуди Владата  во работната верзија? Знаете дека се поклопуваат во 99% решенијата? Тогаш ве прашувам, како што го прашав колегата Зоран Петрески, како вие тогаш ќе го браните тој проект кој што е 99% ист или сличен со овој наш проект, а сега овој наш проект го одбивате. 

Зборувавте за ветер во едра. Значи ли дека 2006 и 2008 година вие им понудивте ветар во едра на помалите етнички заедници и сега ги оставате на цедило? Останува ли вашата политичка волја за загарантирани мандати  или не останува ваша политичка волја. Не останува, затоа што владиниот предлог ги нема загарантираните мандати. Еве го, јас го имам и одам на две работни средби, но ги нема. Каков повисок политички консензус сакате да се постигне? Нашето решение е идеално, има ваш предлог, ваше ветување, сега наш предлог на поголем дел од опозицијата, малите етнички заедници се насушна потреба, ДУИ не го спори, само да најдеме механизам за бадентеровиот принцип на гласање. Што е сега спорно? Ништо, освен немање политичка волја од страна на ВМРО-ДПМНЕ за загарантирани места, ништо друго. Тоа нека си го сфатат самите ваши коалициони партнери и нека го сфатат сите граѓани што се припадници на помалите етнички заедници, без разлика дали членуваат во политички партии или не членуваат, но гласаат на избори. Од тоа самите нека извлечат заклучок.

Светлана Јакимовска: Благодарам.

Контра реплика има господинот Спасеноски Александар, повелете.

Александар Спасеноски: Почитувана потпретседателке, почитувана колешке Иванова, благодарам за репликата, меѓутоа, дозволете да ве потсетам на една разлика која ја има во однос на ставот на ВМРО-ДПМНЕ и ставот на СДСМ околу правото на загарантирани места за помалите етнички заедници. Разликата меѓу ВМРО-ДПМНЕ и СДСМ е што ние не зборуваме за полупратеници, пратеници од прв и пратеници од втор ред, за пратеници кои што ќе гласаат за закони со бадинтерово мнозинство и пратеници кои нема да гласаат за закони со бадинтерово мнозинство, како штое вашиот предлог, туку нашиот предлог беше да не ги ставаме пратенците како пратеници од прв и пратеници од втор ред, да не зборуваме за патеници што имаат целосен обем на задачи и пратеници кои немаат целосен обем на задачи, туку да имаме еднаков број на пратеници со исти права и обврски.

Во однос на барањето за прочистување на избирачкиот список, јас не говорев во однос на проблемите кои објективно постојат, туку зборувам за фактот дека не може распуштено Собрание да формира анкетна комисија, тоа не е уставно.

Светлана Јакимовска: Благодарам.

Има збор господинот Макрадули Јани, повелете.

Јани Макрадули: Благодарам.

Навистина станува јасно денес зошто најчесто гласноговорниците на мнозинството, колегите Стоиљковиќ и Кенан Хасипи денес не се овде, затоа што веројатно и тие го добија предлгото на Владата за измени на Изборниот законик, а тоа е овој предлог од господинот Маневски каде што загарантирани места нема и веројатно тие се во шок, бидејќи лажното ветување на ВМРО-ДПМНЕ по кое тие ја напуштија коалицијата и влегоа во предизборна коалиција во 2008 година, испадна дека ВМРО-ДПМНЕ ги излажал по кој знае кој пат. 

Факт е дека денес ВМРО-ДПМНЕ преку министерот Маневски дава предлог за промени на Изборниот законик, во кој загарантираните места ги нема. 

Втора работа, денес можеби најчеста тема или најчест збор кој како комбинација на зборови беше користен беше „политичкиот дијалог“. Пред еден час министерот Иво Ивановски држел прес-конверенција, никаде не спомнал дека законот е предложен од Зоран Петрески и од Тахир Хани, туку Владата одлучила, Владата одлучила. Дури тој предлог што го ископираа пратениците на ВМРО-ДПМНЕ  со ДУИ и што го дадоа ни толку не ги почитуваат самите министри од ВМРО-ДПМНЕ, а ние очекуваме почитување овде на опозицијата од страна на парламентарно мнозинство. 

Во такви услови, СДСМ со коалиционите партнери од опозицијата ја презеде обврската што ја има државата, а тоа е да го донесе Изборниот законик до крајот на декември 2010 година. Бидејќи Владата не ја заврши таа обврска, ние ја презедовме таа задача и ќе се согласите, не е набрзина, еуфорично или не знам која метафора беше употребена се, само да се девалвира предлогот, кога ќе дадете промени на 70-тина членови во кои се артикулирани сите барања, и на Државниот завод за ревизија и на ОБСЕ и на помалите етнички заедници. На тој начин уште еднаш се потврди денес дека ова Собрание е зрело да се распушти и да отидеме на избори. 

Откако го дадовме овој предлог до денешната изјава на господинот Александар Спасеноски донесовме 7 закони, донесовте 7 закони, во кои истата реченица ја препишавме , а тоа е дека законот стапува во сила веднаш, а членовите тие и тие ќе се  применуваат од 1 јули 2011 година, од 1 јануари 2012 година итн. 

Затоа, да не зборуваме колку е уставно или не уставно, бидејќи за тоа си има надлежна институција. Јас само ќе ја отворам дилемата зарем мислите дека ДУИ со ВМРО кога го потпишуваа по подруми Мајскиот договор ги собраа сите закони кои терба да се гласаат со Бадентер? По таа заслепеност на ДУИ го пропуштија главниот, Изборниот законик. Зарем Изборниот законик не треба да биде законик кој ќе се носи со Бадентер? Ама од таа заслепеност и еуфорија да се дојде побрзо на власт се заборави некаде по ходниците и по подрумите и сега имаме листа од 32 закони по кои треба да се гласа со бадентерово мнозинство. Јас не мислам дека со тоа ќе се исцрпи листата на закони кои го тангираат образованието, културата, етничките заедници. Напротив, мислам дека има уште многу други. Сите знаеме дека тоа не е уставно, ама политичката волја што сме ја покажалеи докажале за имплементација на Охридскиот рамковен договор ни дава за право да не бараме влакно во јајцето. 

Затоа денес имаме еден предлог, што е предлог и од ОБСЕ, што е предлог и од Европска унија, што е предлог и од Државниот завод за ревизија, предлог што бил од ВМРО-ДПМНЕ на времето, а сега избришан од Маневски, предлог од етничките заедници, предлог од договарањето на Иван Стоиљковиќ со ДУИ. Сето тоа го имате во овој закон, само треба да му дадеме шанса да помине првото читање, потребата за донесување, бидејќи потребата е очигледна, за да можеме да пристапиме за добивање на поквалитетно решение. 

Кога немаме закон, пратениците од ВМРО ДПМНЕ знаат да кажат, зошто не дадете предлог. Сега кога имаме предлог па зошто сте дале предлог. Значи, ниту се водите ниту се терате, се ви смета. 

Денес да заборавиме, сите оние дуели и инциденти што се случуваа по повод носење на изборните законици. Денес да заборавиме дека Владата заборавила дека ќе го менува Уставот без политички дијалог и дека тоа ќе го направи апансис во понеделник на 17 јануари. Да заборавиме на тоа дека, еве министерот Ивановски и денес вели дека министерството е негов проект, а не на Зоран Петрески и на Тахир Хани, туку да ја согледаме потребата дали во ова Собрание треба да се донесе нов Изборен законик кој ќе ги расчисти сите дилеми, закони кои само треба да биде увертира и на прочистувањето на избирачкиот список, бидејќи во вклучувањето на прочистувањето на ибирачкиот список вклучени се и највлијателните амбасадори во Република Македонија, сите се вклкучени и во подготовките на изборниот законик, сите невладини организации се вклучени само фали некој, а тоа е опозицијата. Тоа ја кажува политичката волја на ВМРО ДПМНЕ на кој начин сака да владее, владее и планира да ги организира следните избори. Затоа денес ние ги завршуваме сите оние работи што министерот Маневски ги запостави вршејќи притисок на судството. Сакаме да ги завршиме сите оние работи што Министерството за правда и Министерството за внатрешни работи еден не можат или не сакаат да го прочистат избирачкиот список и сакаме од Собранието да има претставници на етничките заедници што нема да прават конфликти туку кои ќе се борат за вистинските права на етничките заедници, пратеници кои ќе се борат како за поголеми права на Ромите, Бошњаците, Турците, Србите, Власите во Република Македонија, а не кои само ќе гласаат закони кои одат директно на штета на помалите етнички заедници. Затоа денес имаме шанса да му дадеме проодност на овој Изборен законик, законик кој што ги аргикулира сите барања, кој е изработен од релевантни претставници, а не како што Владата се сомнева и закон кој ќе и донесе на Република Македонија поквалитетни избори од оние што беа во 2008 и во 2006 година кога Република Македонија црвенееше пред очите на Европа. Денес, се отворија многу дилеми, се отворија многу прашања. За жал, клучните аргументи власта сака, или ги подзаборавила, сака да ги елиминира се со една единствена цел, да го прикрие предлогот на министерот Маневски, последниот предлог, за промени на изборниот законик во кој загарантираните места се избришани. Затоа денес не се тука ниту Иван Сстоиљковиќ, ниту Ќенан Хасиупи, затоа што не знаат кој пат да го фатат, затоа што за она што ги убедуваа членовите да гласаат во 2008 година дека ќе се промени, како договор со Никола Груевски, изборниот законик, денес го нема. Денес тие треба да им кажат на членовите, или оние кои им ја дале поддршката во 2008 година, зошто по кој знае по кој пат се излажани од Никола Груевски. Благодарам. 

Светлана Јакимовска: Благодарам. 

За реплика е пријавен господинот Илија Димовски. 

Илија Димовски:  Јас се обидов со внимание да ја следам дискусијата на колегата Макрадули. 

Ми останаа две дилеми не разјаснети, господине Макрадули. Тоа се двете точки за кои подолго сме дебатирале, а вие очигледно се обидувате да ги избегнете. 

Прво, мене воопшто не ме убедивте дека овој закон е во согласност со Уставот на Република Македонија и воопшто не ни се обидовте да ни објасните кој е овој нов концепт и нов систем што сметате, со вашиот предлог, дека треба да се воведе во македонското Собрание, а е поврзан со различниот степен на одговорност и на влијание и можност за одлучување на пратениците. Значи, вие предвидувате дека овие нови 10 пратеници нема да може да гласаат по Бадинтер. 

Да ве потсетам, Бадинтер принципот е воведен за да се заштитат националните, идентитетските, јазичните и културните разлики на помалите етнички заедници во Република Македонија, значи се однесува на сите помали, вклучително Албанците, Турците, Власите, Ромите, Бошњаците итн. Сега вие велите, во ред, ќе ви дадеме пратеници, ама нема да ви дадеме право да гласате за она за што вие најмногу сакате да гласате и што најмногу ве тангира. Значи, велите, влезете во Парламентот, гласајте за урбанистички планови, гласајте за технолошки развојни зони, гласајте за царина, гласајте за данок, ама никако не смеете да гласате за прашања поврзани со идентитетски, културолошки, културни, јазични прашања. Значи апсолутно ви е промашена идеата. Нема ефект. Зошто тогаш внесуваме дополнително. Луѓето треба да влезат тука баш за да си ги заштитат тие основни права. Инаку, правиме непотребен потег. Ако тие луѓе немаат право да гласаат по Бадинтер, нема логика вашата дискусија. 

Втората дилема што апсолутно е присутна е тајмингот и начинот во кој вие го поднесовте овој закон. Очигледно дека сега оваа дебата не побудува интерес ниту кај медиумите, ниту кај јавноста. Зошто? На сите им е јасно, господине Макрадули, дека ова беше во атмосфера на една еуфоричност во која сакавте да покренете одредено влијание во јавноста во смисла дека, еве вие сте подготвени за избори. Не навлегувам кои ви биле целите, вие си знаете, ваше легитимно право е. Меѓутоа, господине Макрадули, јас апелирам до вас да го повлечете законот и да се насочиме на дебата и дискусија по Законот кој долго време се работи во Министерството за правда и каде што вие редовно праќате учесници во дебатите. Координаторката Иванова неколку пати редовно е присутна на тие дебати за изборниот закон во Министерството за правда. Затоа мислам дека ефективно е да ја привршиме овде дебатата и да се усредсредиме на законот кој што е во процедура. Благодарам. 

Светлана Јакимовска: Благодарам. 

Контра реплика господинто Јани Макрадули, пвоелете. 

Јани Макрадули:  Благодарам. 

Замислете, пратениците кои станале рекордери по поништени закони од Уставниот суд, сега се насеќирале за некоја одредба дека не е во согласност со Уставниот суд. 

Значи, одредбата што е предложена е извлечена од договарањето на Иван Стоиљковиќ со ДУИ што во медиумите се појави значи, бидејќи нема транспарентност во дебатата нивна и во дијалогот што го водат, тоа што го кажаа после средбата Иван Стоиљковиќ со Рафис Алити во Речица, тоа го напишавме ние. Ако вие мислите дека треба обратно, обратно. Тоа значи дека потребата сте ја завршиле и во второто читање амандмански тоа можеме да го средиме. 

Втора работа, зошто ние ги уфрлуваме етничките заедници овде? Затоа што во предлогот од Маневски од декември 2010 година, нив ги нема. Владата на ВМРО ДПМНЕ ги избриша загарантираните места односно преведено, ги излажа. Благодарам. 

Светлана Јакимовска: Благодарам. 

Процедурално има госпоѓа Иванова Цветанка, повелете. 

Цветанка Иванова: Благодарам. 

Потпретседателке сакам да реагирам процедурално на дел од говорот на мојот колега Илија Димовски, каде што изнесе невистини во насока на тоа дека јас како член СДСМ или пратеник на СДСМ, сум учествувала во работна група на покана на Министерството за правда. Ова е тотална лага и навистина морам да реагирам затоа што јас сум учествувала на работни средби, јавни трибини на кои биле поканети претставници на сите политички партии кои што, за жал, не дошле и не дале свој прилог. 

Инаку, сакам да му објаснам малку на колегата како порано практикувал СДСМ да донесува изборни закони. . . 

Светлана Јакимовска: Госпоѓо Ивановска, господинот Димовски имаше реплика. Госпоѓо Иванова не треба да се заснова тоа на господинот Димовски, бидејќи тој имаше  реплика на господинот Јани Макрадули. Процедурална забелешка ви е за она што тој спомнал, понатаму друго не го прифаќам за процедурална забелешка. 

За реплика е пријавен господинот Александар Николовски, повелете. 

Александар Николовски:  Благодарам. 

Би сакал да повторам дел од ставовите кои претходно ги изнесовме во однос на предлозите за измени на Изборниот законик, а се однесуваат во делот на мотивите за поднесување. 

Факт е дека овој изборен законик беше дел од пакетот кој се однесуваше на распуштање на Собранието, во таа желба да се побараат и добијат предвремени избори, а тие никогаш да не се случат и затоа веќе губи свој ефект и практично станува депласиран, имајќи предвид дека прво предвремени избори нема да се случат, односно не беа прифатени тука, а второ намерата со кои тогаш беа поднесени да се изгласа распуштање на Собранието, а Парламентот практично да не се распушти и да имаме една празнина од 5-6 месеци, беше јасно препознаена од мнозинството и како таква не беше усвоена. Тоа е по однос на политичкиот дел. 

По однос на содржинскиот дел, овде беа споменувани неколку работи од кои дел треба и вреди да бидат разгледани, како што е делот по однос на финансирањето, делот по однос на гласањето на дијаспората, односно подобрување на моделот итн., иако на пример во однос на дијаспората СДСМ беше таа што беше најмногу против правото на дијаспората да има глас, па некако успеавме да се усогласиме околу тројца пратеници, иако ние сакавме да има повеќе. Се надевам дека после воспоставувањето на механизмот и после првите следни избори, откако ќе се види дека не е ништо страшно тие луѓе таму да гласаат, ќе можеме и да го зголемиме бројот на пратеници, имајќи предвид дека заслужуваат тие луѓе. 

Во однос на помалите етнички заедници, факт е дека тоа е идеја на ВМРО ДПМНЕ, факт е дека ние први ја промовиравме, не заради тоа што етничките заедници не се з астапени во парламентарниот состав, во моментот или претходно, туку заради тоа што зависеле, меѓу другото, заради формата на изборниот модел, од волјата на поголемите политички партии односно од ВМРО ДПМНЕ и СДСМ, дали ќе ги стават на листа или не, и затоа решивме дека е добро да добијат загарантирани места. Инаку, да би постоел мнозински модел во еден изборен круг, како што ние го предлагаме, во тој случај не би биле потребни тие загарантирани места заради тоа што во доминантните средини каде што живеат помалите етнички заедници, тие ќе си имаат свои пратеници. 

Факт е дека за да има една ваква темелна реформа, практично тоа е темелна реформа и на политичкиот систем во Република Македонија, потребно е да има согласност од сите релевантни политички структури, која во моментот ја нема. Тоа е прва работа. 

Втора работа, доколку се постигне согласност и инсистираме тие пратеници да ги имаат сите права и обврски како и останатите пратеници, од две причини. Прво да се рамноправни и второ да не го рушиме духот на Охридскиот рамковен договор што во ниеден момент не предвидува дводомност, а ова што ние сега го разгледуваме како предлог, токму кон тоа води. 

Светлана Јакимовска: Благодарам. 

Контра реплика има господинот Јани Макрадули, повелете. 

Јани Макрадули: Благодарам. 

Господине Николовски, ВМРО ДПМНЕ во празен од во Собранието е 4 години. Затоа ние бараме предвремени избори, да се доенсе некој закон во интрес на граѓаните. 

Значи, била ваша идејата за етничкјите заедници. Добивте за тоа доверба од помалите етнички заедници, гласаа во 2008 година за вас, со идеја да бидат дел од законско решение, ама ги излажавте. Еве го последниот предлог од господинот Маневкси, нив ги нема. Затоа, тука не се Стоиљковиќ и Ќенан Хасипи. Се сеќавате порано тие први ве бранеа вас. Сфатија луѓето дека послендиот предлог на Маневски е без помалите етнички заедници и затоа тие ги изгубија сите аргументи. Затоа СДСМ го дава, вашата идеја се согласуваме, вашата идеја, ама ние ја даваме во Предлог на закон. Идејата да не ги лажете луѓето. Затоа, празниот од треба да престане и ние треба да одиме на избори. 

Светлана Јакимовска: Благодарам. 

За реплика е пријавен господинот Амди Бајрам, повелете. 

Амди Бајрам:  Благодарам. 

Денешниот предлог кој е од опозицијата за изборен закон за помалите етнички заедници што сме во Парламентот на Република Македонија. 

Прво би сакал да кажам околу овој Предлог на закон што го предлагате. Имено, јас како пратеник од Ромите и коалицонен партнер во Парламентот што сум со власта. Мои колеги кои се согласиле или кои биле порано со вас, јас кој не сум бил со вас, сум со оваа коалиција и сум останал со оваа сегашна коалиција доследен, сакам вашето незадоволство што сте го дале Предлог законот за етничките  заедници да кажам дека прво, не не сметате за рамноправни граѓани на Република Македонија. Зошто? Затоа што по Рамковниот договор и по Уставот на Република Македонија ние треба да бидеме рамноправни граѓани и според Уставот сме тоа, а со вашиот предлог фактички двојно не правите, значи како нерамноправни пратеници во Република Македонија. Значи едни да имаат едно право, а другите да имаат друго право. За тоа нема да го гласам овој предлог што го предлагате, ќе гласам против, затоа што не се согалсувам со вашиот предлог. Јас барам тоа што со Уставот ми следува, како претставник од етничка заедница, да бидам рамноправен граѓанин како и секој друг граѓанин во Република Македонија. Така да Ромите, без разлика дали сме во коалиција или не сме во коалиција, кога ќе дојде време на избори, ние сме прва етничка заедница во Република Македонија, без разлика што сме втори, после Турците, ама не сме, ние сме први, тогаш ние ќе си го кажеме своето. 

Ако сакате да бидете толку добротворни, сакате да не има во Парламентот, дајте предложете вие како опозиција да има една изборна единица за нас етничките заедници и да ви покажеме колку пратеници ќе бидеме во Република Македонија, па тогаш ќе видиме дали ќе се уплашите од нас или нема да се уплашите. Значи предложете го овој изборен модел, бидејќи не имате расцепкано во Република Македонија. Џабе велите дека првите сигурност. Тогаш, ќе видиме што сме, како сме, и колкава пратеничка група. 

Светлана Јакимовска: Благодарам. 

Контра реплика има господинот Јани Макрадули, повелете. 

Јани Макрадули: Во интерес на јавноста сакам да кажам дека многу е тешко да се контрареплицира на реплика која се базира на нечитање на законот. Имено, кога се прочита законот ќе се види дека политичката борба на етничките заедници се води во една изборна единица во цела Македонија. Но, бидејќи пратеникот Амди Бајрам, очигледно не го прочитал овој закон за разлика од другите, нема повеќе да контрареплицирам. 

Светлана Јакимовска: Благодарам. 

Има збор господинот Горан Мисовски, повелете. 

Горан Мисовски:  Благодарам.

Како еден од потписниците на Предлог законот за изменување и дополнување на Изборниот законик, сакам да дадам неколку аргументи зошто како претставник на НСДП го ставив потписот заедно со моите колеги од нашата пратеничка група, но исто така сакам да дадам и неколку аргументи зошто ВМРО ДПМНЕ не сака да поддржи едно вакво законско решение. 

На почетокот ќе се задржам на првиот дел каде што ова законско решение предвидува зголемување на бројот на пратениците, ние тоа го поддржуваме, од 120 на 133 пртеници и тоа во 6 изборни единици по 20 пратеници, со тоа што им се дава шанса на помалите етнички заедници да бидат претставени во ова Собрание преку 4 пратеници од турската, 2 од српската, 2 од ромската, 1 од бошњачката и 1 од влашката заедница. 

Втората работа, модификацијата и изгледот на гласачкото ливче. Многу едноставно. И изборот е едноставен. Во сите 6 изборни единици имаме избирачки ливчиња на кои што има 20 кандидати за пратеници и 10 кандидати од помалите етнички заедници. Со заокружување на бројката во изборните единици на она ливче каде што се 20 пратеници се прави изборот согласно Донтовата формула истото тоа со заокружување на буквата пред оние десет пратеници од помалите етнички заедници. Значи моделот е многу едноставен. 

Второ, околу гласањето на дијаспората. Ние сите постигнавме консензус дека дијаспората мора да ја вклучиме во избирачкиот процес. И се согласувам со колегите дека тие тоа го заслужија. Ако во изминатиот период од неколку години имаме евидентирано од некаде околу милијарда евра на трансакциските сметки приватни во Република Македонија, трансакции од нашите иселеници многу е нормално тие луѓе да имаат и право да одлучуваат преку нивни претставници на начин на кој што ние тоа сме го предвиделе во овој изборен модел. ВМРО ДПМНЕ бидејќи одбива да  гласа за вакво законско решение тоа го прави од едноставна причина, затоа што дијаспората само декларативно сакаше да ја вклучи во избирачкиот процес во Република Македонија. Постојното законско решение воопшто не го регулира начинот на спроведување на изборот на пратеници од дијаспората. Ние со ова законско решение даваме точно прецизно како треба да изгледаат избирачките одбори во дијаспората и каков ќе биде начинот на гласање и каде ќе може нашата дијаспора да гласа. Значи ВМРО ДПМНЕ едноставно сакаше само декларативно да даде подршка на иселениците претпоставувам преку своите задгранични комитети за да повеќе средства собере од нашата дијаспора, но во суштина едноставно бегаше  од можноста или желбата на ВМРО ДПМНЕ  дијаспората да биде вклучена во овој избирачки процес. Не е само проблемот околу помалите етнички заедници, а најмногу, точно е дека е проблемот околу позицијата на ДУИ. Значи, ДУИ не подржува законско решение вакво какво што сега е предложено од страна на опозицијата. Но, исто така, ДУИ не го подржува и оној модел кој што го предлагаше позицијата. И тука сега имаме проблем во коалицијата. Има класичен судир помеѓу ВМРО ДПМНЕ и ДУИ околу позицијата на помалите етнички заедници. Тоа е првата причина зошто ВМРО ДПМНЕ бега од оваа тема.

Втората причина за која што сметам дека е многу важна, а ниту еден од колегите пратеници од позицијата и од опозицијата не даде соодветно образложение. Тоа се конретните предлози од страна на опозиција содржани во овој изборен модел во членот 37 и во членот 40. И тоа во членот 37 каде што точно и прецизно се дефинира дека за изборна кампања се смета јавно собирање и други јавни настани организирани од страна на организаторот на кампањата и јавно претставување на потврдените кандидати од надлежните изборни органи и нивни програми. 

Понатаму, во членот 40, зошто овие две измени се многу битни, се поврзани, а ВМРО ДПМНЕ бега од нив. Во членот 40 Советот за радиодифузија донесува правилник за однесување на радиодифузерите во периодот пред започнување на изборната кампања и во правилникот се определува кои содржини се сметаат за изборно медиумско претставување. Кога ќе ги поврзете овие два члена, точно во забелешките ќе увидите зошто ВМРО ДПМНЕ бега од вакво законско решение. Затоа што во изминатите 4 години  ВМРО ДПМНЕ води медиумска капмања за саморекламирање и ги узурпира сите медиуми во Република Македонија. Ветуваше се и сешто. Она што сега ова законско решение го предвидува, а тоа е дека во изборниот циклус помеѓу првиот и вториот круг нема повеќе да има можност премиерот заедни со сите министри да излезе на прес конференција и да каже дека во Република Македонија ќе се инвестира во наредните 7 години 8 милијарди евра. Директно подведување на граѓаните на Република Македонија т.с. на оние кои што треба да гласаат. Врв на лагата  и лицемерието и потценувањето на граѓаните на Република Македонија беше во 2009 година кога помеѓу првиот и вториот круг се појавија предизборни плакати каде што премиерот Груевски се сликаше со сите кандидати градоначалници на ВМРО ДПМНЕ. тоа ќе го регулира ова законско решение. Работата беше, граѓани на Република Македонија, ако сакате просперитет и повеќе пари за вашите општини, гласајте за овој кандидат кој што се слика со премиерот. Тоа нема повеќе да може да се случува. Затоа ВМРО ДПМНЕ бега од вакво законско решение. 

Исто така, министерот за финансии Трајко Славески во најжешкиот период помеѓу првиот и вториот круг вети на државната администрација дека ќе ги зголеми платите за 10%. Тоа со сегашното решение кое што ние го предлагаме нема да биде можно. Она од кое што ВМРО ДПМНЕ најмогу бега, а тоа е прочистување на избирачкиот список. Јас сум член на таа  Комисија, три пати повторувам на оваа говорница за преземење на избирачкиот список од Министерството за правда во Државнагта изборна комисија. ВМРО ДПМНЕ не се обиде ниту да иницира промена преку Комисијата за избори и именување, да иницира промена на еден од колегите пратеник кој што сега стана директор на Македонски железници, да направи промена како член во таа Комисија како претставник на ВМРО ДПМНЕ. Поразителни се резултите на пилот проект   кој што го имаше Владата на Република Македонија за прочистување на избирачкиот список. Таму се констатирани илјадници,  илјадници луѓе кои што се починати, а се заокружени дека гласале. Во најголем број на случаи тоа го покажува пилот проектот  дека гласале за ВМРО ДПМНЕ.

На пратеничко  прашање на 29.04.2010 година на министерот за правда му поставив прашање, зошто ако ни беше ветено во Комисијата дека пилот проектот ќе биде презентиран во месец април, тоа сеуште не е направено. Заменикот министер во името на министерот за правда Михајло Маневски и во името на Владата ни одговори дека тоа ќе биде направено најкасно до 15 мај. Еве, како што гледаме дојде и новата 2011 година, сеуште резултатите од пилот проектот за прочистување на изборачкиот список нас како легитимна Комисија која што е избрана во ова Собрание, не ни се презентирани.

На  крајот, околу некои забелешки на моите колеги од ВМРО ДПМНЕ дека сме предложиле законоско решение во момент на еуфорија  дека сме сакале да ја купиме наклонетоста на помалите етнички заедници и дека незнам, СДСМ имал поинаков став во 2007 година, сега има поинаков, незнам, ВМРО ДПМНЕ имал сега еден став, во 2007 година имал сосеам поинаков став, но тоа е најмалку важно. Она за кое што сметам дека  ми е обврска да го кажам во ова Собрание, точно дека колегата Кенан Хасипи и колегата Стоиљковиќ во таа 2007 година во името на претставници на помалите етнички заедници преговараше и разговараше со премиерот на Владата на Република Македонија Никола Груевски. Нивното барање беше да добијат 12 загарантирани места, тој им понуди 8 загарантирани места и во тие преговори кои што се водеа во кабинетот на премиерот се договоривме заеднички помалите етнички заедници да добијат 10 мандати.  И тоа е факт. Мислам дека некои од пратениците од ВМРО ДПМНЕ се обиде тоа да го оспори, но тоа е факт. Во таа 2007 година тој договор се надеваа дека ќе се испочитува во таа 2008 година кога се изгласа во ова Собрание распуштање и дојдовме до нови предвремени парламентарни избори. Практично ВМРО ДПМНЕ ги излажа помалите етнички заедници, со тоа што им вети дека ќе им обезбеди 10 загарантирани места, а сега гледате дека во новиот предлог кој што Михајло Маневски го предлага на разгледување во Владата воопшто помалите етнички заедници не се содржани во тој предлог законско решение. ВМРО ДПМНЕ  и Никола Груевски ги излажа помалите етнички заедници.

Светлана Јакимовска:  Благодарам.

За реплика е пријавен господинот Амди Бајрам, повелете.

Амди Бајрам: Колега Горан Мисовски, затоа што кажавте дека помалите етнички заедници кои сме во коалиција со ВМРО ДПМНЕ дека сме излажани. Тоа не можете да кажете дека сме излажани. Можеби вие, бидејќи излеговте од вашата коалиција, можеби вие нешто што ви е ветено, не ви е завршено. А ние како етнички заедници  се што имаме договарано, да имаме некои проблеми најнормално би ја напуштиле коалицијата, нема да бидам во таа коалиција ако не ми одговара, или друга етничка заедница, не би биле во оваа коалиција. Нас ни  одговара, ви се заблагодаруваме толку што се ангажирате за сите етнички заедници за да имаме 10 загарантирани места, ви благодариме за тоа. Но нормално јас нема да го подржам, затоа што и другите етнички заедници нема да го подржиме ова што го предлагате, затоа што не е како рамноправност, како да предлагате еве да бидеме сите за, како сега  што сме 120 пратеници во Парламентот на Република Македонија и нормално тоа не можеме да ги прифатиме, затоа што не е уставно по Уставот на Република Македонија е загарантирано правото во Парламентот на секој пратеник подеднакво, а некој да има право на некој глас, некој да нема. Мислам дека тоа никој нема да го прифати од етничките заедници. Јас како претседател на Сојузот на Ромите и како Ром не го прифаќам вашиот предлог. Ви се заблагодарувам уште еднаш за активноста, еве сакате да бидеме 10 од помалите етнички заедници, но не сме излажано од коалицијата, си имаме ние наш договор и немојте да се секирате за нас, ние ќе си го постигнеме нашиот договор. Благодарам. 

Светлана Јакимовска: Благодарам.

Контра реплика има господинот Горан Мисовски, повелете.

Горан Мисовски: господине Амди Бајрам, знаете вие што не прифаќате, тоа треба на ромите да им го објасните. Нашиот предлог дека ние даваме шанса со овој изборен модел да има двајца претставници загарантирани од Ромите. Вие се плашите од конкуренција.

Втората работа, јас говорев за колегата Кенан Хасипи и Стоиљковиќ. Тие во името на помалите етнички заедници во таа 2007 година преговараа во ВМРО ДПМНЕ и со премиерот Груевски за да добијат загарантирани места. Тоа треба да им го објасните на Ромите зошто вие овој предлог не го прифаќате. Нели ви е чудно зошто ниту Кенан Хасипи, ниту Иван Стоиљковиќ во моментов не се во салата. Ако во текот на првото читање на Комисијата за политички систем имаа издржани дискусии како ладен туш ги погоди сознанието дека предлогот на Владата кој што сега е во владина процедура, вас воопшто ве нема. Вие таков предлог ќе подржите? Тоа треба на Ромите да им го објасните. 

Светлана Јакимовска: Благодарам.

Има збор господинот Андреј Жерновски, повелете4.

Андреј Жерновски: Благодарам потпретседателке.

Ќе се обидам во 10 минути да го кажам тоа што Владата го кажува веќе неколку години наназад како став, не менувајќи ги своите ставови во својство на дневно политичките цели. Ќе започнам со она што го кажав како замерка при моите реплики на колегите од ВМРО ДПМНЕ и од СДСМ. Сметам дека ова е потценување на граѓаните на Република Македонија на година, две да се менуваат ставовите на политичките партии. Па тоа што еднаш ќе го предложи ВМРО ДПМНЕ, во овој конкретен случај загарантирани 10 пратенички места, да го одбива СДСМ со аргументи зошто тоа не треба да биде така, за да после извесен период имаме ист таков предлог од СДСМ кој што пак сега пратениците на ВМРО ДПМНЕ употребувајќи ги аргументите на СДСМ од тогаш  го одбиваат овој предлог. Тоа само зборува дека овде воопшто не се работи за некоја грижа да бидат претставени етничките заеднии во Собранието на Република Македонија, туку она што и граѓаните ги обвинуваат политичарите во Македонија, се води сметка исклучиво за политичко партиски цели и тоа во овој случај буквално за дневно политички партиски цели.

Јас не се согласувам со колегите од ВМРО ДПМНЕ дека ова е губење време. Не е губење време ако СДСМ оценил дека треба да има сега 10 загарантирани пратенички места. Она за што јас реагирам, односно пратениците на ЛДП е тоа што цитирав тогаш СДСМ во тоа време, координаторот на пратеничката група изјавува став дека ова Собрание тој предлог за 10 загарантирани места за етничките заедници не смее никако да помине и дека е полн со недостатоци. Затоа денеска истата пратеничка група го предлага тоа.  И секогаш ќе се спротивставувам на менувањето на ставовите, кажав како една  пинг понг топка во зависност од тоа кој како му одговара. Меѓутоа се разговара во Собранието на Република Македонија за една исклучително битна тема, тој изборен законик. Тој  се носи со консензус во принцип на тоа не упатуваат сите оние кои што прават мониторинг на работата на демократијата во Република Македонија, на функционирањето на политичките партии, воопшто политичкиот систем. Ниту тогаш кога предлог имаше ВМРО ДПМНЕ, ниту сега има консензус, што значи дека целта е сосема поинаква. Ние како партија сакаме да истакнеме дека мора да постои консензус кога се носат измени во Изборниот законик. 

Дозволете ми, бидејќи времето е кратко, да ги изнесам ставовите на ЛДП кои што многу јасно ги кажував во јавноста, тоа се оние исти ставови кои што ги кажавме  тогаш кога имаше предлог од страна на ВМРО ДПМНЕ. денеска ќе ги кажам истите ставови, затоа што ние се обидуваме како партија да не ги менуваме ставовите во однос на тоа кога, како одговара на нашите партиски цели, туку тоа се ставови за кои што сме длабоко убедени дека ќе донесат подобро на државата и интересите на граѓаните. Ако сакате почитувани колеги од СДСМ како предлагачи и вие од ВМРО ДПМНЕ кои што сега го одбивате тоа што го предложивте вие идентично, тогаш прифатете една изборна единица, она што го бара не ЛДП, не ДУИ, не други политички партии, туку што го бараат етничките заедници за кои што вас денеска ви е полна устата дека всушност овде давате предлози, затоа што водите сметка за нив. Ако оние за кои што вие водите сметка наводно бараат една изборна единица, тогаш ако сакате да ги убедите граѓаните дека навистина мислите на тие етнички заедници, тогаш прифатете една изборна единица. И секоја етничка заедница ќе  си биде застапена онолку колку што е присутна како жители во Република Македонија и никогаш не ќе може никој  да и  каже дека и поклонил наводно неколку места повеќе, или помалки, туку ќе си го добие тоа што е реална слика во Република Македонија. 

Понатаму, повторно се отвори дискусија за дијаспората. И едните и другите се повикуваат редовно на извештаи на Совет на Европа, на Европската комисија, на оние кои што работат при Европскиот совет, односно Европската комисија, Европска унија, упорно заборавајќи, не сакајќи да го  цитирате ставот на Венецијанската Комисија која што е задолжена за оваа проблематика во Советот на Европа која што јасно е гласно кажа дека Македонија нема капацитет да организира избори надвор од својата земја. Тоа го знаат двете партии. Овој документ беше добиен врз основа на барањето на Министерството за правда, но се разбира кога нас не ни се допаѓаат ставовите на оние од кои што бараме мислење, тогаш се разбира истите ги игнорираме. ЛДП трвди прво, дека Македонија не може да организира избори надвор од својата земја. Второ, дека треба да се дискутира во Македонија дали треба оние кои што живеат надвор од нашата земја да одлучуваат за судбината на 2 милиони луѓе кои што живеат во оваа земја. Погледнете го примерот со Хрватска кој што секој го наведува, 1995 година 12 парламентарци како мандати на дијаспората, 2000 година 6, 2003 година 4 мандати. Значи, погледнете ја Хрватска која што ја посочувате овде во кој правец се развивала целата состојба. Меѓутоа, повторно популистички пристап, ќе овозможиме гласање, иако до ден денеска никако министерот за правда да даде одговор, не на мене, туку  тоа што граѓаните го очекуваат, прво, колкав број на гласачи ќе го остварат тоа право надвор од државата, нема одговор. Исто така што е многу важно, колку ќе го кошта тоа граѓанинот на Република Македонија, бидејќи граѓанинот на Република Македонија ќе ги плаќа тие избори надвор од државата, повторно немаме одговор од Владата. Значи носиме одлука предложена од ВМРО ДПМНЕ, подржана од СДСМ да се гласа, да имаме три мандати за дијаспората, иако немаме направено никаква анализа што тоа ќе значи за Република Македонија. Повторно еден политички аматеризам. Понатаму, јас сум убеден дека ако СДСМ и ВМРО ДПМНЕ како организирани политички партии направат анкета меѓу своето членство, дали членството, симпатизерите на тие две партии се за намалување на бројот на пратеници во Собрание на Република Македонија, убеден сум дека ќе добиете резултати дека во најголем процент ќе го подржат ставот на ЛДП, ќе кажам не само на ЛДП, да се намали од 120 на 90. Упорно и упорно ќе го кажуваме примерот на Словенија, земја која што има ист број на жители како Македонија,  приближно слично 2 милиони, има  90 пратеника, одлично си ја извршува работата и во НАТО и во Европска унија влегоа. Вие го каќавте претходно и премерот со Летонија, затоа што морам да зборувам за земји кои што се приближно колку нас, земја со 2,3 милиони жители има 100 пратеника. Македонија не само што не размислува, или СДСМ и ВМРО ДПМНЕ не размислуваат за намалување, затоа што сите овде зборуваме за економската криза, туку 120, па плус три, 123, па сега плус 10, 133. За мене е лицемерно да зборувате за намалување на трошоците, а истовремено да гласаат двете партии за зголемување на бројот на пратеници. За мене е лицемерно да зборувате  за намалувње на трошоците а да истоврмено гласаат двете парти за зголемување на бројот на пратеници. Пак кажав, откако Србија ќе си ја заврши реформата што ја започна, ќе бидеме први во Европа, богатата  Македоноја, ќе биде прва во Европа по број на министри во една влада. И тогаш сакате граѓаните да ви верувааат на вашите ставови.
Творецот на Уставот, професорот Фрчковски, кој го потенцирам поради неговата улога во СДСМ, самиот изјави по повод нашата иницијатива дека треба да се намали бројот на пратеници. Исто го читавте професорот Климовски, поранешен спикер на Парламентот, кој исто вели дека треба да има намалување на бројот на пратеници. Меѓутоа, се разбира тоа за нас не е битно. 

Тоа што исто така  предлагаме е конечно да имаме отворена листа. Што значи тоа? Едноставно кажано граѓаните да бираат кого ќе гласаат од ВМРО ДПМНЕ, од ЛДП, од СДСМ итн. Само така  на најдобар можен начин ќе им дадете чувство на граѓаните, реално, дека тие го составуваат Парламентот, дека тие одлучуваат кој ќе биде во Собранието, а не партиските лидери или партиското раководство.

Да потсетам само во Европа таков модел на гласање има и Финска и Белгија и Грција, Италија, Норвешка , Австрија и Шведска, се разбира многу сличен на тоа имаат Швајцарија  и  Луксембург.  Овозможете им, ако сакаме  да се претставиме како вистински  демократи, ако го почитуваме ставот на граѓаните, ако навистина сметаме дека тие одлучуваат кој  и во колкава мера ќе биде присутен во Собранието, овозможете им тие да одлучуваат кој од ВМРО ДПМНЕ, кој од ЛДП, кој од СДСМ, кој од ДУИ итн. Ќе биде присутен. Тогаш гласачот ќе го примамите да излезе на гласање  и тогаш гласачот ќе има чувство дека  навистина учествува во избирачкиот процес и уште повеќе учествува во  составот на Собранието на Република Македонија. 

Тоа се тие 10 минути што ни се дадени на располагање. Цврсто сум убеден, не сакам да звучи арогантно дека  ова се предлозиод ЛДП што  би  биле корисни за Република Македонија. Сите три, како што кажа колегата Петрески, сите три предлози значат помалку трошок за Република Македонија, односно помалку пари  да одвои граѓанинот на Република Македонија. Се надевам, дека и упорно ќе се надевам и понатаму дека ќе излезете од своите партиски ставовои и ќе  прифатите нешто за што мислам дека и самите вие и дел од вас  се убедени дека е добра цел. Ајде заедно да го намалиме ова Собрание и ајде да им овозмоќиме на гласачите тие да одлучуваат кој ќе биде во Собранието на Република Македонија. Благодарам.

Светлана Јакимовска: Благодарам.

Има збор Крстевска Кипаризовска Анита, повелете.

Анита Крстевска Кипаризовска: Благодарам госпоѓо потпретседател.
Почитувани колеги пратеници, денес разговараме односно цел ден дискутираме по предложениот Изборен законик поднесен од страна на СДС. 

Во тој контекст би сакала да го искажам јас своето милсење и став околу овој предлог заоник и предложените измени. Исто така од страна на Владата имаме добиено мислење со кое што е укажано дека и Владата има пристапено кон изготвување на Изборен законик во кое што решение ќе бидат вметнати забелешките истакнати од страна на ОБСЕ и ОДИХР од претходните избори. 

Инаку во доставениот предлог од СДСМ гледаме предложени одредени измени и тоа како позначајни би ги издвоила зголемувањето на бројот на пратеници на 133, пратениците кои се бираат од страна на  лицата кои се на привремена работа во странство да се бираат според мнозински изборен модел со релативно мнозинство во еден круг, одредени одредби кои се однесуваат на прецизирање на одредени аспекти на изборната кампања. Меѓутоа јас во денешното мое обраќање сакам да се задржам во делот кој што сметам дека предизвика и предизвикуваше во изминатиот период како денес така и на работните тела, најголемо внимани, а кој што се однесува на предложените квото на помалите етнички заедници. 

Имено, се предлага од припадниците на турската заедница да се изберат 4 пратници, од припадниците на српската  заедница 2 пратеника, од припадниците на ромската заедница 2 и по еден пратеник од припадниците на бошњачката и влашката заедница. При тоа се предлага гласовите на пратениците од ставот 3 на овој член, да не бидат земени во предвид при утврдувањето на постоење посебно мнозинство  кога Собранието донесува одлуки за кои што е потребно посебно мнозинство гласови од страна на пратениците кои припаѓаат на заедниците  кои не се мнозинство во Република Македонија. 

Мое лично мислење, како пратеник од ВМРО-ДПМНЕ, меѓутоа и како преставник на влашката етничка заедница е познато на јавноста околу квотите на помалите етнички заедници, уште во периодот од 2007 година кога предложив вакво законско решение, кога се предлагаше исто така вакво законско односно слично законско решение од страна на Владата на Република Македонија предводено од премиерот Никола Груевски, меѓутоа, за жал, истите предлози во тој  период беа бурно пречекани токму од денешните предлагачи кои што имаа, за жал, радикално спротивен став од оној што денеска се предлага. 

Мене искрено не ми е јасно што толку драстично се смени во етничките однови во земјата, како СДС на Република Македонија се убеди што нешто што толку жолчно го напаѓаше, меѓутоа задоволна сум што еве сега го смениле ставот со предалгање на едно вакво или слично решение. Пред извесен период во 2007 година, во 2010 година исто така предложија едно законско решение, меѓутоа велеа  во 2007 година грешеле, добро е што некој ги признава грешките, меѓутоа, тоа што си признале грешки не значи дека  некој треба постојано да плаќа за истите, а најмалку треба да плаќаат за тоа граѓаните на Република Македонија. 

Јас и денес ќе кажам лично, ќе го подржам доставениот предлог за загарантирани места за помалите етнички заедници. Добро е да биде создадена можност помалите етнички заедници да имаат можност директно да учествуваат во донесување на одлуки за своите заедници, а секако со тоа да имаат и директна одговорност. Меѓутоа ќе истакнам, сметам дека вака доставениот предлог е многу полош од она што го предлагав како пратеник во 2007 година. 

При тоа не можам, а да не напоменам дека како предлагач во тој период јас лично, Владата на Република Македонија безмалку бевме сатанизирани со изјави од типот дека е тоа трик решение, па сме сакале да направиме етнички тензии во државата, па не ни биле чесни намерите, предлогот бил за да се избере дури се одеше до таму за член на Републички судски совет во тоа време и што уште не. За мена и да не зборувам како сум се дрзнала како влаинка да поднесувам ваков предлог, за  спорењето исто така да не зборувам, самите колеги кажуваа, меѓутоа јасно е тие имаат вродено право да одредуваат кој што е во државата по етничка припадност и слично. 

Исто така во периодот во 2007 година во предлогот за квоти за помалите етнички заедници гледаа како на нови поделби, провокација на албанскиот фактор, бараа консенсуз за вакви прашања од изборното законодавство, за денес почитувани колеги, почитувана јавност, да слушнеме еден предлог што е крајно со несериозен пристап, најголемите гласноговорници кои бараа консензус, не се консултираа со никого. Се обидоа да се додворат и до помалите етнички заедници и до влијателните албански партии, се обидуваат во меѓувреме неуспешно да направат обид за несогласување со помалите етнички заедници, при тоа поценувајќи ги токму со ваквото решение. 

Но пред се, јас сметам почитувани колеги СДСМ, во напливот на емоции се обидовте да се додворите до своето членство, дека наводно нешто се работи, а воедно се грижат и за решавање на ваквите прашања. И притоа да се донесе едно типично решение за СДСМ, решение водено од дневно политички интереси, а не да се донесе и да се предложи решение засновано на трајни и реални основи, решение со кое навистина ќе им се помогне на помалите етнички заедници да го добијат она што го заслужуваат. Но не по цена тогаш кога наводно им се нудат квоти да им се ускрати правото на посебно бадинтерово мнозинство. И тоа кога гласаат за интересите на својата заедница. 

Воедно, ова е обид според мене и да се додворат како што кажав до најголемата албанска партија застапена во Парламентот, дека еве наводно се грижат за нивните интереси. Сосема апсурдно и во крајна линија неиздржано законско решение. 

Освен тоа убедувани сме дека порано тоа што се предлагало не било искрено, ама ова е крајно искрено. Не е блеферско решение, зошто СДСМ не може да понуди такво нешто. Се што се нуди е искрено од нивна страна. Сега гледам не читаат и не размислуваат што им се кажува, не слушаат, не ги имаат во вид размислувањата искажани од страна на господинот Крут Волебек, високиот комесар за национални малцинства при ОБСЕ, кој што во 2007 година, на состанок со преставниците на помалите етнички заедници го поздрави чекорот за загарантирани места на помалите етнички заедници но кој воедно истакна: дека не треба со решавање на одредени прашања на одредени етнички заедници да се создадат други евентуални етнички проблеми или тензии.

Е, денешните предлагачи најдоа решение со кое што сме убедени дека нависина се агрижени за помалите етнички зааедници, да имаат си претставници на посебни листи, ново талваа загриженост им го ускртувааат правото на гласањеза прашањата што токму најповеќе ги тангираат Турците, Србите , Ромите, Власите, Бошњаците, прашања од културата,  образованието, употреба на јазици,  личните документи, употреба на симболите и други слични суштествени прашања.

 На работните тела, иденескаслушаме дека наводно се имало желба  и за понатамошно усогласување, но доколку таа навистина бешејасна, денес пред нас  нема да го иавме ваквото решение со кое  што всушност ништо не се решава.

Токму заради овие недоречености од предложените одредби, крајно несериозниот пристап, немањето сериозна претстава што точно да биде предложено и како  истото д биде прифатено, јасно ми е дека  не е лсно д се брани нештошто не може да се брани.  Секако, со тоа беше предводлива жештината  на работните тела како и жештината искажана на денешната седница, секако нападите и навредите се дел од сценариото, меѓутоа граѓаните гледаат. На крај судат за сечиј однос и сечие однесување.

На крајот, пред да завршам, како што кажав претходно, ќе гласам за потребата од донесување на ваков закон, како претставник на влашката заедница, како пратеник кој еднаш предложи решение за квоти за малите етнички заедници, меѓутоа сметам дека е најдобро СДС да размисли да го повлече ова законско решение и со еднаш, навистина сериозен пристап, да се обиде навистина заедно со сите релевантни партии да изнајде начин за донесување на Изборен законик, заедно со Владата, заедно со сите парламентарни партии, прифатлив за сите во Република Македонија. Благодарам.

Светлана Јакимовска: Благодарам и јас.

За реплика е пријавен господинот Петковски Тито, повелете.

Тито Петковски: Благодарам госпоѓо потпретседател.

Мислам дека полека доаѓаме до суштината на политичката дебата, а тоа е дека законот во целина не се оспорува. Не се оспорува потребата од донесување на овој закон, се оспоруваат неколку членови, односно има поинакви мислења. Тоа е добро. Значи, плурализмот налага да имаме разбирање за мислењето на другиот. Само преку политички дијалог ќе дојдеме до најдобрите решенија, ама ако можеме да расправаме.

Ние не се обидуваме да разговараме. На нож дочекуваме секое туѓо мислење, мислење на другиот. Овде, навистина треба да се сфати, овој закон нуди решение, видување на една политичка партија и неколку пратенички групи кои сметаат дека во овој момент треба да се донесе Изборен законик, затоа што избори може да се случат и предвремени и редовни итн, не смееме да се доведе до ситуација набрзина да носиме законски решенија.

Во тие рамки, за решенијата што се во ред, не слушнавме никаква забелешка. Забелешка слушнавме само на неколку членови што директно завираат во интересите на некои социјални категории и групации и етнички заедници во Република Македонија. И тука мислам дека доаѓаме до клучното прашање. Припадниците на етничките заедници не се задоволни од начините на кои се преставени во македонскиот парламент. Имаме искуство во светот многу различни. Има со гарантирани мандати, има искуство каде одат на избори да си ги докажат своите барања со политичка борба.

Мислам дека е добра идејата, ако се прифати и од другите етнички заедници, еве слушнав од господинот Амди Бајрам дека е прифалива идејата да се оди со една изборна единица во Република Македонија. Дали тоа е прифатливо за влашката етничка заедница, бидејќи колешкат се декларира како припадник на влашката етничка заедница. Тогаш нема да има чувство дека се манипулирани, бидејќи во еден период ВМРО го предлагаше ова решение, во друг период СДСМ, НСДП и други политички партии, дали сметате дека е тоа прифатливо решение? Ајде за тоа да разговараме.

Второто решение, што би било во прилог на оваа теза, да се оди со една изборна единица во Република Македонија, имаше добра идеа да се оди со мнозински модел, нека повели ВМРО нека го истакне, легитимно е, нека застане зад тој и се разбира тогаш може да разговараме за политичка борба и заслуга на оние кои ја водат околу изборувањата за мандатот, а не дека некој го добил подарок или едниот е подарежлив од другиот.

Светлана Јакимовска: Контра реплика има Крстевска Кипаризовска Анита, повелете.

Анита Крстевска Кипаризовска: Благодарам госпоѓо потпретседател.

Почитуван колега, 

Јасно е кажано дека никој не е против квоти за помалите етнички заедници. Ниту ВМРО-ДПМНЕ, како што гледаме ни СДСМ, веќе го смениле ставот, ДУИ, другите албански партии. Меѓутоа, јасно е укажано дека треба да се најде најсоодветен механизам. 

Како што спомна во мојот говор и од страна на високиот претставник за малцински прашања на ОБСЕ беше кажано дека да, добро е да бидат предложени квоти за помалите етнички заедници, меѓутоа не со решавање на едни етнички прашања да се создаваат евентуално други етнички тензии. Нависитна треба да се изнајде најсоодветен начин, најсоодветен механизам за тоа. 

Искрено, како што кажав, ќе ја подржам потребата.

Но, сметам дека ова решение е многу полошо од она што се предлагапе од 2007 година и од моја страна и од страна на Владата. Сметам дека на овој начин се сака да се ускратат правата, со наводното давање на некои права на помалите етнички заедници, токму им се ускратува правото да гласат за оние прашања што најмногу ги тангираат.

Светлана Јакимовска: Благодарам.

Има збор господинот Станковиќ Емилијан, повелете.

Емилијан Станковиќ: Благодарам потпретседателке.

Почитувани колешки и колеги пратеници, морам на почетокот да изразам жалење што владеачкото мнозинство нема голем интерес денес да дебатира по предложениот изборен законик од страна на пратеничката група на СДСМ заедно со другите политички партии од опозицискиот фронт. Очигледно е денеска идејата да се умртви дебатата што е можно повеќе, обидувајќи се со пласирање на одредени тези да се дефокусира јавноста од суштината на овој предложен изборен законик.

За волја на вистина и во интерес на јавноста, денеска дебатирале, како и за сите останати закони, во прва фаза, односно дебатираме за потребата од донесување на нов изборен законик. Добро е што фокусот се сведе на квотите за помалите етнички заедници, но истовремено овој предложен изборен законик содржи и многу други предлози, предложени од други што досегашните аномалии во изборниот процес ќе бидат отстранети, а всушност се и препораки на ОБСЕ и ОДИХР.

Во изминатиот период, во рамките на предизборната кампања, токму благодарение на овој режим на Груевски, ВМРО-ДПМНЕ се соочувавме со голем дел на неправилности што влијаеа на конечниот исход на изборите. Тоа е делот на финансирањето на изборните кампањи, кое што ограничување до сега не  в роди доволно со плод. Во овој Предлог Изборен законик се даваат решение, односно предлагаме нешто што ќе ја унапреди оваа состојба, всушност ќе овозможи да не се вршат злоупотреби во текот на изборната кампања од страна на власта и обезбедување на волјата на граѓаните вистински да дојде до израз. Може многу да говориме во делот на злоупотребите во рамките на државната администрација. Во изминатиот период, посебно на предвремените избори во 2008 година видовме какви списоци и какви видни функциониери на ВМРО-ДПМНЕ, еве конкретен пример, директорот на ЕЛЕМ Чингоски како беше задолжен да прави списоци во рамките на државната администрација кои ќе гарантираат 10 дополнителни гласови во знак на благодарност што добиле работно место од оваа Влада на ВМРО ДПМНЕ, делот на избирачките одбори за целисходно исполнување на избирачкиот процес во рамките на избирачките одбори, да се врати повторно комбинираниот состав на избирачките одбори, кој ќе обезбеди непосредно изразување на вистинската волја на граѓаните, делот на дијаспората и воведувањето на загарантираните места за помалите етнички заедници. 
Денес се изнаслулшавме многу сериозни обвинувања од страна на ВМРО ДПМНЕ, како во делот на консензус, како во делот на политичкиот дијалог, како во делот на тоа дека сме биле блефери и сме се однесувале блеферски кога предлагаме закон кој всушност однапред знаеме дека е против уставен и дека ќе падне на Уставен суд, дека сме сакале да го зголемиме коалицискиот капацитет, дека правиме од постојниот пратенички состав полупратеници или пратеници од прв и втор ред. Ќе се обидам во ова време што ми преостанува да одговорам на сите овие тези. 

Ако говориме или често од страна на ВМРО ДПМНЕ се користи терминот „СДСМ или одредени поединци кои излегуваат во јавноста да говорат во името на СДСМ“ дека немаат кредибилитет да говорат по одредени прашања. Сега јавно ја отворам дилемата и се прашувам како вие колеги од ВМРО ДПМНЕ имате кредибилитет воопшто да зборувате или да спомнувате консензус или политички дијалог. Вие сте шампиони за уништување или деградирање на политичкиот дијалог во Република Македонија. Овде имаме низа примери, доволно е да го споменеме Деловникот за кој што дебатиравме со месеци, година дена дебатиравме да го усогласиме, вие предложивте Деловник кој апсолутно не беше усогласен со опозицијата. Ја исправивме таа грешка во изминатиов период, минатата година, што е добро за демократијата во Република Македонија, но тоа покажува каков пристап вие имате кон политичкиот дијалог. Колегата Макрадули спомена, вие започнувате да правите уставни измени без да направите консултации со другите политички партии и што м исли опозицијата. Вие манифетирате бруталност, сила, тоа што имате 63 пратеници, да правите измени на Устав, на закон онака како што вие сметате дека е добро, без притоа да го слушнете мислењето на граѓаните и останатите политички партии. 

Во неколкуте дискусии од страна на пратениците на ВМРО ДПМНЕ слушнавме, како и во расправата на комисиите дека сме т ребале да го повлечеме овој Изборен закон, затоа што Владата усогласувала или веќе подготвила нов изборен закон и тоа веќе се говори со недели и месеци. Еве прашувам, поминаа новогодишните празници, предлагате разноразни закони, премиерот Груевски повторно се слика со министрите, но јас не слушнав од Владата да дојде предлог на изборен закон, или ќе дојде изборен законик во кој ќе нема фиксни квоти за помалите етнички заедници. Дополнително она што го слушнавме е дека ние сме предлагале против уставен закон, дека она решение кое што е дадено во рамките на предложениот изборен закон е противуставно, затоа што нема да им биде овозможено правото на пратениците избрани во овие фиксни квоти да го имаат и да учествуаат во Бадинтеровото мнозинство, наводно, тоа ќе предизвикало создавање полупратеници, или пратеници од прв и втор ред. 

Господа од ВМРО ДПМНЕ, вие имате пратеници од вашата пратеничка група кои се пратеници од втор и трет ред и тие не смеат да дебатираат без да го прашаат првиот ред. Тие не смеат да се јават за реплика ако немаат претходно подготвена реплика од Центарот за комуникции на ВМРО ДПМНЕ, за да однапред се знае што точно кажува. Прашајте ги пратениците кои се припадници на помалите етнички заедници, да не споменувам тука имиња на луѓе што не се присутни, да видите како се чувствуаат, како им забранувате, барем ние сме сведоци, не смеат да се јават за збор, затоа што вие сметате дека во тој момент за ВМРО ДПМНЕ не е добро одреден пратеник да се јави. Сега вие нас не обвинувате дека сме сакале со овој наш предлог на изборен законик да направиме полупратеници или пратеници од прв и втор ред. 

Почитувани колеги, јас не се срамам да признам дека во минатото СДСМ имал погрешен став за прашањето на фиксните квоти и во изминатиот период како пратеник од СДСМ сум се обидел, во рамките на партијата, да влијаам дека фиксните квоти се добро решение за демократијата во Република Македонија, иако јас сметам одредено решение да се делува и да се заштити одредена етничка заедница може и во ВМРО ДПМНЕ и во СДСМ и во другите политички партии. Меѓутоа, вие бевте тие кои говоревте дека минатиот пат кога говоревме за фискни квоти велевте седнете со ДУИ, убедете го ДУИ дека прашањето за фиксни квоти е добро и дека тоа нема да го загрози Бадинтеровиот принцип. Сега кога се најде одредено решение велите дека е против уставно. Па од каде ВМРО ДПМНЕ, конечен ви е судот на ВМРО ДПМНЕ за се да кажува што е уставно, што не е уставно, што ќе падне на Уставен суд. Од каде станавте вие толку експерти за Уставниот суд или за уставни одредби? Дополнително, трагедијата да биде уште поголема, еве го мислењето на Владата, го потпишал Васко Наумовски, вицепремиерот за европски прашања. Во неколку од пасусите мислење, еве, сега, ќе ви го прочитам: “во однос на содржината на Предлог законот за изменување и дополнување на Изборниот законик, предложен од група пратеници, поголемиот број од предложените решенија се исти со работниот текст на Изборниот законик кој е веќе доставен на мислење“. Што сакате да кажете, дека сега Владата овој закон што ќе го предложи исто така ќе биде против уставен? Бидејќи цел ден тврдите дека ова предложено решение од страна на СДСМ е против уставно и нема да обезбеди или е обичен блеф. Ајде господа од ВМРО ДПМНЕ, прекршете се, во минатиото сме грешеле и ние и вие, да ги оставиме помалите етнички заедници нека си излезат сами на избори, бидејќи јас велам никогаш, никој, ниту СДСМ, ниту ВМРО ДПМНЕ на нив не им подарил пратенички места, се избориле сами. 

И конечно, ја слушам цело време тезата дека СДСМ барал избори, но молел бога да не ги добие и наводно сето тоа било резултат на еден блеферски пристап, дека СДСМ бил незериозна партија, дека народот тоа го препознавал, се гледало од Анкети, било вака, било така. Господа, ако е така, тоа е ваш интерес, ајде да одиме на избори, па ќе видиме што мислат граѓаните за вас и ќе видите што ќе ви се случи на денот на изборите, кога ќе отидете во опозиција. Благодарам. 

Светлана Јакимовска: Благодарам. 

За реплика е пријавена госпоѓа Танчева Тулиева Надица, повелете. 

Надица Танчева Тулиева: Благодарам. 

Колега Станковиќ, обично вие се повикувате на Уставниот суд и кога донесуваме закони секогаш велите ова ќе падне на уставен суд. Меѓутоа, овој Предлог закон кој што вие го имате и самите сте свесен и сте правник и знаете, доколку ваков закон се донесе во Собранието на Република Македонија, тој ќе падне на Уставен суд. 

Инаку, во ова прво читање на законот ја утврдуваме потребата од донесување на Законот, но уште на стартот би можеле да кажеме дека во овој момент потреба од донесување ваков закон нема едноставно од причина што непостои како прво консензус меѓу политичките партии во однос на ова прашање, а вие упорно настојувате да наметнете едно изборно правило по секоја цена, меѓутоа, сметам а и вие исто така треба да знаете дека тоа така не се прави. Ќе повторам, за да се направат вакви измени во изборниот законик потребно е да постои коснензус меѓу сите политички партии. Точно е дека и ВМРО ДПМНЕ беше и е за 10 загарантирани места за помалите етнички заендици. Имавме таков закон кој го предложивме, меѓутоа во тој момент не постоеше политички консензус меѓу политичките партии и од тие причини ние како сериозна партија го повлековме тој предлог. Затоа сметам дека и вие, доколку сте сериозна политичка партија, треба да го направите истото. 

Вие го поистоветувате овој Предлог на закон со оној кој што беше поднесен од наша страна, меѓутоа, меѓу нашиот и вашиот предлог постои огромна разлика, затоа што со овој Предлог на закон гледам во вашата дискусија кажавте дека ние манипулираме и зборуваме за наводни полулпратеници, но токму со овој закон што вие го предлагате, вие ќе направите такви полупратеници, на едните ќе им дадете повеќе права, на другите ќе им ги одземете. И самите знаете дека токму ова е тоа што е неуставно и токму заради ова ваквиот закон ќе падне на Уставниот суд. Затоа, сметам дека е недозволено од ваша страна да поднесувате вакви несериозни предлози. Сметам дека не треба да манипулирате и сметам дека овој несериозен предлог треба да го повлечете. 

Околу предвремените избори, ние ви дадовме шанса во 2008 година, но вие ги изгубивте изборите во 2008 година. Еве, таа шанса така ја искористивте вие и сега што мислите дека државата може да си игра туку така, кога на вас ќе ви текне да има предвремени избори. Ова е сериозна држава. 

Затоа, апелирам до вас, однесувајте се како сериозна политичка партија, повлечете го предлогот. Знаете дека овој предлог ви е неуставен и знаете дека не постои политички консензус. Благодарам. 

Светлана Јакимовска: Благодарам. 

Контра реплика има господинот Станковиќ Емилијан, повелете. 

Емилијан Станковиќ: Благодарам. 

Добро е колешке, ве испровоцирав, прв пат покажувате кредибилитет или покажувате дека можете да одите контра Владата која ја води вашата партија, бидејќи велите дека денес нема потреба од донесување на изборен законик, а Владата во ова мислење вели дека има потреба од донесување на изборен законик, само што овој од СДСМ не одговара, но тој ќе бил ист. 

Колешке, јас сум правник, точно, и не мислам дека сум уставен експерт на 34 години и да ви кажам искрено, се срамам кога некој кажува дека е противуставно нешто, а нема завршено правен факултет, тоа е страшно. Затоа, ако овој предлог на СДСМ е противуставен ве замолувам кажете го вие вашето решение кое е уставно со кое ќе се обезбеди волјата на помалите етнички заедници и ќе го поддржиме веднаш. 

Светлана Јакимовска: Благодарам. 

За реплика се пријави господинот Димовски Илија, повелете. 

Илија Димовски: Јас нема да го симнувам нивото на дебата на господинот Станковиќ, заради тоа што не би сакал да бидам дел од сите новогодишни гафови емитувани по сите телевизии и ќе дебатираме за содржината на она што го предлагате. Уставот го тргнуваме на страна, одиме со претпоставка дека се е согласно Уствот, како што велите вие, така? Која е намерата на Бадинтеровиот принцип во Република Македонија? Намерата на Бадинтеровиот принцип во Република Македонија е да се заштитат, националните, културните, културолошките, цивилизациските, јазичните традиции на помалите етнички заедници, вклучително и на албанската етничка заедница. Тоа е суштината и тоа е значењето на Бадинтеровиот принцип. Сега велиме дека треба да има дополнително 10 пратеници од помалите етнички заедници, со исклучок на албанската, заради тоа што постојниот изборен модел не обезбедува нивно адекватно учество во Собранието на Република Македонија. Сега велиме ќе обезбедиме адекватно учество на припадниците на помалите етнички заедници во Собранието на Република Македонија, ама нема да им даваме да гласаат по Бадинтеровиот принцип. Тоа значи нема да имаат право да се произнесуваат за заштита на своите културни, цивилизациски, културолошки, јазички и идентитетски традиции, туку ќе гласаат за технолошки зони, ќе гласаат за законот за пасишта, законот за земјоделие итн., а велиме ќе ги внесеме во Собранието за да ги заштитиме нивните идентитетски традиции, така? 

Вашиот предлог во суштина е контрадикторен господине Станковиќ, и да не постои Уставниот суд вашиот Предлог закон нема примена. Ние сакаме да ги внесеме во Собранието односно имаме идеја да ги внесеме во Собранието за да си ги заштитат своите вредности кои ги носат, кои вредности се богатство на македонското општество. За што ги внесуваме во македонското Собрание, за да гласаат закон за пасишта? Значи целосно Законот е контрдикторен. Се обидувате да се додворувате, се обидувате да си ги отворите портите, кажувате работи до половина, а не ги кажувате во суштина. Да, ВМРО ДПМНЕ и понатаму стои на предлогот да обезбеди загарантирани пратенички места за помалите етнички заедници, меѓутоа, се трудиме и работиме да ги обезбедиме во согласност со сите релевантни политички партии во македонското Собрание. Ние сме среќни што покрај ВМРО ДПМНЕ еве уште една политичка партија се согласи и останува уште третата поголема партија да даде согласност и да го спроведеме ова законско решение. До тој момент се е политички маркетинг. 

Светлана Јакимовска: Благодарам. 

Контра реплика има господин Станковиќ Емилијан повелете. 

Емилијан Станковиќ:  Благодарам. 

Колега Димовски, нема потреба да се жестите, не мислев конкртно на вас,  пртходно во дискусијата кој колку може и има капацитет да брани дали нешто е во согласност или не со Уставот, но ако се почувствувате повреден во ред. Сакам за друго да дебатирам со вас. Мислам дека апсолутно немате чувство и продолжувате да се однесувате согласно улогата која ви ја дава вашиот лидер. Ако вие мислите дека ние се обидуваме со ова да се додворуваме на помалите етнички заедници, во целина се лажете. Знаете што е главниот проблем кај вас? Што вие секој пат мислите дека се знаете и дека сето тоа што го говорите е најисправно. Што мислите вие, дека помалите етнички заедници кои се со вас го штитат идентитетот на етничките заедници и културата која ја претставуваат? Па тие се незадоволни затоа што ги ставате во ситуација да го бранат режимот на Груевски и фамилијата, да ја бранат оваа портокалова пералница на пари што вие ја измисливте, затоа ќе ги изгубите следните избори. 

Светлана Јакимовска: Благодарам. 

Има збор господинот Минчев Горан, повелете.

Горан Минчев:  Благодарам. 

Денес е повеќе од јасно односно јасна е потребата од распишување предвремени избори, која СДСМ ја достави во ова Собрание и можеме денес слободно да ја окарактризираме како неминовност. 

СДСМ го чувствува пулсот на граѓаните и во континуитет од 5 декември порачува и бара од вас како парламентарно мнозинство во ова Собтрание да дадете предвремени избори. Кога една власт повеќе не ги застапува интересите на народот и граѓаните нема друго чаре освен да се распишат предвремени парламентарни избори. Денес и во ова Собрание и на македонската јавност е пвоеќе од јасно дека Груевски и неговата фамилија се далеку и од европската агенда и од НАТО, денес во Република Македонија е повеќе од јасно дека економската портокалова преродба која ја најавуваше Груевски и неговата Влада е под нулата, денес е повеќе од јасно дека човековите права во Република Македонија под капа на ВМРО ДПМНЕ во изминативе четири години се под нивото на една просечна држава и денес дефинитивно можеме да кажеме дека нема ниту П од просперитетот кој што Груевски го најавуваше на редовните избори во 2006 година, меѓутоа и на предвремените парламентарни избори во 2008 година. 

Затоа, господа пратеници од парламентарното мнозинство на 5 декември народот и покажа црвен картон на оваа фамилијарна власт и побара избори. Тоа е почитувани колеги од ДПМНЕ волјата на Македонскиот народ. Очигледно е дека денес вие не можете и не сакате да ја прифатите, но тоа останува ваш проблем. 

На 5 декември ние претставниците на СДСМ од народот во овој законодавен дом, покрај барањето за одржување предвремени парламентарни избори, поднесовме и предлог за измени на Изборниот законик. Тие измени денес се неопходни за одржување регуларни демократски избори. СДСМ го застапува мислењето дека Република Македонија во секој поглед мора да го одржи и настојува да го оддржи трендот на деморкатија, затоа што под капата на оваа власт е сигурно намален. 

Токму со предлогот на СДСМ за измени во изборноит законик се најавува и се бара сочувување на мултиетничкиот карактер на македонското општество и потребата тој карактер да најде свој одраз и во јавниот живот, посебно во важен демократски процес како што е изборниот процес. Овие измени во Изборниот законик произлегуваат од неопходноста за целосно исполнување на потребите на граѓаните, на сите граѓани во Република Македонија, кои се загарантирани со Уставот и во согалсност со највисоките меѓународни стандарди. 

Со измените што ги предлага СДСМ во изборниот законик ќе се овозможи гарантирање на пратенички места за претставниците на помалите етнички заедници кои живеат во Република Македонија. Инкорпорирањето на овие измени ќе придонесе кон гарантирање на учество на сите граѓани во демократскиот живот и почитување на идентитетите на сите етнички заедници во спроведувањето на изборниот процес. Затоа во измените што ги нудиме во овој Изборен закон, покрај досегашните 120 пратенички места во Парламентот на Република Македонија, предлагаме избор уште на 10 пратеници од така наречените мали етнички заедници.
Во оваа прилика сакам да потенцирам, бидејќи имаше нејаснотии, предлагаме во овој Изборен законик тие да се бираат во една изборна единица т.е. во цела Република Македонија и предлагаме фиксни квоти за претставници на помалите етнички заедници. Имено, во овој предлог што е доставен до вас, Турците би имале 4 пратенички места, Србите и Ромите по 2 и Власите и Бошњаците по 1 загарантирано место.

Сакам да ве уверам во искрените намери на овој предлог затоа што ова беше предложено и од страна на ВМРО-ДПМНЕ и практично ова што е доставено до вас е 99% од предлгоот што ВМРО-ДПМНЕ го предлагаше во 2007 година. И тогаш и сега се отвора дилемата дали тогаш на ВМРО-ДПМНЕ тој предлог му служеше само за маркетиншки цели, да изманипулира со претставниците на етничките заедници, или пак сега кога практично истиот се предлага, а ВМРО-ДПМНЕ не го прифаќа.

Исто така сакам да потенцирам дека во денешната дебата некои од вас колеги од ВМРО-ДПМНЕ истакнаа дека за еден ваков закон треба да има повеќе консултации, повеќе дијалози, па дури и лидерски средби. Истото прашање сакам да ви го поставам и на вас, дали во 2007 година некој од ВМРО-ДПМНЕ, за предлогот што го достави и кој служеше за пазар со етничките заедници, побара лидерски средби, побара дијалог, или вака ладно го доставивте во процедура, во рамки на Собранието на Република Македонија.

Со овие измени што ги предлагаме се избегнува манипулирањето на гласовите на етничките заедници. Без овие измени актуелниот Изборен законик исто така предвидува само парцијална демократичност и транспарентност во однос на правичната застапеност на сите етнички заедници, а тоа дефинитивно ќе има и влијание, меѓутоа исто така ќе има и огромно влијание врз динамиката на спроведување на самиот изборен процес, затоа што тој е диктиран од новиот Изборен законик.

Малата застапеност на помалите заедници отвора можности за манипулација во корист на одделни политички партии. Тука ги вклучувам најголемите политички партии, како што е ВМРО-ДПМНЕ и СДСМ, значи и ние се ставаме во овој кош и сакаме искрено да им помогнеме овие етнички заедници да имаат свои претставници, загарантирани места во законодавниот дом. Затоа малите етнички заедни ќе можат да си обезбедат место во Собранието преку редовни изборни процедури. Избраните кандидати обично се претставници на лимитирано гласачко тело и немаат кредибилитет на претставници на етнички заедници. Помалубројните заедници тешко дека добиваат претставник во избраниот кандидат кој најчесто добива поддршка само од неговите партиски следбеници и најчесто потпаѓа под влијание и калкулации на политичките чинители на мнозинската заедница.

Вториот предлог за кој би сакал да кажам е делот што се однесува на промената на составот на избирачкиот одбор.

До сега, како што и вие знаете во составот беа петте члена предвидени со три члена од јавната администрација и по еден претставник од позицијата и од позицијата, во зависност од избирачките места.

Измените кои ги нудиме се од практичен карактер каде што системот 3+2 го заменуваме со систем 1+4. Тоа значи дека претседателот на избирачкиот одбор треба да биде од јавната администрација додека пак за сите други 4 члена бараме да бидат претставници на политичките партии. Тоа го бараме поради лошото искуство кое досега го имавме и во парламентарните избори во 2008 година, предвремените, меѓутоа и во 2009 година, посебно истакнато во последната година каде што ВМРО-ДПМНЕ, пред се заради своите партиски интереси и вработувањето во партиската администрација, а сведоци сме дека во последната година и повеќе се вработени над 30 илјади партиски војници кои седат дома и земаат плата, ќе бидат злоупотребени во избирачкиот процес. Значи претпоставуваме дека, искуството ни го кажува тоа, бидејќи раководителите на различни органи, министрите ги тераа во минатото да прават списоци на луѓе кои ќе ги носат изборите дека ќе бидат злоупотребени за партиски цели и интереси, што дефинитивно може да се предвиди како еден можен фалсификат на следните парламентарни избори, меѓутоа и еден вид притисок врз граѓантие на Република Македонија.

Затоа, колеги од ВМРО-ДПМНЕ, СДСМ предлага да се изврши корекција во овие два сегменти што ги предлагаме во овој Предлго закон и се надевам дека ќе се надминете, ќе докажете дека искрено сакате да има претставници на етничките заедници, загарантирани места во овој парламентарен дом и ќе го поддржите овој закон. Благодарам.

Светлана Јакимовска: Благодарам и јас.

Има збор Игор Ивановски, повелете.

Игор Ивановски: Благодарам.

Мислам дека вечерва односно денес е одличен момент да се разговара за Изборниот законик, бидејќи ова е прва фаза и ја носиме потребата од негово донесување, апропо сите оние вештачки дилеми што дел од колегите се обидуваат да ги наметнат, дека не сме непосредно пред избори, дека нема потреба сега да дебатираме итн. Напротив, токму затоа што не сме непосредно пред изборите, можеме со многу пообјективен пристап и рационално да разговараме за донесување на нов изборен законик во консензуална атмосфера со реална парламентарна но и вон парламентарна дебата која требаше да ја организира Министерството за правда, но не ја направи ниту едната ниту другата.

Да ве потсетам дека иницијативата за промена и донесување на нов изборен законик беше веднаш по катастрофалните избори, предвремени парламентарни избори во 2008 година. Патем речено, ако некој од ВМРО-ДПМНЕ зборува за одговорна влада, сетете се што направивте во 2008 година. Кога бевме пред портите на НАТО, вие распишавте избори и тогаш имавме катастрофални избори, со пукање, со повредени лица, со полнење на кутии. Јас тоа лично го знам бидејќи бев претставник на мојата партија во Изборната единица 6 каде што некои незаконски активности од изборен карактер ги правеа, што би се рекло и на албански и на македонски, барабар и ВМРО-ДПМНЕ и ДПА во тој временски период. За жал, после две години истата Влада на Никола Груевски не предложи нов изборен законик кој ќе биде резултат на промени внатре, како во делот на препораките на ОБСЕ и ОДИХР, така и во делот на останатите политички одлуки. Од тие причини, не заради еуфорија туку напротив. Многу рационално СДСМ го предложи овој нов изборен законик и тој има условни три дела.

Првиот дел е инкорпорирање на препораките на ОБСЕ и ОДИХР за да не ни се случат проблемите што еклатантно се случуваа во 2008 година кога ВМРО-ДПМНЕ дозволи, пред се  Министерството за внатрешни работи и Гордана Јанкуловска, да се внесува оружје на избирачки места, да се полнат кутии, да се прават закани и притисоци итн, но исто така да се корегираат дел од проблемите што се јавија и на локалните и на претседателските избори, што не треба да ги заборавиме. Токму на тие избори продолжи да функционира востановената машинерија на ВМРО-ДПМНЕ каде што со притисоци пред изборната кампања, или со закани и поткупувања во изборната кампања заклучно со денот на изборите, се влијаеше на изборниот резултат.

Така, на лидерски средби посветени на таа проблематика имавме можности да слушнеме за избирачки ливчиња со кршења, со тријаголници, со коцки, со бележење на портокалови знакчиња што на луѓето требало да им бидат како потврда за да ги добијат примените пари, а дека гласале заокружувајќи ја ВМРО-ДПМНЕ. Тоа беа избори на кои Центарот за социјални грижи укинуваше или доделуваше социјална помош, шумската полиција не казнуваше а Македонски шуми делеа дрва на ангро, само да се гласа за ВМРО-ДПМНЕ и нејзините кандидати за градоначалници. Тоа се едни од крупните системски проблеми, ако се продолжи и законски да се легитимира или да не се санкционира доволно ваков тип на избори во Република Македонија.

Вториот момент е дијаспората за која апсолутно нема да зборувам детално бидејќи и самата власт на ВМРО-ДПМНЕ сеуште не е подготвена да спроведе гласање во дијаспората. Јас разбирам дека тоа ви беше еден трик во вашето предизборие во 2006 година, ветувањето дадено во дијаспората да го остварите на тој начин што ќе ги преточите во изборен закон. Меѓутоа формално го направивте. Добро ама, ако сега, колеги, говориме за еднаквоста при гласањето за кое вие меѓу останатото спомнувате и со овие законски решенија што ги имате во делот на дијаспората, не овозможувате еднаквост на гласање, така што Македонецот во Берлин ќе гласа на 10 минути од својот дом, ама тој што живее на пример во Франкфурт, ќе треба да си плати авионска карта и да патува 700 км до Берлин за да може да гласа. Тој не е еднаков во гласањето како граѓанинот во Република Македонија, така и внатре во државата во која живее. Токму затоа се обидуваме со нашите предлог решенија да овозможиме и полесен пристап за гласање во дијаспората, но пред се еднаков пристап во настапот на политичките партии од Република Македонија во лобирањето во делот на дијаспората.

Клучната трета работа е воведувањето на загарантирани етнички квоти за припадниците на помалите етнички заедници.

Колеги од ВМРО-ДПМНЕ, имам сериозен проблем кога вие говорите со загрижен тон за уставноста на некое законско решение. Вие колеги имате изгласано толку многу закони што паднале на Уставен суд што вие сте го изгубиле политичкиот кредибилитет да говорите за уставност на некое законско решение. Сетете се колку закони вие лично сте поддржале како предлог на Владата, а кои после месец-два паднале на Уставен суд, или пак изјавата на вашиот шеф Груевски кој рече дека нема да ја почитува одлуката на Уствниот суд и Скопје 2014 ќе продолжи да се гради и покрај тоа што Уставниот суд укина дел од уредбите на Општина Центар и на останатите институции.

Втората работа се две лаги што сакам веднаш да ги разобличиме. ВМРО-ДПМНЕ нема проблем со предлогот на СДСМ. Вие не сакате етничките заедници да имаат загарантирани квоти. Да ве потсетам дека првото решение кое го доставивте не ни дојде на расправа во ова Собрание, не затоа што СДСМ не сакаше, туку затоа што вашиот коалициски партнер го блокираше со донесување на 5000 амандмани. Таму е причината за прекинување на дебатата за гарантираните етнички квоти, а не во СДСМ. Ние тогаш го баравме она што сега вие го имате во ваши раце, а тоа е низ една кредибилна парламентарна и поширока јавна дебата да дојдеме до решение, а не како  тогаш што вие го направивте, го дадовте решението без никого претходно да консултирате. Од тогаш поминаа цели три години, се дискутираше во Собранието, надвор од Собранието, во стручната, во експертската, во правната јавност. Еве ја јавната дебата. Повеќе од ова што ние го предложивме во овој момент не може да се смисли, ниту пак тоа да биде подобар резултат и политички компромис помеѓу партиите, бидејќи една разлика или специфики има Изборниот законик за разлика од останатите закони, а тоа е дека мора да биде донесен со консензус. Кога го предлагавме ова решение етничките заедници да имаат загарантирано 10 места без притоа да имаат формална обврска или право да гласааат по Бадинтер, мислевме и на можноста етничките заедници да имаат пред се 10 места, но и да биде прифатливо за сите политички партии. Ако е прифатливо тоа за СДСМ, ако вие сте го предложиле во 2007 година, значи и за вас е прифатливо. Ако ДУИ на еден или на друг начин се согласува со овие позиции, тогаш што е проблемот да го прифатиме, вашата суета дека СДСМ го предлага, или пак, што мислам дека е поточно, вашиот страв да избегаат од контрола претставниците на вашите претседатели на етнички партии во Република Македонија застапени во овој момент во Парламентот.

Да ве потсетам, во овој момент има 4 претставници на партиите на помалите етнички заедници, не броејќи ги оние што дошле од листите на СДСМ или ВМРО-ДПМНЕ, што се произнеле како припадници на етнички заедници. Ние предлагаме да биде 10, или 2,5 пати повеќе. Впрочем самиот концепт на Бадинтер е на ивица на уставноста. Што значи Бадинтеровото правило на гласање? Еден претеник, само што е етнички заедница да може да гласа два пати, или пак да биде различен од оној што е доминантно претставник. И тоа е на ивица на уставноста, ама политички е прифатливо бидејќи е концепт на функционирање во Република Македонија и е добар и мора да остане и да се штити.

Зошто се плашите од Бадинтеровото гласање кога се донесе закон, листа на закони што се гласаат со Бадинтер. ВМРО-ДПМНЕ ја блокира работата на Комитетот за односи меѓу заедниците, не СДСМ. Оттаму стравовите на ДУИ зад кој се крие ВМРО-ДПМНЕ, не претставуваат ништо освен алиби на ВМРО-ДПМНЕ да не се донесе овој изборен законик преку загарантираните квоти на етничките заедници. Тоа е добро да се направи за да се оттргнат претставниците на етничките заедници од партиските стеги на било која партија и да бидат одговорни пред сопствениот електорат и да се борат. На крајот на краиштата за се е клучна политичката волја.

Бев надљудувач од име на Советот на Европа на последните парламентарни избори во БиХ, држава после војна, со еден од најсложените модели за гласае во Европа. Немаше ниту еден инцидент, со најсложен модел, со хетерогена етничка структура, со војна разделена и поделена држава. Тоа е резултат на добра политичка волја. Во Македонија, и со најидеални решенија што не сакате да ги прифатите, без политичка волја, секогаш ќе имаме проблеми. Благодарам.

Светлана Јакимовска: За реплика е пријавен господинот Александар Николоски, повелете.

Александар Николоски: Благодарам.

Би сакал да реплицирам во три дела од говорот на господинот Игор Ивановски.

Прво, во однос на инцидентите во 2008 година, би сакал да потсетам на улогата на ВМРО-ДПМНЕ и политичка и после тоа во рамки на институциите.

По однос на политичката, би сакал да потсетам дека ние сме прва политичка партија која реши своите најпроминентни членови и раководители во рамки на партијата, значи членовите на извршниот комитет, членовите на централниот комитет, министрите, пратениците, директори на јавни претпријатија именувани како предлог на ВМРО-ДПМНЕ, да одат во повторувањето на изборите на најкритичните точки. Јас на пример бев во селото Чифлик во општина Тетово. Тоа е 2008 година по однос на она што како политички гест го направивме.

По однос на институционалниот гест, би сакал да потсетам дека сите оние кои правеа инциденти беа соодветно санкционирани односно против сите  Министерството за внатрешни работи поведе соодветни постапки што после тоа судовите и обвинителството како независни институции, си ги преземаа. Така што ние имаме многу јасна улога по однос на тоа што се случуваше во 2008 година. Истото го повторивме и во 2009 година, во вториот круг на изборите и локални и претседателски, без разлика што сите имавме ангажмани во општините од кои доаѓаме, отидовме онаму каде што сметавме дека е најкритично, на пример јас бев во селото Франково струшко. Така што тоа говори за еден многу јасен политички однос на ВМРО-ДПМНЕ, на кој начин самите сме покажале дека треба да се спроведуваат фер и демократски избори и подржувам секој предлог што ќе биде во насока на подобрување на легислативата, со цел постигнување на пофер и подемократски избори. Но, исто така сметам дека примерот што го направивме ние треба да го следат сите политички партии со цел да имаме јасно искажана политичка волја и на терен дека сакаме да го направиме тоа.

По однос на дијаспората, знаете дека правото на гласа се изразува само во дипломатско конзуларните претставништва бидејќи тие претставуваат територија на Република Македонија онаму каде што државата ги претставува и во таа насока можеби треба да се размислува за отворање на повеќе конзуларни претставништва на Република Македонија, таму каде што имаме наша дијаспора, макар и привремени, каде што би можеле граѓаните да гласаат. Во таа насока би сакал да ги поддржам размислувањата што се искажани во предлозите.

И третиот дел во однос на уставноста, мислам дека е некоректно да говорите за ова парламентарно мнозинство дека ова мнозинство ги гласа законите кои ги сруши Уставниот суд, имајќи предвид дека се работи за јасно мотивирани политички одлуки на Уставниот суд кои сакаат да постават паралелен систем на носење на одлуки во Република Македонија, дерогирајќи ја волјата на граѓаните. 
Светлана Јакимовска: Благодарам.

За контра реплика е пријавен господинот Игор Ивановски, повелете.

Игор Ивановски: Колега Николовски, не е точно, не сте прва партија кој што ги прати своите највисоки претставници вклучително и пратениците на избирачки места. Тоа го направи СДСМ 1999 година, имате жив сведок тука, тоа е Тито Петковски за претседателските избори. Нашите пратеници беа на избирачките места ама за разлика од вас и вашите колеги тие се вратија со искршени заби, фрактури на рацете, на главите и на нозете. Тоа е разликата. Но не е клучната работа вие да се појавувате во повторените гласања и да демонстрирате дека имате политичка волја. Од кога не сте покажале политичка волја да спречите инциденти. ВМРО-ДПМНЕ во 2008 година ги имаше сите институции како и сега, полиција, ДИК беше во ваше мнозинство, Министерството за правда и вие дозволивте да има напади, да има пиштоли, да има пукање, да има полнење на кутии и после ќе се појавеше, не знам, Силвана Бонева на некое избирачко место и видете чудо, тоа било политичка волја за добри избори. Бељата беше направена и продолживте да ја правите во 2009 година само што изостанаа пукотниците. Сето друго беше исто. Благодарам.

Светлана Јакимовска: Благодарам.

Има збор госпоѓа Бендевска Веска, повелете.

Весна Бендевска: Благодарам.

Почитувани колеги, дајте да ги симнеме маските, односно кога ВМРО-ДПМНЕ ќе ги симне маските? Немате аргументи против нашиот предлог за измени на избирачкиот закон, барем не аргументи што држат вода. И тоа ви е јасно, прво вам и затоа претпоставувам младиот колега Александар Николовски замина од салата. Меѓутоа, ајде да говориме отворено бидејќи одговорноста ја споделуваме сите има ли потреба да се говори за измени на постоечкиот Изборен законик. Мислам дека тука со консензус одговорот од сите нас ќе биде да. Да, поради резулатите на терен што ги покажа овој Изборен закон на последните парламентарни и претпоследните парламентарни избори. Има потреба од измени. Јас би говорела за 4 клучни позиции кои ги нудиме во нашите предлог измени. Се друго е помалку важно. Прво, дали треба, или не треба да им гарантираме квоти на помалите етнички заедници. Второ, дали треба, или не треба да гласа дијаспората. Трето, каков треба да биде и изгледа составот на избирачките одбори и четврто многу жалам што во овој момент седницата не ја води најповиканиот господинот Трајко Вељаноски треба да даде одговор зошто смета дека нашиот предлог за формирање на анкетна комисија која ќе треба да го испита постечкиот избирачки список тој никако да го стави на точка на дневен ред, а разбирам зошто Вељаноски во овој момент не е тука бидејќи  претпоставувам и самиот знае дека  оваа точка мора да се допре и еднаш конечно мора да излезе јасно на виделина да проговори зошто грубо ги крши одредбите од Деловникот  и конечно и Законот за Собрание. Ќе почнам со првото, па колеги ако сами се чуствувате автори на идејата за загарантирани мандати на помалите етнички заедници, тогаш каде е проблемот. ВМРО-ДПМНЕ сака да ни понуди аргумент дека  сте загрижени за уставноста, на она што значи кој припадник, кој пратеник од помалите етнички заедници ќе има право на Бадинтер, или не. Класична и ноторна лага колеги. Па ВМРО-ДПМНЕ има двотретинско мнозинство, на Комисијата за политички систем, го повикува Илија Димовски да го напише амандманот каде што не се согласува заради неуставноста на одредбата околу Бадинтер и знаете што ќе се случи, пратениците од ВМРО-ДПМНЕ сигурно ќе го гласаат амандманот, меѓутоа јас во име на СДСМ ветувам подршка и тој амандман ќе помине. И значи, аргументот дека сме понудиле неуставни измени ви паѓа во вода, не ви држи место. Двотретинско мнозинство ви обезбедува било каков ваш предлог амандман да помине во нашиот предлог закон. Ако сите се согласуваме дека помалите етнички заедници кои се 10% од вкупното население заслужуваат со 10% претставници во ова Собрание каде е проблемот. Зошто ВМРО-ДПМНЕ нема да го предложи законот. Во мислењето од Владата по нашите понудени измени стои дека во тек биле подготовки за измени на Законот предложени од министерот за правда Михајло Маневски. Каде ви е вториот аргумент со кој не убедувате  дека сеуште стоите зад вашата одредба дека сакате да подржите десет гарантирани квоти за помалите етнички заедници. Во предлог нацрт законот што Маневски го понуди нема такво право. Кој од ВМРО-ДПМНЕ, дали сега веќе отсутниот директор на Центарот за комуникации на ВМРО-ДПМНЕ ќе излезе на прес и ќе каже, се извинуваме на сите коалициони партнери кои ги застапуваат српската, ромската, турската и бошњачката заедница, а се наши коалициони партнери ги излажавме. ВМРО-ДПМНЕ отстапува од својот став помалите етнички заедници да бидат претставувани во Парламентот. И тоа е чесно и тоа е одговорно конечно. И јас верувам дека секој политички став може во одреден период да биде изменет. Очигледно е дека ВМРО-ДПМНЕ отстапил од својот првичен став со кого ги прибра во 2006 во коалиција припадниците на сите помалите етнички заедници. И доаѓаме конечно до вистината. Од што се плаши ВМРО-ДПМНЕ или кој е вистинскиот аргумент зошто не понудите барем во прво читање подршка на нашите предлог измени. Јасно е. ВМРО-ДПМНЕ се плаши од избори, бидејќи на ВМРО-ДПМНЕ секој ден му се случуваат блокади, денес тутунарите, пред извесно време лозарите, пред извесно време млекарите. Па професионалните војници, па премрзнатите стечајци. ВМРО-ДПМНЕ јасно ви е дека немате веќе подршка од граѓаните. Во овој момент се надевате единствено на подршка од мноизнството во составот на избирачките одбори. Тројца претставници од државната и јавна сега веќе комплетно вмроизирана. Сте дале нешто ситен дел се разбира и на вашиот коалиционен партнер ДУИ. На нивна подршка се базирате и јасно ќе биде дека предлог измени на Изборниот закон нема да  се случат, барем не се додека ви стои опасноста над глава што се вика предвремени парламентарни избори. Многу е чесно и многу е одговорно тоа да го признаете. Бидејќи ќе ве потсетам, а и сите колеги што ја напуштија салата избирачкиот список и прочистувањето нема да го дозволите, бидејќи никогаш веќе нема да добиете доверба од граѓаните барем не онаква каква што ја добивте сосема заслужено во 2006, но и благодарение на одличната организација на тие избори од тогашната власт предводена од СДСМ. 2008 и 2009 година сепак ВМРО-ДПМНЕ се одлучи да излезе на избори без прочистен избирачки список. И на сите вам ви е јасно дека постои  во овој избирачки нереално висок список над 1.700.000 избирачи околу 150 илјади фантомски гласови. И јасно ми е како што и на се поголем број на граѓани им е јасно варијантата да се спаси власта ВМРО-ДПМНЕ ја гледа во партизираната јавна и државна администрација која упорно ја форсира особено преку роднински вработувања. Еве ќе земам пример. Неќни гласавме,  вработена од Собранието, инаку најблиска соработничка на Владимир Ѓорчев, практикант на ВМРО-ДПМНЕ  сега веќе во редовен работен однос, меѓувреме да стане и член на Комисија за заштита од дискриминација, госпоѓата не само што зема плата, туку ќе зема и над 40 илјади денари месечен паушал за учество во таа Комисија. Јас не се сомневам дека госпоѓата како претседател на избирачки одбор на едно изборачко место и тоа како ќе работи во корист на изборна манипулација на ВМРО-ДПМНЕ. Во тоа не се соменавам јас. Е сега, замислете како ВМРО-ДПМНЕ очекува победа. Со сите роднини, пријатели и партиски војници кои ги примивте, а се над 30 илјади. 30 илјади членови на избирачки одбори и само тие ќе треба да ви ја одработат, претпостаувам изборната победа во која и вие не верувате, бидејќи да верувавте кога предложивме распуштање на овој  парламентарен состав ќе гласавте за. Ако им верувавте на анкетите. ВМРО-ДПМНЕ немаше да има дилема од позиција на власт која верува во себе и подршката на граѓаните да оди повторно да си го провери сопствениот рејтинг пред граѓаните. Јасно ми е, затоа ќе ми дозволите само да го поздравам сега во овој момент отсутниот претседател Вељаноски, да го потсетам на предизборниот период на парламентарните избори 2002 година кога тогашниот наш портпарол сега потпретседател на Собрание колегата Макрадули го обвини лично Трајко Вељаноски за главен фалсификатор и соучесник во сценариото на кражба на околу 14.500 избирачки легитимации како  подсекретар во Министерството за правда. Тогаш господинот Вељаноски не даде одговор, немојте да ви се случи да ве лаже умот повторно да го активирате сценариото кое ви успеа на претседателските избори 1999 година, а се обидовте и ќе се обидувате да го повторувате се аналогно на она што значи драстично паѓање на вашиот рејтинг. Благодарам.

Светлана Јакимовска: За реплика е пријавен господинот Васко Шутаров, повелете.

Васко Шутаров: Благодарам почитувана госпоѓо потпретседател.

Имав впечаток дека пратеничката Бендевска не е  консултирана во подготовката на овој Предлог закон што СДСМ ни го испрати на нашите работни маси. И навистина жалам заради  тоа. Сметам дека како претседател на Анкетната собраниска комисија можела малку повеќе да допринесе и да го поправи овој, дефинитивно сум убеден, прошверцуван закон во Собранието. Ова е класично прошверцуван закон со кој што им се фрла ракавица на помалите етнички заедници за да направите од нив десет англиски кралици и тоа е целата поента. Значи да им дадете право да бидат бирани, да бират, но без право да одлучуваат. И тоа ви го кажаа во лице. Но, освен оваа фројдовска грешка што и вие ја направивте, се задржавте токму околу блефот, околу овие десет загарантирани  места што демек ќе им ги дадете на помалите етнички заедници. Знаете што ми е исклучително важен момент во овој предлог закон, дури ќе го апострофирам сега и затоа заклучувам дека вие не сте учествувале за жал во подготовката на овој закон. 

Во членот 42 нудите нешто што сметам дека е умесно и во секоја демократска земја просто нешто што и не мора да се наметне во законска материја. Во членот 42 став 3 никој не го спомна, вели, не е дозволено учество на малолетници во платено политичко рекламирање. Од кога тоа  почитувана Бендевска, гледам мавтате со рака и тоа го сметате за сосем не битно. Ова е покајание на грешните? Па вие пред два месеца не бомбардиравте со видео спотови во кои што не само употребувавте деца, употребувавте тоа што е најголем грев, социјално ранливи категории на групи граѓани, луѓе со тешко решливи проблеми, вие ги употребувавте, ги рекламиравте во ТВ-спотови, почитувана Бендевска. Ако веќе сте ги спомнале малолетните лица, зошто не ги спомнете и социјално ранливите категории групи граѓани кои што со индигнација ги отфрлија вашите рекламирања на медиумите што ги имавте пред неполн месец дена. Жал ми е што не ве вклучиле во работната група во подготовката на овој предлог закон дефинитивно пишуван на брзина и пишуван на колено. 

Светлана Јакимовска: Благодарам. Контра реплика госпоѓа Бендевска Веска, повелете.
Весна Бендевска: Кога на дебата за избирачки закон, пратеникот Шутаров ќе говори за злоупотреба во маркетиншки цели на малолетници, пиши пропало. ВМРО-ДПМНЕ остана без компас. Првите три реда се празни со чест на исклучокот што го прави колешката Дулиќ, прв човек што седи во четвртиот и единствен е колегата Шутаров, така ВМРО-ДПМНЕ бега да ни го соопшти главниот аргумент зошто се откажува од она што им ветуваше на помалите етнички заедници и кога ги прибра во своите коалициони редови, а им вети десет загарантирани квоти. Затоа претпоставувам дека ниту колегите од помалите етнички заедници денес не присуствуваат на оваа дебата.  Господине Васко Шутаров, ајде да ве прашам, дали сте спремни да го подржите првото читање, а во второто читање јас и вие да дадеме заеднички амандман на она што значи обезбедување на Бадинтер на секој припадник на помалите етнички заедници. Дали Шутаров е спемен за тоа?

Светлана Јакимовска: Благодарам 
Има збор госпоѓа Шекеринска Радмила, повелете.

Радмила Шекеринска: Благодарам.

За да не умре комплетно дебатата јас ќе се надоврзам на ова што го постави како прашање колешката Весна Бендевска. Не. Васко Шутаров и другите пратеници од ВМРО-ДПМНЕ не се подготвени да дадат зелено светло за добра промена на Изборниот закон кој  во второ читање можеме да го направиме уште подобар. Не се подготвени заради тоа што во изминативе месеци и години единсвеното нешто што се шверцуваше не се законите предложени од опозицијата, туку ветувањата кои што ВМРО-ДПМНЕ и Груевски ги даваа и лево и десно. Затоа нив ги нема, затоа што обично шверцуваните стоки преку ноќ ќе исчезнат. Па ќе исчезне ветувањето дадено на помалите етнички заедници дека не денес, не во 2010, не во 2009, туку во 2008 година пред изборите Груевски ќе им обезбеди загарантирани места. Со тоа не СДСМ и не сегашната опозиција туку Никола Груевски и неговото парламентарно мнозинство ја купуваа политички наклонетоста на одредени партии и се трудеа да ги купат наклонетоста и гласовите на одредени помали етнички заедници.

Господа пратеници, тоа што го направивте не беше шверц, тоа што го направивте беше измама и кражба. Вие ветивте нешто што денес тврдите дена не може да се реализира. А притоа не собирате ни доволно доблест, храброст, чесност па да кажете, заборавете го тоа што го ветивме, нема да го реализираме. Мислам дека на целата јавност и на сите нас ни станува јасно дека се работи за лага вредна неколку мандати само кога ќе го прочитате мислењето  кое што го потпишал претставникот на Владата на Груевски. Само прочитајте го уште еднаш и ќе ви стане јасно, дека Владата нема, ниту сака да најде решение на овие проблеми. Така, ќе чуете дека законот кој што го предлага опозицијата треба да се промени, ама Владата имала подобар зајак во ракавот и тогаш ќе ви го објаснуваат целиот процес на носење на владин закон за измена на овој изборен кодекс кој што почнал уште во, замислете јули 2009 година, еве го 2011 никако тој закон да го види светлото на собраниската дебата. Кога ВМРО-ДПМНЕ имаше план како тогаш во 2007 почетокот на 2008 година, знаете како ни беше доставен законот, знаете за колку време  беше подготвен, ноќе, со архивски број не знам кој во не знам колку часот, после 16,00 часот, го предложи законот во скратена, итна, најитна процедура. И тогаш дојдоа оние 4 илјади и кусур амандмани на ДУИ па тие го спречија донесувањето на законот. Инаку, ВМРО-ДПМНЕ мислевте дека ќе правеше консултации, мислите дека ќе правеше консензус, па ајде да немаме илузии единственото нешто што ВМРО-ДПМНЕ тогаш го направи е да создаде атмосфера и за тепачка да го спречи целиот тој процес на разговарање за вистинските теми. Е сега, овој пат Владата тргнала поинаку. Од 2009 година го прави законот, во јуни 2010 година наводно направиле некоја работна верзија, направиле работен текст и дури на 17 ноември го пуштиле кај претставници на  политичките партии, пазете. Година и кусур се работи законот кој што ќе се однесува за, пред се, гласачите и за политичките партии, а притоа повеќе од година дена не прашале за мислење ниту една политичка партија која ќе учествува во процесот. И што се случува, до 17.11. до 20 декември минатата година законот не се пушта дури ни во ОБСЕ, т.е. ОДИХР во Варшава. Неколку пати според информациите ОБСЕ ја опоменувал Владата дека се подготвени да дадат експертиза, Владата не го испраќала законот. Затоа, дури и денеска, до ден денешен министерот за правда не даде одговор на прашањето кога го испрати Владата овој закон за експертиза и зошто толку долго време се чекаше? Што калкулира Владата? Зошто го криеше Законот? 

Интересно е дека Владата се одлучи да го испрати законот на, тн., експертиза, а притоа не направи ниту една лидерска средба или било каква консултација, барем со партиите што се во Собарнието, за да во Варшава испрати текст што е барем базично усогласен помеѓу партиите. И, што ќе се случи сега? Сме го виделе овој филм  сто пати. Ќе стигне некое мислење, Владата ќе мавта со мислењето, ќе гледа, ако може, опозицијата да не ги прочита баш речениците што се кажуваат, туку ќе тврди дека имаме мислење позитивно, ајде да го усвоиме законот. Е, така, колеги пратеници не се усогласува Изборниот законик. Така не се прави Изборниот законик, усогласен со препораките на ОБСЕ. 

Ако му веруваме на Михајло Маневски кога тврди дека законот е усогласен или ќе биде усогласен со препораките на ОБСЕ и ОДХР, знаете колку пати ќе имавме до сега таков закон? Секогаш кога го менува законот, тој вели - ова е согласно препораките. И, секој пат изборите што ги организира тој и неговата влада се полоши од претходните. Ова е сценарио за повторување на таквата ситуација, а не сценарио за промена на тој проблем. Затоа, колеги пратеници, мислам дека многу, многу малку време потрошивте на анализа на суштината на предлогот што дојде до поизицјата. Затоа што реално, малку забелешки можевте да ставите. Единствената забелешка што ја имате е дека, внимавајте, законот не може да се применува бидејќи нема да има соодветна примена на Бадинтер. Па дајте предлог, измена, амандман во втората фаза и ете го и Бадинтер и ќе го решите и за тоа ќе бидеме отворени. И може да се најде решение. Меѓутоа, што и како можете да го браните предлогот на Владата веќе испратен за Варшава, во кој што нема ни гарантирани места. Вие велите проблемот со гарантирани места во овој предлог е што не е решен Бадинтер. А како е решен Бадинтер во предлогот на Михајло Маневски и Груевски во кој нема ни загарантирани места и како преку ноќ, вие, откако ОБСЕ и ОДХР ќе дадат мислење, како после тоа, шверцерски ли ќе ги вметнете загарантираните места? Како? Ако е тоа една од клучните промени во Законот, зошто таа промена не е испратена во Варшава? Зошто за неа не сте побарале мислење од ОБСЕ и ОДХР? 

Нешто овде лошо мириса. Мислам дека не е во ред за вака важен закон вака да глумите импровизација. Јас сум убедена дека ова не е импровизација поради невнимателност. Ова е импровизација заради лоша намера и лоша политика. Немате решение на проблемот заради тоа што ветивте и на едни и на други работи што се контрадикторни. Едно им ветивте на помалите етнички заедници, друго им ветивте на ДУИ. И сега, како да се реши? Така што ќе молчите и ќе праќате тајно закон во Варшава во кој што за најбитното прашање немате ниту збор. 

Прво, дали сте или не сте за загарантирани места и ќе го доведувате во ситуација еден од вицепремиерите да вели вака: Имајќи го предвид начинот на подготвување и донесување на Изборниот законик секако дека ова прашање на загарантирани места заслужува посебно внимание и по истото треба да се отвори расправа. А, при тоа ни вели дека не треба да го носиме законот, затоа што ист таков, речиси, веќе го подготвува Владата и го испратила во Варшава. Па, ако е ова толку важно прашање за што треба да се дебатира, зошто до сега, година и половина, Владата не отвори дебата? Зошто не викна на консултации помеѓу политичките партии? Се се ова ситници што покажуваат дека Владата за ова ќе има погрешна политика. Или, што е најтрагично, ќе глуми дека нема политика. Мислам дека прашањата што се покриени со нашиот закон, а тоа е како да го направиме изборот на пртеници чесен, како да го направиме финансирањето на кампањите да биде транспарентно, како да обезбедиме гласовите на луѓето во дијаспората и ДКП-а, да се одвиваат не хаотично, туку организирано и под контрола, како што се прави контроли во Македонија. Се се тоа прашања од кои што сака да избегне власта. 

Власта не сака, прво, да има избори. 

Второ, не сака тие избори да бидат чесни. 

Се плашев, кога овие денови прочитав дека Казакстан се подготвува за референдум, 20 години ќе му го продолжи мандатот на сегашниот претседател. Бидејќи малку работев на изборите во таа област, и во Киргистан имаше такви иницијативи сега е заразно истото го прават во Казакстан, се плашам, какви идеи може да добие премиерот и владината коалиција. По овој начин на одбивање на добриот предлог од опозицијата, ни покажува дека намерите на власта не се чесни. Благодарам. 

Светлана Јакимовска: Благодарам. 

за реплика е пријавен господинот Шутарев Васко повелете. 

Васко Шутарев:  Запрепастен бев и јас почитувана колешке Шекеринска Јанковска кога не видов во предлогот на законот ниту една фусноста за вашиот лидер претседателот на СДС. Мислев дека ќе му доделите некоја од вечните улоги во Предлогот на законот. Веројатно тоа го чувате за амандманска расправа. 

Околу функционирањето на коалицијата, Извештајот на Европската комисија за 2010 година, кажува како коалицијата функционира, повеќе од добро. Оценката за изборите за локалните и претседателски избори 2009 година е многу јасно, во еден пасус е кажано дека изборите беа направени онака како што треба да бидат направени, без посебни забелешки. Околу тоа не знам зошто ви беа овие несувисли коментари. Барем вие сте добар читач на извештаите на Европската комисија. На Македонија не од вчера, не од завчера и не до утре, на Македонија 20 години и треба добар Изборниот законик што филигрански точно ќе ги дефинира комплетно правилата на игра за Република Македонија да може лесно да истрча европски избори. Но, филигрански прецизно закон не се прави како што вие направивте. Во Собрание ни пуштивте закон во кратки панталони. Вие тоа добро го знаете. Да истрча, едно законче во кратки панталони, прошверцувано од некаде, можеби од Варшава. Нема разлика помеѓу Предлогот на закон што вие го испративте, освен додавањето на гласање по принцип на Бадинтер, што е гаф невиден и што предизвика уште дополнителни констернации на помалите етнички заедници. Вие удирате, наместо филигрански прецизен закон, вие удирате по лимен барабан, повикувајќи ги помалите етнички заедници, демек вие сте таа широката партија, коалиција што може да ги придобие и што ќе има чувство и сенс за нивните прашања. И си играте мајтап со тој принцип. Си играте мајтап во член 2 став 4 во кој што велите дека ќе направите од нив “англиски кралици“, што ќе гласаат, ќе имаат право да бидат гласани, но нема да одлучуваат по ниту едно суштинско прашање дефинирано од Охридскиот рамковен договор. ќе извинете, вие вашиот веш сега го суште во туѓи дворови. И, помалку, со Охридскиот рамковен договор си играте невиден мајтап. Денешните пораки од евроамбасадорот и од сите беа дека Охридскиот рамковен договор и понатаму претставува кондицион син екванон на соживотот во оваа држава. 

Бизмарк, веројатно и вие сте го читале, има една изјава што и ден денес се цитира дека кога се подготвува еден закон тоа личи на подготвување на колбас. Најдобро е да не гледате како се подготвува. Подобро да не гледате како сте го подготвувале овој закон. 

Светлана Јакимовска: Благодарам. 

Контра реплика госпоѓа Радмила Шекеринска, повелте. 

Радмила Шекеринска: Не можам да ја разберам фасцинацијата на пратеникот Шутаров со веш, меѓутоа секој втор пат кога реплицира се служи со истата реплика. Мислам дека не е во ред во Собрание на тој начин да дискутираме. 

Меѓутоа, сите овие многу зборови беа со цел да скријат една до две суштински работи. Главната работа е да го скријат фактот дека ВМРО ДПМНЕ после четири години лажни ветувања за загарантирани места испрати закон на експертиза во кој нема ниту „з“ од загарантираните места за етничките помали заедници. Нема никакво решение. Не лошо, никакво решение. 

Втора работа, апсолутно не се согласувам дека дури и пратениците да се англиски кралици, јас не мислам дека сум англиска кралица а не гласам според Бадинтер. Гласам за 1001 закон што се многу важни за граѓаните на Република Македонија и за Македонците и за Албанците и за сите други етнички заедници. 

Затоа ве молам, ајде не манипулирајте, туку малку зборувајте за суштината на законот. 

Светлана Јакимовска: Благодарам.

Следен за збор е господинот Лазарев Јован, не е тука го губи правото на збор. 

Има збор господинот Алити Рафис, повелете. 

Рафис Алити: Благодарам почитувана потпретседателке. 

Почитувани колеги пратеници, почитувани присутни, 

Ставот на ДУИ сигурно сите го знаете кој е, бидејќи неколку пати сме го повториле истиот во минатите години. Велам го знаете, бидејќи секогаш велиме дека сме за тоа Македонија да биде една изборна единица, нешто што не се предлага со овие измени и дополнувања на Изборниот законик. 

Исто така сме кажале дека не сме против, ако мнозинството на пратеничките групи се определи Македонија да биде во три изборни единици, велиме вака, затоа што еден таков чекор треба а се преземе поради едноставна причина што треба да се почитува Законот за изборни единици, бидејќи имаме дисбаланс помеѓу изборните единици. Анализирајте ги изборните единици број 6 и 5 или 3 со 4 и еденицата со двојката, во  сите овие изборните единици имаме голем дисбаланс шти е во спротивност со Законот со плус или минус 5% од гласачкото население во една изборна единица, што значи дека тоа што е законска пбврска и што сме го изгласале не го почитуваме, поаѓајќи од пратеничката група на ДУИ, па следствено сите други пратенички групи. До денес ниту една пратеничка група нема покренато иницијатива за исправка на овој дисбаланс во изборните единици. Ова се ставови на ДУИ. Никогаш не сме биле против загарантираните мандати на помалите  етнички заедници што се  наброени во самиот Устав. Велам никогаш не сме против иако секогаш сме биле на тапет и на медиумите и на  политиките во Република Македонија  дека еве во  овој случај СДСМ е подготвена  да понуди  10 загарнтирани места. Поран тоа го направи ВМРО или други пратеници. Но за сето ова политиките одеа во насока на тоа да се  оштети ДУИ наводно дека ДУИ била таа политишка сила во Република Македонија  која го попречуваостварувањето на правата на помалите  етнички заедници како што се  Турците, Србите, Ромите, Бошњаците, Власите. Велам не сме против загарнтирани места и не сме. Секогаш, ќе повторам дека сме за 10 загарнтирани мандати.  Тие 10 мандати, непосредно тие пратеници да го добијат гласот на нивната  етничка заедница Турците од Турците, Бошњаците од Бошњаците, Србите од Србите, токму тие пратеници да имаат право да гласаат со двојно мнозинство или со Бадинтер, затоа што токму тие  пратеници треба да гласаат за закони каде се засегнува култрата , јазикот итн. на  тие заедници.

Ова што го предлагате вие  е во спротивност со Уставот на Република Македонија , спротивно со тоа шти е филозофија на Уставот и филозофија  илил дух на Охридскиот рамковен договор.Навистина претставниците на помалите  етнички заедници, кога се засега културата, јазикот  итн да имаат заштитен механизам со што  ќе се попречи нивно надгласување. Ова што го предлагате вие е во спротивност со Уставот. Не случајно, јас говорам  во име на ДУИ, велиме дека е крајно време  навистина со оваа тема да  не се манипулира со помалите етнички заедници. Навистина, ние како пратенички групи  поголеми во  Парламентот треба да имаме осериозен призтап копн ова прашање.  ДУИ  ќе ви биде сојузник. Сум го кажал и претходно  а ќе го повторам навистина д изнајдеме соодветно и долгорично решение што нема да  биде во спротивност со Уставот, со интересите на  помалите  етнички заедници и во  спротивност со интересите на  сите граѓани на Република Македонија. Не сме за тоа некој да се оштети  со тоашто некому ќе се гарантира еден мандат или слично.

Во оваа насока со голема одговорност велам повелете ние претставниците на  ДУИ, нашите пратеници заедно со мене сме  подготвени да дадеме наш продонес навистина  да го формулираме тоа решение. Говорам за  поголемите  политички партии, но и со  помалите, да дојдеме  до еден консензуз  пред да го предлозиме  тој закон аннседница но и ако треба сме подготвени една таква варијанта да изгласаме, ако треба  да се интервенира и во Уставот, но законот шт ќе го предложиме  навистина да  го  усогласиме со уставните одредби. Тогаш сите ние ќе покажеме поаѓајќи од нас  од ДУи и вие  кои предлагате од време на време вакви закони, ќе покажеме искреност  на припадниците на помалите  етнички заедници. Во спротивно  како што  речи еден претходник, ова е играње пинг  понг   со чувствата и интересите или со гласачкото тело на помалите  етнички заедници што свои претставници можат да имаат во Собранието на Република Македонија само ако тие станат  дел од некој поголем политички субјект. Во спротивно, со 6 изборни единици поради  нивната распределба нема да имаат никакви шанси да  имаат и еден претставник во Собранието на Република Македонија. 

Ова е интерес на секоја пратеничка група во Собранието, било вие што сте во  опозиција или  нир во опзиција  да има навистина загарнтирани места и следствено на тоа помалите  етнички заедници да не бидат зависни од поголемите  политички субјекти, за да прават предизборни коалиции. Сигурно дека е ниве интерес но и наш интрес, на било кој политички субјект, помалите  етнички заедници или тие 10 загарнтирани места во зависност кој кад его гледа својпт интерес  тие коалиции да ги направат, но тие коалиции да  бидат постизборни. И тогаш, како што предвидува Уставот тие пратеници ќе имаат полна независност. Колку сакаме  ние можеме да се додворуваме на пратеникот од било која заедница што ќе се избере во рамките на  листите на ДУИ  на пример  имавме претставник на помалата Бошњачка заедница, ако тој  се избере во рамките на списокот на ДУИ, треба да признаеме дека хја нема независноста што треба да ја има, навистина  во одредени моменти тој пратеник да одлучува така како што мисли дека е во интерес на неговатаљ  етничка заедница што ја застапува.  Токму поради ов велем дека не сме против загарантирани мандати. Напротив, сме да има загарантирани мандати  но се подразбира,  пратениците на било која етничка заедница што ќесе избере  дека е  право на секоја личност што ќе се избере во избирчкиот список  на политичките субјекти, било од левицата или десницата или итн. или политички субјект кој припаѓа на центарот, тие  ќе се  изберат од гласовите на граѓаниите . Токму тие пратеници, треба да интервенираме во закон и да го  уредиме тоа прашање, токму тие пратеници да гласаат со Бадинтер. Десетте загарантирани места како што се предлага, што е спротивно на Уставот да немаат право, а треба да имаат право да гласаат. Утре Уставниот суд може да донесе друга одлука овие да имаат право да гласаат со Бадинтер и плус другите пратеници да гласаат со Бадинтер и тогаш треба да бидеме коректни дека навистина се засега механизмот кој е изграден со интервенциите во Уставот за да нема мајоризација кога се работи за јазикот, културата  итн.

Трајко Вељаноски: Благодарам.

Госпоѓа Кадриу Флора има реплика, повелете.

Флора Кадриу:  Благодарам претседателе.

Почитуван колега, сакам да ви реплицирам и истовремено да го искажам ставот на Нова Демократија во врска со овие измени и дополнувања на Изборниот законик. 

Тоа што слободно можам да го заклучам е дека токму албанските политички партии имаат идентичен став во насока на тоа, во однос на потребата од една изборна единица како најприфатлив модел за Република Македонија, потребата од уредувањето на тој дисбаланс на изборните единици кои ги спомнавте во вашето излагање. Јса би ја додала потребата на отворените списоци кои граѓаните на Република Македонија  да имаат можност да го изберат својот претставник во Собранието на Република Македонија според нивниот квалитет и вредности и  исто така потребата на ажурирање на списоците, нешто што би било во насока на подобрување токму на овие избирачки списоци што во суштина истовремено подразбира и подобрување на тоа што ни се случувало во минатото и што е исто  така и сугестија на високи меѓународно структура на Европска унија. Опфатот од сите заедници мислиме дека може да се оствари само ако се прифати предлогот за една изборна единица бидејќи сметаме дека на овој начин помалите етнички заедници ќе имаат можност да добијат простор за да стапат пропорционално во Парламентот и се подразбира ова нешто ќе помогне и кај бројот на Албанците, или зголемување, унапредувањето на бројот на Албанците во Собранието. Но исто така се согласуваме со Албанците со едно прашање во однос на Бадинтер, поребата од неповредувањето на начелото на Бадинтер за двојното гласање, начело кој произлегува од Охридскиот рамковен договор и истовремено се гарантира со Уставот на Република Македонија.

Почитуван колега, тоа што вие не го спомнавте, но исто така не постои во овој предлог закон е потребата од подбрување на овој закон во насока на поголема транспаретност и објективноста. Благодарам.

Трајко Вељаноски: Благодарам.

Има реплика госпоѓа Иванова Цветанка, повелете.

Цветанка Иванова: Благодарам претседателе.

Колега Рафис Алити, внимателно ја слушав вашата дебата и вашиот говор и заклучив или јасно кажавте дека вие не сте против загарантираните мандати како ДУИ, меѓутоа се сомневате во вториот став, односно во принципот на гласање на овие пратеници кои што ќе бидат избрани  со загарантираните мандати. Ако е така ние веќе значи сме постигнале договор и навистина треба да гласате за потребата од овој закон, затоа што за оваа дилема која што ја имате вие, ние имаме отворена врата. Ние како предлагачи можеме да прифатиме и она што вие го предлагате. Тоа значи припадниците на помалите етнички заедници кои што ќе освојат пратенички мандати на оваа листа, да влезат во бројката на пратеници кои што ќе гласаат како Бадинтер. Значи имаме волја, имаме мотив, имаме чесни намери да обезбедиме загарантирани мандати, да обезбедиме претставниците на помалите етнички заедници во ова Собрание. Имаме политичка волја и понатаму Охридскиот рамковен договор да го спроведуваме онака што сме го потпишале и онака како што сме го спроведувале. И затоа останува отворено со повикот, соработката, дијалогот, значи да утврдиме потреба од донесување на овој закон и она што е спорно, а тоа е ставот 2 или начинот на кој што ќе гласаат овие пратеници од загарантираните мандати во втората фаза да го доуредиме на таков начин што ќе ги артикулира сите потреби и сите барања на сите политички субјекти заинтересирани за ова решение. 

Трајко Вељаноски: Благодарам.

Господинот Рафис Алити има контра реплика, повелете.

Рафис Алити: Благодарам претседателе.

Почитувана колешке, ДУИ не ја наметна оваа тема и не барајте ДУИ, наводно како ние да сме предложиле закон и наводно ние бараме 10 загарантирани места и тој договор го барате  со нас. Овде не ги гледам претставниците на помалите етнички заедници. Тој консензус и договор постигнете го со помалите етнички заедници. Дали имате искрена волја навистина да се реши ова прашање ќе покаже времето. Ние сме јавни и транспаретни, ние имавме средби со помалите етнички заедници во седиштето на ДУИ и се договоривме тие да предложат една варијанта на ДУИ. Таа варијанта ќе ја подржи. Но велам да не биде во спротивност со Уставот. Во моментот кога претставниците на помалите етнички заедници ќе направат таков предлог ние сме тука. Благодарам.

Трајко Вељаноски: Благодарам.

Господинот Тахир Хани има збор, повелете.

Тахир Хани: Благодарам претседателе.

Почитувани колеги пратеници,

Јас ќе се залагам да бидам краток во моето излагање околу Изборниот законик, но сакам да бидам доста конкретен и мислам дека ДУИ уште во поранешната фаза кога расправавме за Изборниот законик во периодот кога се предложи Изборниот законик од ВМРО ДПМНЕ и оттогаш и до денес нашиот став е констатен и  ние не сме против аргументот за помалите етнички заедници да имаат легитимитет на своето население и овој легитимитет непосредно на нивното население за да излезат и да ја добијат легитимноста може да се направи со нивните политички партии кои ќе излезат на избори. Поединечно ова нешто не е можно во Република Македонија бидејќи имаме 6 изборни единици, бидејќи помалите етнички заедници се распределени и оваа распределба оневозможува тие да имаат доволен и пропорционален број  во Собранието на Република Македонија и неспосредно да имаат легитимитет и главен аргумент да говорат одговорно во име на таа етничка заедница која ќе ја застапуваат. Клучниот проблем е да се реши дилемата на дисбалансот со гласањето со Бадинтер. Дебалансирањето на гласањето со Бадинтер  подразбира, ние треба да имаме една понуда на Изборниот законик со што ќе ја задоволиме потребата помалите етнички заедници да можат да се натпреваруваат во една изборна единица во Република Македонија, да може да ги соберат сите гласови на граѓаните на Република Македонија за тој политички субјект, при што и овие заедници ќе имаат можност на една конкуретна вредност и да имаат што полегитимен и  претенциозен претставник во Собранието на Република Македонија, а не легимитетот на помали субјекти да дојдат помеѓу други политички субјекти во Македонија. Што сакам да кажам со ова. Најнапред треба да одиме на варијантно решение на проблемот, а тоа најпред треба да се оди во измената на Уставот бидејќи имаме  проблем со Уставот за да интервенираме во Изборниот законик, при што ќе се обезбеди или како ќе се изнајде механизам кој дел од заедниците ќе може да гласа со Бадинтер. Ние, говорам, јас сум транспарентен, интерес е на Република Македонија, интерес е на таа заедница да имаат една изборна единица, да имаат конкуретност и да можат да добијат легитимни претставници. Дали ќе постигнеме во ова Собрание заедно сите да дојдеме до ова решение, ова е малку покомплексно прашање за кое ние како ДУИ не сме пречка за спроведување на истото. Главен аргумент е само заштитата на механизмот на начелото на Бадинтер за да пропорционално со заедниците. Ќе се задржам тука и освен што се предвудува една изборна единица за помалите етнички заедници во оваа насока се предвидува и начинот на гласање во дијаспората. Значи изборите во дијаспората исто така има други измени, но суштината на подршката и недавање подршка на овој Изборниот законик е една изборна единица и гарантирани места за помалите етнички заедници. Многу други републики го имаат решено овој проблем. Но тие го немаат проблемот кој го имаме ние овде во Република Македонија. 

И ќе завршам тука. Сакам да подвлечам проблемот не е кај ДУИ во однос на подржување на овој законик, туку е проблем да дојдеме до консензус и со помалите етнички заедници и со другите политички партии значи за да можеме да изнајдеме решение кое нема да преставува проблем за да се излезе од сите. Благодарам.

Трајко Вељаноски: Благодарам.

Госпоѓа Кадриу Флора има реплика, повелете.

Флора Кадриу:  Благодарам претседателе.

Господине Тахир Хани, никој не е против легитимитетот на претставниците на помалите етнички заедници во Република Македонија, се разбира никој не е против тоа. Можеби СДСМ ни нуди еден вид решение. Но ние еве не се согласуваме со тоа и јас ќе се согласам со вашата констатација дека овој  предлог закон, или овој механизам кој ни се нуди од страна на СДСМ како поголема опозициска партија на македонскиот блок  навистина не ги спроведува потребите на претставниците на помалите етнички заедници во Република Македонија. Во суштина освен легитимитетот кој го има да бидат и во согласност со начелото на Бадинтер за прашања кои ги засегаат интресите на ентикумите бидејќи  ќе ни треба промена на механизмот на Бадинтер што на некој начин нема да оди во полза на потребите на сите заедници. Тоа што јас сакам да го подвлечам потребата за изнаоѓање конкретно законско решение во врска со транспаретноста и објективноста, нешто што вие не го спомнавте ниту го содржи овој законик. Можеби политичките  субјекти треба повеќе да размислуваат во оваа насока со настаните што ни се случуваат при изборите и се подразбира само едукацијата во врска со групното гласање, фамилијарното, заканите и инцицидентите кои ни се случуваат не се доволни и затоа овие општествени појави мислам дека треба да се превенираат на нормативен законски начин. Затоа при сериозниот пристап кон потребата од воспоставување на концептот на гласачките места ќе имаме камери и пребројување од гласањето од сите гласачките места да се изврши на централен начин, значи во соодветните општини пренесувајќи го пребројување на овој медиуми и сето ова мислам дека е голема потреба затоа што на овој начин ќе се превенираат недемократските феномени кои владеат при изборните процеси во Република Македонија и ќе се унапреди  објективноста и транспаретноста на самиот изборен процес, вградувајќи камери и скенери. И со ова се подразбира ДИК ќе има непосреден пристап при пребројувањето на гласовите но и пошироката јавност ќе има еден непосреден пристап. Мислам дека сите ние треба да работиме повеќе и со поголема сериозност да пристапиме кон потребата од транспаретност и обејктивноста при изборниот процес, ќе спомнам уште еднаш иако истиот не е опфатен во овој законик. Благодарам.

Трајко Вељаноски: Господинот Тахир Хани има реплика, повелете.

Тахир Хани: Благодарам претседателе.

Репликата на госпоѓа  Флора Кадриу во поголем дел не беше реплика туку израз на ставот околу законот, освен тоа што јас ќе нагласам, да не се разбереме погрешно дека се работи за реплика  во насока  и забелешка во однос на ДУИ. ДУИ како политичка партија има конкретен и сериозен пристап и доследен во насока на тоа дека сме заинтересирани во Република Македонија да имаме фер и демократски избори без никакви наметнувања на начин да докажаме една европска култура, демократска култура согласно со европската култура. Додека во минатото се знае кои субјекти и на кој начин реагира и како реагирале и зошто реагирале на тој начин. Ние сме за Република Македонија да има слободни, фер и демократски избори затоа што ова ќе го докажаме како европска култура. Благодарам.

Трајко Вељаноски: Благодарам.

Има збор господинот Петковски Тито, повелете.

Тито Петковски: Благодарам господине претседателе, почитувани колеги,

Едно е јасно дека Изборен законик ќе имаме онаков каков што ќе се договорат ВМРО ДПМНЕ и ДУИ. Очигледно дека  парламентарно мнозинство нема, јас би рекол слух за идеите кои се изнесени во Предлог за донесување на закон зад кој што стои мојата пратеничка група. Не гајам илузии дека во скоро ние ќе можеме како  Парламент да се надраснеме до таа мерка па некои проекти кои што се добри  и од опозицијата да ги прифатиме како наш заеднички интерес. Но морам да кажам дека ова не е  изгубено време и покрај тоа што ни е јасно дека овој проект нема да се подржи, не е изгубено време. Мислам дека напротив, имавме исклучително корисна, принципиелна дебата во поедини моменти тоа е искокнуваше заради нашиот конкретно партиски интерес. Но користа ја гледам во следното. Веќе станува јасно дека по неколку прашања политичките партии имаат јасни позиции и мислам дека  одиме во добра насока да донесеме добар закон. Мене ме охрабрува искрено фактот што еве ДУИ еден од коалиционите партнери во Владата, веќе покажува флексибилност во смисла на тоа дека може да се оди со решение кое што ќе биде прифатливо и за малите етнички заедници, условно речено, меѓутоа да не се доведе во прашање и бадинтеровото мнозинство. Значи тоа е моделот избор на една изборна единица во Република Македонија, им се дава шанса на помалите етнички заедници да сработат во изборната кампања онолку колку што мислат дека ќе можат, а граѓаните да им дадат или да не им дадат доверба. Значи да не се чувстуваат должни ни спрема СДСМ како најголема политичка партија во опозоција, ниту спрема ВМРО, кој искрено речено до сега служеа само повеќе како процес на задоволување на тесно партиските интереси, а не остварувањето на правата на помалите етнички заедници. Овој обид  е добра и мислам добро ќе беше ако се поддржи и веќе да одиме во оваа насока на усогласување на ставовите што ќе бидат добри, што ќе создадат хармоничен, јас би рекол, малку поусогласен изборен модел кој ќе одговара на повеќето политички партии и граѓани во Република Македонија и на тој начин  ќе престане и манипулацијата со чувствата на помалите етнички заедници.
Вториот момент кој што е значаен, кој сакам да го подвлечам е исто така подготвеноста на ВМРО-ДПМНЕ кој јавно кажа дека, горе-долу, има политички став дека во Република Македонија може да се оди со мнозински изборен модел. Ако разбрав дека тоа е дефинитивен став и ако она што имав можност да го видам во предлогот што го нуди министерот за правда, таквата идеја не е спомната таму, но би можеле да седнеме да разговараме. Значи и тоа е корист од оваа дебата која што е испровоцирана од предлогот на СДСМ, НСДП и другите политички партии во опозиција,  кои застанаа зад овој текст. Значи, ако навистина кај нас ја совладаме партиската послушност спрема партискиот врв, можеме да дојдеме до изборен модел кој ќе гарантира репрезентативен парламент, квалитетен и кој ќе може да врши контролна функција на Владата.

Понатаму мислам дека е многу битно да дадам некои идеи, бидејќи ќе се подготвува нов закон надвор од ова што беше договорено, како ќе се утврдуваат кандидатите за пратеници. Имаме искуства и би било добро, ако навистина сакаме да ја јакнеме внатрешно партиската демократија, да одиме во прилог на така наречени претходни избори и тие што ќе добијат поддршка внатре во партијата, не на партискиот лидер, да се изборат прво внатре во партијата, па да бараат поддршка пошироко од граѓаните. Тој што нема да добие поддршка внатре во партијата нема да има кредибилитет да излезе пред јавноста и да бара подршка од  граѓаните. Значи вреди да се размислува во таа насока.

Понатаму, мислам дека едно од клучните прашања е финансирање на изборната кампања. Тоа како што денес се прават спектакли, нема повеќе никаде во светот, останува само Македонија, не знам дали некоја друга земја од Балканот тоа го практикува, со огромни митинзи и толку многу потрошени пари. Нема држава во региониот која толку многу троши пари на изборна кампања. Мислам дека тоа што не само што е непристојно, тоа е расипничко однесување. Ние можеме да размислуваме во насока државата со Буџетот да го обезбеди финансирањето на изборната кампања во рамки за кои ние ќе се договориме дека е тоа пристојно и одговара на нашите услови во кои живееме, економски, па ако сакате и политички.

Следно прашања кое е многу битно се изборните органи. Изборните органи тогаш да бидат договорени апсолутно со консензус меѓу политичките партии, ако сакаме да имаме доверба и да се елиминираат сите можни злоупотреби и недоверба околу изборните органи. Ако една политичка партија ги оспорува изборните органи, немаме легитимитет на изборите. Веројатно тоа ќе биде многу построго оценето отколку што тоа беше сега на претходните парламентарни избори во 2008 година.

И конечно, сакав да предложам, да има изричита одредба во законот, тој што ќе го усвоиме, што ќе се договара во овој случај ВМРО-ДПМНЕ и ДУИ, значи да има јасна одредба дека изборната регулатива не смее да се менува најмалку шест месеци пред изборите, да имаме јасна изборна игра, значи да имаме јасни првила на политичка игра и да можат политичките партии рамноправно да се подготвуваат. Доколку имаме јасна изборна регулатива шест месеци најмалку пред изборите, тогаш има шанси да стартуваат со подеднакви шанси политичките партии што конкурираат на изборите. Во спротивно, тоа ќе биде само волја на парламентарното мнозинство, кога нив ќе им одговара, кога ќе оценат дека е политички опортуно, да излезат и да ги распишат изборите, апсолутно не водејќи сметка во каква состојба се другите политички партии што конкурираат на изборите. Благодарам.

Трајко Вељаноски: Благодарам и јас.
Има збор, уште една минута ви е останато, госпоѓа Цветанка Иванова, повелете.

Цветанка Иванова: Благодарам претседтеле.

Во оваа минута сакам да ја заокружам денешнава дебата.

На крајот од оваа наша денешна дебата по овој многу важен закон, по овој многу важен проект, можам да констатирам, од сите дискутанти, дека потреба од донесување на измени на Изборниот законик е очигледна. Меѓутоа, исто така е очигледно дека парламентарното мнозинство односно ВМРО-ДПМНЕ нема да гласа за потребата од донесување на овие измени и тоа според мене од две причини:

Првата причина е, можеби затоа што овој важен законик е предложен од парламентарната опозиција, што е лоша порака пред меѓународната заедница.

Вториот заклучок е, можеби немање доволно политичка волја за одредени решенија како што се загарантираните мандати.

Она што уште повеќе го извлекувам како заклучок е недебатирањето или не присуството на припадниците на помалите етнички заедници кои се во коалиција со ВМРО-ДПМНЕ и бидејќи не дебатираат, очигледно испраќаат порака дека тие не се согласуваат со ставот на нивните коалициони партнери. 
Трајко Вељаноски: Благодарам.

Бидејќи е исцрпена листата на пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за политички систем и односи меѓу заедниците како матично работно тело и Законодавно-правната комисија и расправата на седницата на Собранието, на Собранието му предлагам да го усвои следниов заклучок:

1. Предлогот на законот за изменување и дополнување на Изборниот законик поднесен од пратениците Станка Анастасова, Миле Андонов, Весна Бендевска, Владо Бучковски, Славица Грковска, Менде Диневски, Цветанка Иванова, Игор Ивановски, Јани Макрадули, Горан Минчев, Марјанчо Николов, Андреј Петров, Емилијан Станковиќ, Горан Сугаревски, Маринела Тушева, Никола Ќуркчиев, Томе Чинговски, Радмила Шекеринска Јанковска, Тито Петковски, Стојан Андов, Ѓорѓи Оровчанец, Соња Мираковска и Горан Мисовски не е прифатлив и не може да се даде на натамошно односно на второ читање.

2. Овој заклучок заедно со извештаите Комисија за политички систем и односи меѓу заедниците и Законодавно-правната комисија како и стенографските белешки од седницата на Собранието да се достави до предлагачите Станка Анастасова, Миле Андонов, Весна Бендевска, Владо Бучковски, Славица Грковска, Менде Диневски, Цветанка Иванова, Игор Ивановски, Јани Макрадули, Горан Минчев, Марјанчо Николов, Андреј Петров, Емилијан Станковиќ, Горан Сугаревски, Маринела Тушева, Никола Ќуркчиев, Томе Чинговски, Радмила Шекеринска Јанковска, Тито Петковски, Стојан Андов, Ѓорѓи Оровчанец, Соња Мираковска и Горан Мисовски.

Предложениот заклучок го ставам на гласање.

Ве повикувам да гласаме. Благодарам.

Вкупно гласаа 65 пратеници, од нив за предложениот заклучок гласаа 50, нема воздржани, 15 против.

Констатирам дека Собранието го усвои предложениот заклучок.

Минуваме на точка 29 - Предлог на закон за изменување и дополнување на Законот за ѓубриња - прво читање.

Предлогот на законот и извештаите на Комисијата за земјоделство, шумарство и водостопанство како матично работно тело и Законодавно-правната комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. Благодарам.

Бидејќи нема пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за земјоделство, шумарство и водостопанство како матично работно тело и Законодавно-правната комисија и расправата на седницата на Собранието, на Собранието му предлагам да го усвои следниот заклучок:

1. Предлогот на закон за изменување и дополнување на Законот за ѓубриња е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисијата за земјоделство, шумарство и водостопанство и Законодавно-правната комисија на Собранието на Република Македонија.

Предложениот заклучок го ставам на гласање.

Ве повикувам да гласаме. Благодарам.

Вкупно гласаа 61 пратеник, сите 61 гласаа за, нема воздржани, нема против.

Констатирам дека Собранието го усвои предложениот заклучок.

Минуваме на точка 30 - Предлог на закон за изменување и дополнување на Законот за производи за заштита на растенијата - прво читање.

Предлогот на законот и извештаите на Комисијата за земјоделство, шумарство и водостопанство како матично работно тело и Законодавно-правната комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор. Благодарам.

Бидејќи нема пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за земјоделство, шумарство и водостопанство како матично работно тело и Законодавно-правната комисија и расправата на седницата на Собранието, на Собранието му предлагам да го усвои следниот заклучок:

1. Предлогот на закон за изменување и дополнување на Законот за производи и заштита на растенијата е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисијата за земјоделство, шумарство и водостопанство и Законодавно-правната комисија на Собранието на Република Македонија.

Предложениот заклучок го ставам на гласање.

Ве повикувам да гласаме. Благодарам.

Вкупно гласаа 61 пратеник, сите 61 гласаа за, нема воздржани, нема против.

Констатирам дека Собранието го усвои предложениот заклучок.

Минуваме на точка 31 - Предлог на закон за изменување и дополнување на Законот за здравјето на растенијата - прво читање.

Предлогот на законот и извештаите на Комисијата за земјоделство, шумарство и водостопанство како матично работно тело и Законодавно-правната комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Благодарам.

Бидејќи нема пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за земјоделство, шумарство и водостопанство како матично работно тело и Законодавно-правната комисија и расправата на седницата на Собранието, на Собранието му предлагам да го усвои следниот заклучок:

1. Предлогот на закон за изменување и дополнување на Законот за здравјето на растенијата е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисијата за земјоделство, шумарство и водостопанство и Законодавно-правната комисија на Собранието на Република Македонија.

Предложениот заклучок го ставам на гласање.

Ве повикувам да гласаме.Благодарам.

Вкупно гласаа 62 пратеници, сите 62 гласаа за, нема воздржани, нема против.

Констатирам дека Собранието го усвои предложениот заклучок.

Бидејќи дневниот ред е исцрпен, констатирам дека Сто триесеттата седница на Собранието на Република Македонија е завршена. Ви благодарам.

(Седницата заврши во 18,23 часот)

